
ზოია ვაშაკიძე
ტ-ანად ალვა, ბრგე ვაჟკაცი, რაინდი ახოვანი,
ყ-ველას მხსნელი, მკურნებელი და სიკეთის მთოვარი...
ვ-ელად გაჭრილს ვერ აკრთობდა ქარი, ვერც მთა კლდოვანი,
ე-ლვას ჰგავდა მისთა ფიქრთა კიდით-კიდე ქროლვანი...
თ-მენითა და სიყვარულით იყო სახელოვანი,
ა-სრულებით უფლის ნების ჰქმნა საქმე სახსოვარი.

გ-ანვიზრახე დავჯდე წერად, შემკობა მაქვს მიზანი,
ა-ნთებულან ტაძრის ბჭენი წმინდა გიორგისანი...
ნ-ელსაცხებელს გაჰკურნებენ ლოცვად ხატთან ვინც არის,
მ-რევლი დიდმოწამედა გცნობს, უხვად გათოვს ცის ნამი.
ა-სე დიდი სიყვარული ღმრთისგან არვის რგებია,
თ-ეთრ ცხენზედ ამხედრებულო, სხივნი გეგებებიან,
ა-თინათი შენთა ფიქრთა, ზეცას შეერთებია.
ვ-ინ დათვალოს საქმე შენი, მსგავსი სხვაზე სად თქმულა,
ი-ნეტარე, თეთრი შუქი ღმერთმა ციდან გაპკურა.
ს-იმართლის და გამარჯვების რაინდობით განთქმულხარ.
უ-რჯულოთა ვერ იხარეს, ვერ მოგწამლა ავსულმა.
ფ-არი სარწმუნოებისა აღიღე და მტერი მუსრე,
ლ-ეგენდები წამებისა დაეფინა უხვად ფურცლებს...
ე-ლიაზე ძლიერადაც გთვლიდნენ სვანნი, მართლის თქმითა,
ბ-ედი შენი ქრისტეს ნება... ლურჯ ხავერდებს ცა გიშლიდა.
ე-რთგულებით ღმრთის მცნებების განაცვიფრე სამყარო.
ლ-ომებრ ღრჭენით გამოჩნდი და მტერთან არ დაიხარე,
ო-რგულები დაამარცხე, ქრისტე ტკბილი ახარე.

დ-იდებულისა წმინდისა ქრისტეს მხედარის – გიორგის,
ა-ნბანთა წყობით შემკობა ვიცი არ არის იოლი.

გ-იორგი, დიდო წმინდანო, შემწეო, მხსნელო ქართველთა,
ლ-ურჯ ცაზე შენი სახელი მზესავით ამონათელდა.
ა-ნგელოზივით ღმრთის გვერდით, მდგომს ცა თბილ 
 სხივებს გაფენდა,
ხ-ალხისთვის სიკეთის ცდაში, მრავალჯერ თავს დაგათენდა.
ა-მხედრებული ჭაბუკი ქართველთ მტერს მუსრსა ავლებდა,
კ-ლავდი ხარს, მრევლს აპურებდი, ბრწყინდა ილორის თაღები.
თ-ეთრო გიორგი, ხარ მხსნელი დატყვევებული ბალღისა,
ა-მად გცნეს გაჭირვების ჟამს მხსნელად ქართველი ხალხისა.

ხ-სნად მოსულო მოწამეო, მკურნებელო სნეულ კაცთა...
ე-ვედრე ღმერთს ცოდვებისგან მოყვარულთა შენსა დახსნა.
ლ-ოცვის ძალით აღგვამაღლე, გავუსწოროთ თვალი ცათა,
ი-ხარებდე, უკვდავება სამებითა აქვს შენს ღვაწლსა.
ს-ანატრელო, წამებითა, შენი ბრწყინვა ცას ზე აწვდა.

ა-წ ვიხარებ... ქრისტეს ერთგულს, გულით გიძღვნი 
 სიტყვებს სამკობს...
ღ-მრთის ნებაა სიყვარულით სადიდებელს მეც რომ ვამბობ.
მ-ოწამეო, გევედრები, შენი მადლი არ მომაკლო,
პ-ოვნა მინდა სიტყვებისა, გრძნობა ღუის გულთან ახლოს.
ყ-ოველ გასაჭირში გიხმობ, ვით წინამძღოლს, გლახაკთ შემწეს,
რ-აოდენი შავი ჩრდილი ეფინება დღეს ქართვლის გზებს.
ო-მი არის, აზრთა ომი, ვეძებთ მხსნელს და ვეძებთ შემწეს,
ბ-რმანი ვართ და ვეღარ ვხედავთ, უძლეველო, შენს დიად მზეს,
ე-რთსა შეგთხოვ, მეომარო, მოგვეშველო, წინ წაგვიძღვე,
ლ-ამის მოვკვდე დარდისაგან, გველეშაპი კვლავ წყალს 
 გვიმღვრევს.
ო- როგორ ვწუხ, ვეღარ ვსაზღვრავთ, ქართლის ჭირის 
 სიგრძე-სიღრმეს.

ს-აქრისტიანოს ვარსკვლავო, მომცემო ჩვენთა ძალთაო,
ნ-ეტარო, ქრისტეს მხედარო, საქმით და სიტყვით მართალო.
ე-რთიც არ დაგიკვნესია, როს საკირეში შთაგაგდეს,
უ-რწმუნოები განცვიფრდნენ, ეს სასწაული რა ნახეს,
ლ-ოცვითა გასძელ, უფალი აღარ გტოვებდა არც წუთსა,
თ-მა არ დაგწვია, ვითარცა იერემიას დაფლულსა,
ა-რ შეუშინდი წამებას, ავ ზრახვებს კერპთა მსახურთა.

მ-ადლი ღმრთის უხვად გაწვიმდა... ტკივილებზე არ ჩიოდი,
კ-ლდეებრ მტკიცედ მდგარს არ გქონდა წუხილი ოდენ იოტის,
უ-ფლის წყალობით, მზე თვისკენ გეძახდა წმინდა გიორგი,
რ-ა ჟამს გიხილეს უვნებლად, ღმრთის ძალა იცნეს, იწამეს,
ნ-ებითა ღმრთისა სიკვდილი შენც მოკალ ცოდვილ მიწაზე.
ა-რს ასე სახე მხედრისა, მძლეს, მორკინალის მტერთანა,
ლ-იბანით მოედ მოყუასო, ბიწი არ არის შენთანა,
ო-რგულთა დამამიწებელს, წილად გხვდა დგომა ღმერთთანა.

დ-აიდგ გვირგვინი მხედრისა, ღვაწლითა შენით ბრწყინდები...
ა-ნგელოზებთან დასახლდი სამარადისო დიდებით.
მ-სახურთა კერპთა შეები, იღწვოდი ღმრთის საცნობადა,

ე-რთგულსა უფლის, იესომ ძალგულოვნება მოგმადლა.
ფ-იცხელ იომე ვეშაპთან, ღმრთისგან წყალობის დრო დადგა,
ე-რთს წამს გაჰკვეთე ცხოველი, მსმელი სისხლისა მოკვდავთა.
თ-ვით მეფე, მთელი სამეფო, რწმენით ამბობდნენ ლოცვებსა,
ა-მბორს გიყოფდნენ გიორგი, ხალხის ღმრთისაკენ მომქცევსა.

უ-ძლეველ იქმენ მხედარი, მოსავი ქრისტეს ძალისა,
ძ-ლევაი შეგაძლებინა ქრისტემ, ამხელმა თვალისა.
ლ-ოცვებით, რწმენით ავსილმა, ხალხის წინაშე მდგომელმა,
ე-ცადე ეცნო ძლიერი, ქვეყანა შექმნა რომელმან.
ვ-ერ იქნა ვეღარ დაგძლიეს, თუმც კი ეცადნენ ბრმანია.
ე-ლოდნენ, მაგრამ არ გახდი უგვანთა შესაბრალია.
ლ-ერწმოვანებში დაჰბერა ღვთიურმა სიომ შვებითა,
ო-მ გადახდილსა გამკობდა ნათელი გამარჯვებისა.

წ-არსდექ იესოს წინაშე, ქრისტიანი, გულით წრფელით,
ი-სწავლიდი სიყრმითაგან ბრძოლას სიმართლისთვის  რწმენით.
ნ-იჭი ღმრთისაგან მოგვეცა და ჰქმენ საქმე მტერთა მძლევი,
ა-რ შეშინდი და კერპთმსახურთ დაუნგრიე რწმენის ბჭენი...

მ-ადლი შენი მიწყალობე, ღმერთო ჩემო, მძლეო ყოვლის.
ბ-ედი მომეც შევქმნა პწკარი, წმინდა, მსგავსი ფიფქთა 
 თოვლის,
რ-ომ ამოვთქვა საქებარი წმინდანისა, მისი ბრძოლის...
ძ-ეგლად დავდგა სიყვარული მოწამისა მხნე გიორგის,
ო-დეს თავად ინებე და მოგვივლინე მოკვდავთ მხსნელი,
ლ-ოცვა გვმართებს სამადლობო, თავის დახრით, ტკბილი ენით,
ო-რგულთა შემმუსვრელისა ამვსებელო დიდი რწმენით.

ღ-მერთო, გიორგის ცხოვრების შენ იყავი განმგებელი,
ვ-ფიქრობ, შენთვის თავგანწირვა, მისთვის იყო სარგებელი.
ა-ცდა მტრისგან ლახვარი და დარჩა იგი უვნებელი,
წ-ამებულის სისხლი იყო, ჩვენთა სულთა მკურნებელი,
ლ-ოცვით, შენი სიყვარულით შეძლო წამების ატანა,
ი-თმენდა ტკივილებს შენით, აოცებდა რაც სატანას.
თ-ვისი სული შენ მოგიძღვნა, მხოლოდ გვამი მისცა მტარვალს!

შ-ენთვის ტანჯვა აიტანა, ურმისა თვალზე დაკრულმა,
ე-შმაკისაგან ხელქმნილმა, წვრილად დაკვეთა ავგულმა.
მ-ეათე ჟამსა შეიქნა ქუხილი გასაკვირველი,
ო-ხვრა დაუმცდარს, ნაწამებს, ანგელოზ შეხვდა პირველი.
ს-ასწაულთმხილველთ უკვირდათ შენგან უკვდავის კურნება,
ი-ცანით ღმერთი, რომელმაც მე აღმადგინა უვნებლად –
ლ-ოცვით ამბობდა გიორგი და სამადლობელს გწირავდა,
ო-რგულთა გიცვნეს, მოიქცნენ, შენმა დიდებამ ინათა!

დ-აიდგ გვირგვინი დიდების, მტერი სძლიე და შემუსრე,
ი-ყავ იესოს ერთგული და გიყვაოდა მზე გულზე,
დ-იდი წყალობით უფლისგან ჯავშანი გევლო სხეულზე,
ო-მობდი ლომებრ, გონებით და იმარჯვებდი წყეულზე.

მ-ხნეო შორის მოწამეთა შემოსილი ხარ ღვაწლითა,
ო-ი, რა ტანჯვას გაუძელ, ცეცხლის ისრები გაწვიმდა...
წ-ამებითა და თმენითა, ღვაწლმოსილი ხარ წმინდა.
ა-რ შეუშინდი კერპთმსახურთ, იბრძოდი მსგავსად არწივთა.
მ-ოიმუშაკე სიმდიდრე, სრულად განუყავ გლახაკთა,
ე-შმაკი დააუძლურე, ღმრთის ნება შენით გაცხადდა.
ო-მი მოიგე მრავალგზით, დამკვიდრებულხარ აწ ცადა!

გ-ულწრფელი ღმრთისმსახურებით, სიკეთის სინათლის თესვით,
ი-ღვაწე და ჭეშმარიტად გახდი რაინდი ქრისტესი,
ო-მობდი და ვაჟკაცობით შენ აღასრულე ღმრთის წესი,
რ-აინდო, არ მოშიშარო, შენ უკვდავი ხარ მარადის,
გ-აბრწყინდა შენი სახელი, მნათობად ზედა ამაღლდი,
ი-სმენდი ღმრთის ხმას, წყალობით, მისით მზისაებრ განათდი!

ე-რთო ღმერთო, სიყვარულო, ჩვენი მხსნელი, მწე ხარ,
ვ-ელით შენგან შემწეობას, მკურნებელი მზე ხარ.
ე-რთო ღმერთო, ერთადერთი შემსმენელი შენ ხარ.
დ-იდებულო, გთხოვ, ინებო, ჩვენთა გულთა ლხენა,
რ-ახან ასე ძლიერია ჩვენში შენი რწმენა,
ე-რთხმად შეგთხოვთ, რომ გიორგი მოგვევლინო მხსნელად!

ქ-რისტეს მამაცო მხედარო და მარგალიტო რჩეულო,
რ-ვალივით მტკიცევ, ურმის თვალს, ქრისტესთვის გადამსხვ-
რეულო,
ი-სწრაფე, ჩვენდა შეწევნად, შენგან კურნება გვჭირდება,
ს-აქართველოში ქართველის სევდა, ტკივილი ხშირდება.
ტ-ანჯვაში შენ მოგვეშველე, უფალმა ძალით აგავსოს...
ე-ლვისებრ ბნელი გაჰკვეთე, იქნებ დღე გაგვილამაზო.
ს-ასწაულები შენგანა, ვითარცა ადრე გვსმენია,
ა-ხლაც მოგვხედე, მოგვმადლე, დიდი წყალობა შენია!

ღ-მერთსა ვთხოვ, ჩვენსა შვილებსა მისცეს შენებრი მხნეობა,
მ-ოგვმადლოს ქართველთ შენებრი შვილთა მრავლობა, ძეობა.
ე-ხმარებოდე ქვრივ-ობოლთ, გვინათოს შენმა მწეობამ,
რ-ვალივით მტკიცევ, მოგვმადლე, სულთა სიწმინდე, მზეობა,
თ-ვალნი სინათლით აგვივსე, ბილწ არ შევეკრათ ზავითა,
ს-ამშობლოსათვის გვაბრძოლე, შენებრ მებრძოლი მკლავითა,
ა-გვავსე რწმენით, არ დაგვცე, სიმხდალით გულსაკლავითა!

შ-ენ მოგიხმობთ უშიშარო, ქრისტეს მოსავს, ქრისტეს 
 ერთგულს,
ე-წამლე ჩვენს ქვეყანას და დააპკურე სითბო ჩვენს გულს.
წ-ამით აღარ მიგვატოვო, წინამძღოლო, უძლეველო,
ყ-რმანი ჯანსაღად გვიმყოფე, ჩვენო შემწევ, ჩვენო მხსნელო!
ა-რ დავზავდეთ, მტერთა ზრახვებს აღარ მისცე გასაქანი,
ლ-იბანისა კედრისაებრ აგვიყვავე ეზო-კარი.
ე-რთად დგომა შეგვაყვარე, ცნობა მოგვეც კარგის, ავის.
ბ-რმას ნუ შეგვყრი, გვცნონ, რაცა ვართ, გაახილონ 
 კარგად თვალი.
ა-რ ახარო მტერი ჩვენზე, გაგვინათე გზა და კვალი.
დ-არდს და წუხილს განგვარიდე, გაგვიბრწყინე მომავალი!

ს-ამას სამოცდახუთ ტაძარში ერთად ავანთოთ სანთელი,
უ-ფალს ვავედროთ სამშობლო, ცა, მზე და მიწა ქართველის.
ლ-ამაზად შევძლოთ სიცოცხლე, გამრავლდეს ჩვენი მართვენი,
თ-ქმა შევძლოთ სიტყვის ბრძნულადა, ვიყოთ უფალთან 
 მართლები.
ა-მაღლდით სულით, ქართველნო, უფლის 
 სახლს აღიმართენით!

ჩ-ვენს მამულს გულით გავედრებთ, შეგთხოვთ, 
 გვისმინო გიორგი,
ვ-იცი, ბრმა წუთისოფელში ბრძოლა არ არის იოლი.
ე-ვედრე ღმერთსა ჩვენთათვის, კვლავ რეკდეს ზარი სიონის.
ნ-ებითა შენით გაბრწინდეს ქართული ცის დაფიონი.
თ-მენით და სიბრძნით ავსილი აცხოვრე ერი ქართველი.
ა-წვიმდეს ჩვენს ხალხს, წმინდანო, შენი სიკეთის ნათელი.
თ-ვალახელილი გვატარე, ვცნოთ შენი წმინდა სახელი,
ვ-ერასდროს შეძლოს ავგულმა ჩაგვიქროს წმინდა სანთელი.
ი-ყავ ჩვენი წინამძღოლი, რომ ვფანტავდეთ მღვრიე ნისლებს,
ს-აქართველო გამთლიანდეს, გაგვითენოს ღმერთმა ის დღე!

ა-არასოდეს განმეორდეს ძმათა კვლა და ძმათა გმობა,
მ-ირიად წელს გვაზეიმე დღე ბრწყინვალე – გიორგობა!
ი-ყავ ჩვენთან, დაგვავიწყე, სიძულვილი, შური, მტრობა,
ნ-ებით შენით, ყოველ წამში, ლოცვით შევძლოთ 
 უფლის ხმობა.

სადიდებელი წმინდისა დიდმოწამისა გიორგისი
აკროსტიქი



ლიტერატურული მესხეთი2 2019 წელი, ნოემბერი

 
პროზა

ჯემალ მეხრიშვილი
ნოველა

ჩემი ცოდვა ისაა, რომ მქონდა თვალები.
 ოვიდიუსი

როგორ ვარ?! ეჰ, აბა, როგორ ვიქნები, 
ჩემისთანა სათვალავში ჩაუგდებელი პიროვ-
ნება მთელ კაცობრიობას რომ დაუპირის-

პირდება!!!
მოიცათ, მოიცათ, ასე რატომ გაგეღი-

მა... თუმცა, მე რის დამპირისპირებელი ვი-
ყავი – კაცობრიობა თვითონ დამიპირისპირ-
და! მაგრამ არც ასე გამოთქმა იქნება სწორი 
– კაცობრიობას მეტი საქმე არა ჰქონდა რა, 
ჩემისთანა უმნიშვნელო ინტელიგენტურას 
დაჰპირისპირებოდა!

მე მგონია, ეს ჩვენი დაპირისპირება, თა-
ვისთავად, სრულიად ბუნებრივად მოხდა,  
ოღონდ, კაცობრიობის მიზეზით! ჩემი ბრა-
ლი კი მხოლოდ ის არის – თუკი შეიძლება 
ამას ბრალი ეწოდოს – რომ სხვა ყოველნაირ 
ტანჯვას, ჩაგვრა-შევიწროებას თუ ნივთიერ 
სიდუხჭირეს ხარული მოთმინებით ვუძლებ, 
გარდა ცინიკური დაცინვისა!

აი, რას ვერ ვპატიობ კაცობრიობას!!! 
ხოლო რაც პიროვნული ღირსებისა და დაკ-
ვირვების განცდა უკიდურესად გამიფხავდა, 
იმ თავით ამ თავამდე კაცობრიობა თავზე 
ბრეს დაცინვით მაყრის და მაყრის! ამიტომ 
ჩემი სვეკრული ყოფნა-ცხოვრება სხვა აღ-
არაფერია, თუ არა ცერზე კვნესის ჭამა!!!

დარწმუნებული ვარ, ჩემებრ ბევრი 
იტანჯება, მაგრამ ხმას მაინც ვერ იღებენ. 
ჯერ ერთი, მხოლოდ თავს გავისასაცი-
ლოებთ და ქვეყნის, მეტადრე კი ქალების 
ყბაში ჩავცვივდებითო! მეორეც, თქვი, არა 
თქვი – სულ ერთია, ამას მაინც აღარაფერი 
ეშველებაო!

რა დასამალია, ეს ჯერხანად მეც უსაშ-
ველოდ მეჩვენება, მაგრამ აგერ, უკვე რამ-
დენიმე ათწლეულია, უკვე აუტანელი ხდება 
კაცობრიობის მხრიდან ამდენი დაცინვა-
აბუჩად აგდება და ვეღარც გულის ბუხარს 
ვიოკებ! თუმცა, ვინ იცის, ბევრმა, იქნებ, 
ტუჩმოპრუწვით გამქირდოს კიდეც – ოჰ, მა-
გასაც უპოვია რაღა, თაროზე კოვზიო!..

ჩემი სატანჯველი ნათელი რომ გავხა-
დო, ყველაფერს მოკლედ და შეულამაზებ-
ლად აგიხსნით. ოღონდ, ღვთის გულისათ-
ვის, თავს შეურაცხყოფილად ნუ იგრძნობთ, 
თუკი ამგვარი გულუბრყვილო შეკითხვით 
დავიწყებ! მაშ, აბა, თუ სწორედ მეტყვით, 
ათასნაირი დაწესებულების კიბეებზე, დე-
რეფნებსა და დარბაზებში რისთვის აგებენ 
ნოხებსა და ნოხის ბილიკებს?!

ცხადია, თქვენს კეთილშობილურ სა-
ხეებზე უბოროტო, დაუმთავრებელი ღიმი 
მიმტევებლური დაცინვით გაკრთება და 
რამე ამდაგვარს შეუყოყმანებლად მიპასუ-
ხებთ – იქ მიმომავალმა ადამიანებმა ბოლო-
მოუღებელი ბაკიბუკით ერთმანეთს ყურები 
რომ არ დაუყრუონ და ტვინი არ აუბურდ-
დაუბურდონო!

აგაშენათ ღმერთმა!
აბა, ახლა მარტო ზერელედ მაინც გა-

ივარაუდეთ, ჩვენი პლანეტის გამორჩეულ 
დაწესებულებებში, რაიმე განსაკუთრებულ 
მოვლენასთან დაკავშირებით საერთაშო-
რისო აეროპორტებსა თუ დიდი ქალაქების 
ცენტრალურ მოედნებზე ფაქიზად გაგებუ-
ლი ნოხ-საფენების რაოდენობა, მათი ღირე-
ბულება, მოვლა-შენახვის ხარჯები!

შთამბეჭდავი ციფრები წარმოგიდგათ, 
არა?!

ხედავთ, შორსგამჭვრეტელი კაცობრი-
ობა, თურმე, რა გულხმიერად ზრუნავს ისე-
დაც გატანჯული თავისი შვილების სიმშვი-
დის დასაცავად! მაგრამ ესეც არ იკმარა და 
ბოლო ხანებში მისი, ანუ კაცობრიობის გა-
მაოგნებელი წინდახედულობა უფრო შორს 

წავიდა: რამედ ღირებული დაწესებულების 
კარებმა უნაღვლელისა თუ ხეძგერიას მიზე-
ზით ქვემეხივით რომ არ იჭექ-იქუხოს, კარს 
თავისივე ჩარჩოს წირთხლს, ზედა კუთხე-
ში ისე გონებამახვილურად გამოგონებუ-
ლი მარტივი მექანიზმით ამაგრებენ, თვით 
ჯღანმანიანად გიჟმაც რომ მოიწადინოს, 
მაინც ვეღარ შეიჯახუნ-გაიჯახუნებს – გა-
ღებული კარი ამ მექანიზმის წყალობით ზან-
ტი სითანაბრით უკუმოძრაობს და დახურვი-
თაც ხომ უჩამიჩუმოდ იხურება!!!

მაშ, მიწამდე ქედის დადრეკით როგორ 
არ უნდა გამოხატო აღტაცება და მადლი-
ერება გულმოწყალე კაცობრიობისადმი, 
არც ამასთან დაკავშირებულ ხარჯებს რომ 
შეჰკრთომია და საჭიროდ მისაჩნევ ყველა 
კარს ,,რკინის ხელით" აიარაღებს, რათა 
თავისი მოქალაქეები შეძლებისდაგვარად 
სასურველ სიწყნარეში ამყოფოს!..

უჰ, უსაშველო საშფოთავმა გონი ისე 
ჩამომიბინდა, უმთავრესი კიდევ მავიწყდე-
ბოდა – ფხიზელი კაცობრიობა მასობრივი 
ინფორმაციის საშუალებებით ჩვენი ეპოქის 
უპირველეს უბედურებად წარამარა ხმაურს 
რომ გვისახელებს და მის წინააღმდეგ ყო-
ველგვარი ღონისძიებით შეურიგებელი 
ბრძოლისკენ მოგვიწოდებს!

ჰმ!.. მაგრამ ეს ყველაფერი ხომ დაცინ-
ვაა და მეტი არაფერი!

რატომ? ო, ღმერთო, ნუთუ თქვენ თვი-
თონ ვერ ხვდებით?!. კი მაგრამ, რაღას გვიშ-
ველის აქა-იქ მიფენილ-მოფენილი ნოხის 
რაღაც ფალასფულასი, კარის იკლიკანტური 
მექანიზმი თუ ხმაურის წინააღმდეგ გაჩაღე-
ბული თვალთმაქცური პროპაგანდა, როცა 
კაცობრიობამ მილიარდობით ქალი რკი-
ნის  ბოხვერაქუსლიანი ჩექმა-ქვემეხებითა 

და რკინისავე წვეტნისკარტა ფეხსაცმელ-
ტყვიამფრქვევებით აღჭურვა და ყურთას-
მენის დამხშობი მათი გამომწვევი, განზრახ 
გადაჭარბებული, ჯიბრიან-ჯალათური, შე-
უოკებელი, გაუთავებელი და ამოუხსნელი 
ჭახაჭუხი, ბაკიბუკი, ბრახუნი და კაკაკუკი 
ჩვენი პლანეტის განწირულ მოსახლეობას 
ყველგან ტვინს უკეპავს და ჭკუას უშრობს!..

ამგვარი დამაყრუებელი კანონადის ჯვა-
რედინი ,,ცეცხლისგან" რეტდასხმული კაცი, 
მეტადრე კი შემოქმედი, მაშინვე ითიშება 
და ავიწყდება – წამის წინ რაზე ფიქრობდა 
ან რისთვის ფიქრობდა! ეს არც არის გასაკ-
ვირი, ვინაიდან  თავისი სანუკვარი საფიქ-
რალიდან ცამოწმენდილზე სადისტურ-ჯა-
ლათურად ამოგდებულ ადამიანს ეჩვენება: 
დაუპატიჟებელი ხეპრე დურგლები თავში 
ორზომა ლურსმნებს მაჭედებენო!

ცხადია, თქვენც გექნებათ შემჩნეული 
ქალის წვეტნისკარტა ფეხსაცმელებისგან 
დაფაცხავებული ასფალტი... დაკეჭნილ-და-
სახიჩრებული პარკეტი... ხის კიბეების დაღ-
რღნილი საფეხურები... დაკაწრული მარმა-
რილოს იატაკი... გონჯად ნაკვერი რკინის 
საფეხურები... აბა, ახლა წარმოიდგინეთ, რა 
დღეშიღა იქნება ნებისმიერი მოქალაქის და, 
მეტადრე, შემოქმედის ფაქიზი აზროვნება... 
შთაგონება... იდუმალი აღმაფრენა... პიროვ-
ნული ღირსება... მოთმინება... ამ ჯოჯოხე-
თისაგან ხსნის უიმედო მოლოდინი!..

ოდესღაც, სტუდენტობისას, სოფლელ-
მა ყმაწვილმა ეს პირველად რომ ვიხილე, 
კინაღამ შევიშალე! ჰაერგაუწმენდავ, სავსე  
სამკითხველოში ჯდომა არამცთუ აუტანე-
ლი, შეურაცხმყოფელიც მეჩვენა! მცივანა 
ბიბლიოთეკარები კი ერთ სარკმელს მაინც 
არ მაღებინებდნენ! მაშინ გამოწერილი წიგ-
ნი უბით შეუმჩნევლად გამოვიტანე და იქვე, 
უზარმაზარ, იღბლად იმ დღით ცარიელ სა-
კონფერენციო დარბაზში შევიძურწე. ერთ-
ერთ სარკმელთან სკამი მივითრიე და იატა-
კამდე დაშვებული მძიმე ფარდების უკან სა-
გულდაგულოდ დავიმალე, ვინმეს შენიშვნა 
რომ არ მოეცა ან სამკითხველოდან გამოპა-
რებული წიგნის გამო ალიაქოთი არ ატეხი-
ლიყო. ხელად მოვკალათდი და გატაცებით 
განვაგრძე ტარლეს ,,ნაპოლეონის" კითხვა!

მე წარმოსახვით აუსტერლიცთან ნა-
პოლეონის მხარეზე რომ ვიბრძოდი, მო-
ულოდნელად აქაც ისეთი ჭექა-ქუხილი 
ატყდა, მეგონა, მიწა იძრა და სადაცაა, მა-
ღალჭერიანი შემინული დარბაზი თავზე ჩა-
მომენგრევა-მეთქი! ფარდების ვიწრო ღრი-
ჭოდან შიშით გავიჭვრიტე და რასა ვხედავ: 
მოკლეკაბიანი ახალგაზრდა თანამშრომე-
ლი ქალი, რაღაც საქაღალდეები რომ მოჰ-
ქონდა, ნოხის ბილიკზე კი არა, მის გასწვ-
რივ მოალაჯებდა და თან შიშველ პარკეტს 
ჩექმებს  ისეთი სიმედგრით უბრახუნებდა, 
ალბათ, ფრიდრიხ დიდის გრენადერებსაც 
შეშურდებოდათ!!!

ეგეც თქვენი ნოხის ბილიკები!!!
იმ ქალს, ეტყობა, სტადიონისოდენა 

დარბაზში თავი მარტოკა ეგონა, ანდა, შეიძ-
ლება ეს მისთვის სულ ერთი იყო! მე კი ჩემი 
სამალავიდან კარგად ვხედავდი როგორც 
ქალის დაუოკებელ გარეგნობას, ისე მის გა-
მომეტყველებას! მაგრამ, ჩემი აზრით, ვერც 
ერთი გენიოსის ყალამი ვერ შეძლებდა მისი 
იმჟამინდელი გამომეტყველების ზუსტად 
გადმოცემას! მან ჭექა-ქუხილით გალია თა-
ვისი გზა და დარბაზის ბოლოს, ერთმანეთის 

მიჯრით მდებარე, ერთნაირ პატარკარიან 
რომელიღაც კაბინეტში გაუჩინარდა!

იმ ქალის ამოუხსნელი ჟინით თავრეტ-
დასხმული, აზრის მოკრებას ვეღარ ვახერ-
ხებდი. ბოლოს მაინც შევძელი კითხვის გაგ-
რძელება, მაგრამ, აბა, მე საიდან მეცოდი-
ნებოდა, განგებას იმ დღით ჩემი დასჯა თუ 
თვალახელა ექნებოდა ჩაფიქრებული!

ცოტაც და უცებ თავს წეღანდელზე 
უფრო შეუპოვარი ბრახაბრუხი დამატყ-
და! კვლავ გავიჭვრიტე და სახტად დავრჩი: 
ერთი სნეული ქალბატონიც ნოხგარეთ მო-
ჩერჩეტობდა და ჩანდა, მთელი თავისი დე-
დაბრული ძალ-ღონის  ნარჩენებს ძაბავდა, 
რაც შეიძლება, მჭექარედ რომ ებრახუნები-
ნა! ჩექმების ქუსლებს არ იკითხავთ? სოფ-
ლის მჭედელი უროდ გამოიყენებდა!

მზეგადახრილ ქალბატონს სნეულ სა-
ხეზე ეწერა, როგორ ცდილობდა, ამ გონე-
ბამიღმური ბრახაბრუხით დამტკბარიყო, 
მაგრამ სიუძლურის გამო ამას ვეღარ ახერ-
ხებდა და ჩამომდნარი პირისახე სევდიანად 
ემანჭებოდა!..

მერე და მერე, უკვე, ჩვეულებრივ მოვ-
ლენად ქცეული სურათები, დღესაც მაწამებს 
და მამცირებს: ფეხშეწყობილ ქალთა მარაქა 
ისეთი გამომწვევი სილაღით მოაბრახუნებს 
ხოლმე, იატაკი ირყევა და კედლები ქანაობს!..

ნეტავი ვინმე ან თვითონ ქალები მაინც 
თუ ახსნიან – ეს რას ნიშნავს?!.

არა, ჩვენმა თვითრჯულმა ეპოქამ ეს რა 
მახინჯი ტრადიცია დაგვიმკვიდრა: ცხვირ-
მოუხოცავი გოგუცანა როგორც კი წამო-
ჩიტდება, მოუთმენლად შედგება რკინის 
მაღალქუსლებიან ფეხსაცმელებზე და მერე 
ურა კვიცივით ყველგან აღმაშფოთებელი 
თავდაჯერებით დაერაკუნება! ირგვლივ 

მყოფებს 
ო ღ ო ნ დ 
ყურები კი 
დააცქვი-
ტინოს და 

თავისკენ თუგინდ ამრეზით მოახედოს და 
მორჩა, მეტი აღარაფერი მიაჩნია საჭიროდ 
– ეს ბარბაროსული ბრახუნ-ბაკიბუკია მისი 
სავიზიტო ბარათი... ცხოვრების უტყუარი 
საგზური... თვითგამოხატვა... სასურველ სა-
პატარძლოდ თავის მიჩნევა!

არავის ეგონოს, ქალის ფეხსაცმელე-
ბის მოდაში ჩაჩრას ვაპირებდე! არამც და 
არამც – ეგ რა ჩემი საქმეა! მე მხოლოდ კა-
ცობრიობის მიერ ნებაზე მიშვებული მოდის 
რჯულმდებელთა გონებაშეზღუდულობა, 
თავგასულობა თუ ზღვარდაუდებელი ცი-
ნიზმი მტანჯავს, მთელ ქვეყნიერებას, გან-
საკუთრებით კი საქალეთს, როგორც მოეპ-
რიანებათ, ისე რომ ასულელებენ!

აჰა, თქვენც დაუკვირდით: საქუსლე 
მასალად, უმეტესწილად, რაღა, მაინცდა-
მაინც, მჭექარე რკინას იყენებენ, როცა სი-
არულისას რკინა მალევე ხურდება და გაც-
ვეთითაც ადვილად ცვდება! არადა ისეთ-
ისეთი გამძლე, თანაც უხმაურო მასალები 
იქმნება! აგერ, თუნდაც პლასტმასის მი-
ლებმა სანტექნიკიდან რკინის მილები სულ 
გამოაძევა! თუმც ეგ რად გვინდა: ზეგამძლე 
რეზინით შემოსალტული შასები თუკი მრა-
ვალტონიან სამგზავრო ლაინერებს უძლებს, 
ნუთუ ქალის ფეხსაცმელების შედარებით 
უხმაურო ქუსლებადაც ვერ გამოყენებდ-
ნენ?! როგორ ვერა, მაგრამ...

ო, რა აუტანელი ხდება კაცობრიობის 
მიერ განწირული მსოფლიო, როცა მოდის 
რჯულმდებლებმა საქალეთს სატანუ-
რად ჩააგონეს: მამაკაცების ყურადღე-
ბის მისაპყრობი ერთ-ერთი უპირველესი 
საშუალება მკვრივქუსლებიანი ფეხსაც-
მელების გამომწვევი ბრახუნ-ბაკუნიაო! 
მაგრამ მათ რაში ენაღვლებათ ან საქალე-
თი, ანდა საკაცეთი, ოღონდაც კი მოდის 
ინდუსტრია ეფურჩქნებოდეთ და მათმა 
თავკაცებმაც სცენაზე ტვინამოცლილ 
კენგურუებივით იყელყელაონ – ჩვენა 
ვართ, რაცა ვართო!!!

არადა, ჯალათური ბრახუნ-ბაკუნი კი 
არა, კაბის ერთი იდუმალი შეშრიალებაც 
კმარა, მამრმა სმენა ლომივით რომ მოიმახვი-
ლოს და იმავწამიერად სიყვარულის ალმური 
შემოეკიდოს! მაგრამ რომელ შეშრიალებაზეა 
ლაპარაკი, როცა ქალთა უმრავლესობა ოქ-
როსმაძიებელთა უხეშ ჯინსებში ისე კადნი-
ერად გამოკვართულა, ყველაფერი აღმაშფო-
თებლად ეძერწებათ!!! თუმცა ბევრ მათგანს 
ჯინსის კაბაც აცვია, მაგრამ ვინმეს გსმენიათ 
ჯინსის კაბის ამათროლებელი შეშრიალე-
ბა?!.არადა, განაწამებ საკაცეთს ამდენი 
დაუკვირვებელი ბრახუნ-ბაკუნისაგან ყური 
გაეხედნა და თითები გადაეყვლიფა ჯინსის 
კაბებთან შეუპოვარი ძიძგილაობით...

შეუძლებელია, ეს ასე უსასრულოდ გაგ-
რძელდეს! გაივლის დრო, ყველას თვალი 
აეხილება, ბევრი რამ შეიცვლება და რკინის-
ქუსლებიან ბრახუნ-კაკუნა ფეხსაცმელებს 
გაოგნებული მომავალი თაობები მუზეუმებ-
ში შიშით დაათვალიერებენ, როგორც გარ-
დასული ეპოქების მაცხოვრებელთა უმოწ-
ყალოდ წამების ერთ-ერთ ყველაზე სასტიკ 
იარაღს!..

ცხადია, მე ამას ვეღარ მოვესწრები, მაგ-
რამ, რა ვქნა, ასე მწამს! და როცა ჩამომიკ-
რავს აღსასრულის საათი, სწორედ ამ მტკი-
ცე რწმენით გამოვესალმები ჩემს ძაღლუ-
მადურ წუთისოფელს და დაპირისპირებულ 
კაცობრიობასაც...

კაცობრიობას დაპირისპირებული

მიმდინარე წლის 25 ოქტომბერს მესხეთის სა-
ხელმწიფო თეატრის მცირე დარბაზში გაიმართა 
ცნობილი მესხი პოეტის ელენე დიდიმამიშვილის 
დაბადებიდან 100 წლისთავისადმი მიძღვნილი სა-
ღამო, სადაც ანალოგიურად, წარდგენილი იქნა 
ცნობილი პოეტის ახლადგამოცემული ლექსების 
კრებულის – „სუნთქვა პოეტის” – წარდგინება. სა-
გულისხმოა, რომ ავტორს სიცოცხლეშივე ჰქონდა 
მომზადებული ეს კრებული, რომელშიც შევიდა 
მისი სიცოცხლის ბოლო წლებში შექმნილი ლექსე-
ბი, თუმცა ვერ მოახერხა.

აღნიშნული კრებული საზოგადოებას წარუდ-
გინა წიგნის რედაქტორმა, პოეტის დიდმა მეგო-
ბარმა და მისი შემოქმედების აქტიურმა მკვლევარ-
მა, ქალბატონმა ნატო ყრუაშვილმა. წიგნი გამოიცა 
ახალციხის მუნიციპალიტეტის მერიის დაფინანსე-
ბით. აქვე გამოითქვა აზრი ქ.ახალციხეში ელენე 
დიდიმამიშვილის ძეგლის დადგმის შესახებ, რამაც 
დამსწრეთა დიდი მოწონება დაიმსახურა. ამ საკით-
ხის ირგვლივ დადებითი აზრი გამოთქვა მუნიცი-
პალიტეტის საკრებულოს თავმჯდომარემ გელა 
ნოზაძემ.

საიუბილეო საღამოზე წარდგენილი იყო თეატ-
რალური კომპოზიცია ელენე დიდიმამიშვილის ლი-
ტერატურულ შემოქმედებაზე და შესრულდა მის 
ლექსებზე შექმნილი მუსიკალური ნაწარმოებები. 
დარბაზში სუფევდა პოეზიის და მუსიკის სასიამოვ-
ნო შეგრძნებები.

საღამო გაიმართა ახალციხის მუნიციპალიტე-
ტის მერიის კულტურის სამსახურის ეგიდით. რო-
მელსაც უძღვებოდა ამავე სამსახურის უფროსი 
ზაზა თამარაშვილი.

ღონისძიებაზე სიტყვით გამოვიდნენ ელენე დი-
დიმამიშვილის ძმისშვილი ციცინო დიდიმამიშვილი, 
ხოლო პოეტის ლექსი წაიკითხა მისმა ძმისშვილიშ-
ვილმა ნინო ველიჯანაშვილმა. მოგონებებით გა-
მოვიდნენ პოეტის მეგობრები: ლილი აჩელაშვილი, 
მარინა ზედელაშვილი, ვასილ კვინცხაძე, ვაჟა სამ-
სონიძე, ციური ასპანიძე-მესხიშვილი, სოსო გიქოშ-
ვილი. ახალციხელმა პოეტმა ლია მუმლაძემ წაიკით-
ხა პოეტისადმი მიძღვნილი საკუთარი ლექსი, ხოლო 
ელენე დიდიმამიშვილის შემოქმედებისა და მისი 
შემდგომი ლიტერატურულ-კრიტიკული და სამეც-
ნიერო განვითარების შესახებ ისაუბრეს სამცხე-ჯა-
ვახეთის სახელმწიფო უნივერსიტეტის რექტორმა 
მაკა ბერიძემ და ამავე უნივერსიტეტის რექტორის 
მოადგილემ, პროფესორმა მერაბ ბერიძემ, რომელ-
მაც  იგი მესხ „ანა კალანდაძედ” მოიხსენია.

საიუბილეო საღამოს ესწრებოდნენ სამხარეო 
და ადგილობრივი ხელისუფლების, აგრეთვე კულ-
ტურულ-საგანმანათლებლო დაწესებულებათა და 
საზოგადოების წარმოამდგენლები, პოეტის ოჯა-
ხის წევრები და ნათესავები.

საზეიმო ღონისძიების დასასრულს ზაზა თამა-
რაშვილმა მადლობა გადაუხადა ახალციხის ცენტ-
რალური და საბავშვო ბიბლიოთეკის თანამშრომ-
ლებს, სტუდენტ-ახალგზრდობას და მოსწავლეებს, 
რომლებმაც აქტიური მონაწილეობა მიიღეს ამ ლა-
მაზ ლიტერატურულ წარმოდგენაში.

საღამოს ლიტერატურულ ნაწილში მონაწი-
ლეობდნენ მარინა ჯინჭველაძე, ნაირა გოგოლაძე, 
მარი წიკლაური, ილია ხარაბაძე, თამარ ანთაძე, 
მარი ჩინჩალაძე, მარიამ იველაშვილი, თამთა გი-
ქოშვილი, სალომე სანდროშვილი, ლევან მიქაბერი-
ძე, დები მარიამ, ანა და ხატია ვახტანგიშვილები.

შეხვედრაზე გამოითქვა აზრი იმის შესახებ, 
რომ ახალციხის საზოგადოება ყოველთვის აქტიურ 
მონაწილეობას მიიღებს როგორც ანალოგიურ, ასე-
ვე ლიტერატურულ ღონისძიებებში, სადაც წარმო-
ჩინდებიან ცნობილი პოეტები და მწერლები, ასევე 
მუნიციპალიტეტის დამსახურებული ხელოვანები.

ლილი აჩელაშვილი,
ახალციხის ცენტრალური  

ბიბლიოთეკის მენეჯერი

ელენე დიდიმამიშვილი – 100
ლექსების წიგნის - “სუნთქვა 

პოეტის” - წარდგინება

პოეზია
დავით ჯანაშია

მესხეთი
ამ წმინდა მიწას
ფეხი თრთოლვით
კვლავ დავაბიჯე,
მესხეთი ვნახე,
საქართველოს
მტკიცე კარიბჭე.

ვნახე ზვიადი
მთების ჩრდილქვეშ,
დავპატარავდი,
მესხეთი ვნახე 
საქართველოს
ფარ-მუზარადი.

ანგელოზებთან
გაუმართავს
მშვიდს ლიტანია,
მამულზე ლოცვა
მხრებით ცამდე
აუტანია.

მიუბნევია გულსაბმელად 
მკერდზე ვარძია,
მესხეთი ვნახე,
დედამიწის 
ხვითო პაწია.

ჯაჭვის პერანგით
დაუფარავს
მთელი სამხრეთი,
მთაზე რაბათი
გადმომდგარა
ღრუბლის სახრეთი.

ისტორიასთან გაუმართავს
აწმყოს კამათი,
რეკს დედო-ზარი, –
მამულს თრთოლვით
ლოცავს რაბათი.

თითქოს ტაოს გზას
დასდგომია
მეფე დავითი,
მესხეთი ვნახე,
საქართველოს 
თვალმარგალიტი.

„ვეფხისტყაოსანს”
თრთოლვით ფურცლავს
თითქოს თამარი,
მესხეთი ვნახე,
საქართველოს
შნო და ჯავარი.

შუბლზე წარსული დამჩნევია,
როგორც იარა,
ვაზის ჯვრით ხელში
წმინდა ნინომ
თუ ჩაიარა.

გადავიწერე პირჯვარი და
ვახსენე ღმერთი,
ვით მეციხოვნე,
ციხის გოდოლზე
ფხიზლობს მესხეთი!

მორდუ
„... ო, აფხაზეთო,
ბევრი კარგი მოყმის გამზრდელო”.

                                  შოთა ნიშნიანიძე

დარდი მბურავს, როგორ ვიყო მშვიდი,
რა შემომრჩა სინანულის გარდა,
ნუთუ ცრემლად აგვეფარა ბინდი,
და ჩვენს შორის ჩამოეშვა ფარდა.

მენატრება შენი მჭადი, ყველი,
ფანჩატურში გაწყობილი ტაბლა,
ძველებურად გამიწოდე ხელი,
მოგონება დარდმა ცრემლში ჩაფლა.

რას გიყვება ჩემი შუკის ქარი,
ჩემი ღრუბლის დაწეწილი ფრთები,
ძველებურად გულში ჩამიკარი,
ძველებურად ისევ მენატრები.

გზაზე ისევ მომანათე კვარი,
ამარიდე ხაფანგი და მახე,
მე რომ ქვაზე ფეხი წამოვკარი,
„მეშვეია” რად არ მომაძახე.

ენგურიდან ჰაუ, მივაძახე,
წიწილას რომ გიტაცებდა ქორი,
დამესიზმრე, წუხელ სიზმრად გნახე,
თითქოს გზები მოკლდებოდა შორი.

ხელს მიქნევენ შენი ლურჯი მთები,
ხელს მიქნევენ და კრთებიან მერე,
ძველებურად ისევ მენატრები,
დამიძახე, აღზრდილს მომეფერე.

შენი გამრჯე მკლავის კოცნა ვიცი,
შენს ფიქრს ვეძებ ნაიარევ გზაზე,
გამიზარდე მორდუ თეთრი კვიცი,
მე მოგიყვან მამალს აღდგომაზე.

ცრემლი მაწვიმს, მაგრამ გულში დაცხრა,
დამაქვს გული კაეშანით სავსე,
მორდუ, შენთვის გავამზადე ფაცხა,
კომშის ხესთან, მამის ჭურის თავზე.

ბოღმით ყელში გამეჩხირა სტვირი,
ბინდი თავშლად ეფინება ნაწერს,
შენს კეთილ გულს ვიგონებ და ვტირი,
ცრემლი თრთოლავს ჩემს ჭაღარა თმა-წვერს.

მომიფონე გულს დაფლეთილს, დახრულს,
სიმღერები დამამშვიდებს შენი,
ურაიდა მომიყოლე მაყრულს,
ჩემს ჭიშკართან მოაგელვე ცხენი.

ამ ტკივილით როგორ უნდა გავძლო,
დარდს მიმძაფრებს ბინდი დანათრთვილი,
აფხაზთაგან შემირჩიე სარძლო,
ტანკენარი, აფხაზურად ზრდილი.

ისევ გნატრობ, ტკივილს გავატანე,
ეს ბარათი, ჩემი ცრემლით სველი,
მორდუ, ჩემი ბაღი გელის მწვანე,
ჩამობრძანდი, ჩამომართვი ხელი.

პირქუშ გრიგალს ნაფლეთ-ნაფლეთ მიაქვს
ბარათები, შენ რომ ადრე მწერდი,
მორდუ, ჩემო... შენ თუ მესვრი ტყვიას,
ალალ იყოს შენთვის ჩემი მკერდი.

პარაკლისი

შოთა ნიშნიანიძეს

სახედაჩეხილი, დინჯი და ლამაზი,
მტკვარს აღმა აუყვა ქვეითი სამასი.

ქარს ცაში მიჰქონდა რაინდთა აუგი,
ფარებზე ეწვინათ მგოსანი ჩაუქი.

იმ მგოსანს ღვთიური ნათება მოსავდა,
ღაწვებზე ეწვეთა ცრემლები მგოსანთა.

ლექსები მძივებად ებნია ფაფარში,
საწყალი წიქარა ატირდა ზღაპარში.

ცრემლებით დასველდა ტანჯული 
 მთა-ბარი,
ატირდა წარსული, ატირდა ზღაპარი.

ზედაზენს წამოცდა გოდება გვიანი,
ფარებს მხრით შეუდგა ცოტნე დადიანი.

თევდორეც გადმოდგა, გზას მოდგა 
 ოსანით,
სიკვდილშიც მისტიკებს მოუხმობს მგოსანი.

ნეტავ ეს ცხადია თუ ტკბილი სიზმარი,
მოვიდნენ ბიძინა, შალვა, ელიზბარი.

ტაშმაფას კივილმა ღრუბლებია გახია,
– ვინ მოდის თეთრონით? – პატარა კახია.

„საით ბიჭებო... შევძახე,
მცხეთაში უფლის ნებით,
იქ დიდი საქართველოა,
იქ არასოდეს ვკვდებით”.

შეინძრნენ დინჯად დარდისგან, 
 ათასი ჭირის გამძლებნი,
მთები, ნაბრძოლი ველები, მითები, 
 ციხე-ტაძრები.

არაგვი არმაზს მოვარდა, ცრემლებით 
 გულნათუთქარი,
მგოსანს მუზაზე დააჯდა თაფლით და 
 სანთლით ფუტკარი.

ეგრისით ქუჯი მოვარდა, ეხურა ოდენ ფაფახი,
თორწამოცმული მოვიდა, მეისტორიე ამაყი.
ფარ-შუბისათვის ჩაევლოთ 

 ნახმლევ-ნაცეხი ხელები,
თან ახლდნენ მეციხოვნენი, სპანი და 
 ლოდისმთლელები.

მლოცველნი, მიწის მუშაკნი, გმირთა 
 გამზრდელი დედები,
ხელში სანთლები ეჭირათ და მხრებზე 
 ესხათ ქედნები.

წარსულმა მკერდაჩეხილმა ცრემლები 
 ვეღარ დამალა,
მცხეთის კარს მოდგა გალობით ქართველ  
 წმინდანთა ამალა.

ხუნდდაუდები ლომები, ანგელოზების 
 მხლებლები,
მგოსნისა სულის საოხად საფლავთა 
 დამტოვებლები.

რაინდნო, გინდათ სიკვდილზე, 
 დუმილით შური იძიოთ,
არ დაგეფეთოთ სიზმრები, საფლავი 
 არ გაიციოთ.

სამშობლოს დავეჩოქებით, ღვთისმშობლის 
 ხატთან, გპირდებით,
არ შეგვიშფოთოთ წარსული, თქვენ ხომ 
 წარსულში გვჭირდებით.

მუცო
შევბოჭე დარდით დღე გაბასრული,
გავფინე გზაზე მწარე იარა,
თითქოს მესროლა მტერმა წარსული,
გულში ისრებად რომ გამიარა.

ზამთარი დაფრთხა, სითბოთი გახდა,
გაუფერმკრთალდა თხელი ჭაღარა,
დაიწყო თეთრი ქათიბის გახდა,
ტანზე სილურჯემ გამოაყარა.

შემოეხარჯათ მწვერვალებს ნისლი,
გზას მიუყვება ქარი მთის იქით,
და სურწყურისი, ზამთარის ქვისლი,
გაქცევას ცდილობს სველი ბილიკით.

მე ამ გაზაფხულს შენთან მოვყვები,
როცა მთებს ფერი დაფარავს მწვანე,
მხოლოდ და მხოლოდ შენთან მოვყვები,
რა ტკივილები გადავიტანე.

ჯერ შემორჩენილ სველ ფიქრებს დავსდევ,
სანამ დღეები ჩემთვის იცლიან,
მე უსათუოდ მოვალ შენამდე,
რადგან უშენოდ არ შემიძლია.

რადგან ფიქრებით შენს გულს ვედრები,
რადგან კვლავ გველის  დღე სამაისე,
რადგან მეც მტკივა შენი კედლები,
რადგან წარსულის ბურჯი ხარ ისევ.

რადგან მეც მტკივა შენი ლოდები,
ჯერ ისევ ცივა, ისევ ქარია,
ხომ მელოდები, რომ მელოდები,
მე ამაყი ვარ და მიხარია.

გზას მიმასწავლის შენსკენ იელი,
თქმულებებს ბექთრად მომასხამს მთვარე,
თითქოს მიტაცებს გადამთიელი,

გამიღე კარი და შემიფარე.
შენთან იქნება სუნთქვა მარადი,
მიუწვდომელ და მიუვალ მთებში,
დაბადებამდე შენ მიფარავდი,
ახლაც მიფარავ შენ სიბერეში.

კვლავ გვეწვევიან ფიქრები ლაღი,
მე რომ  მიყვარხარ, წლებმაც იციან,
მკაცრი სიჩუმე, შენი ყონაღი,
იცოდე, ჩემიც ძმადნაფიცია.

რა ვუყოთ ცრემლებს, ტკივილის თანმხლებს,
შენ, ქედუხრელო და ერთადერთო,
ხატთან თუ სანთლებს არავინ ანთებს,
იქნებ ეს ლექსი სანთლად აგენთო.

აწმყო მტერივით თუ ისარს ისვრის,
ქავზე დარდები დაკიდე გუნდად,
თან მომიხარშე ხინკალი ნისლის,
მე დავაყოლებ  სინანულს ლუდად.

მაშ, სევდა რატომ დაგიჟინია,
თუ დამიჯერებ, შენს ტკივილს ვდარდობ,
ნუ გეშინია, ნუ გეშინია,
მე არასოდეს დაგტოვებ მარტო.

დარდის ვახშამი
ფიქრები ცრემლით დავგლისე,
ტკივილებს სანთლებს ვუმხელ,
ვახშამი მოვინაკლისე,
დარდით დავნაყრდი წუხელ.

ლოცვებს მოვრჩი და კვლავ ისევ,
მამულს ვულოცე ფესვი,
არაყი მოვინაკლისე,
პეშვით ტკივილი შევსვი.

ზეცას შევბღავი, – გამიშვი,
ვყვირი და დავიბენი,
მგონი ვჭირდებით კრწანისში,
შეკაზმული მყავს ცხენი.

ფარ-შუბზე მიდევს ხელები,
გზაზე არ დავრჩე კენტად,
გვმოძღვრავენ არაგველები...
გვიჭირს კრწანისზე მეტად.

მივყვები დამრეც ბილიკებს,
ჩამოსვლა მიჭირს, ვხედავ,
ვიღაცა ჩემზე ქილიკობს,
რა აქილიკებს ნეტავ?

კაცი ამზერით დამყურებს,
ვერცხლის ჩხრიალით მაბამს,
მახარბებს ძვირფას საყურეს,
კოხტად მორგებულ კაბას.

დრო-ჟამს გაუგო, მიუხვდა,
მკიცხა... გამლანძღა, მთათხა,
შემდეგ მარჩენალს მიუხტა,
ხელში იბღუჯა კათხა.

ვიძახი, ჩემზე ახია,
რეპლიკას ვისვრი ცალყბად,
აქამდე არ მინახია,
გათხოვილია ალბათ.

გულით, ტკივილით სავსეთი,
აწმყოს აუგი ვკადრე,
ღმერთო... „ვაჟკაცი” ასეთი,
კრინტს ვერ დაძრავდა ადრე.

ვერცხლის ჩხრიალი კი არა,
ცხვირს ვერ გაყოფდა გარეთ,
მე გულს მიწიწკნის იარა,
შემოხვეული მწარედ.

ბოღმისგან ძალა მეცლება,
აქ რომ ვაჟკაცობს, თითქოს,
რომელ სორო(ს)ში შეძვრება,
მამულმა უხმოს თითქოს.

ბუკივით დავიბოხები,
ტკივილს გავფანტავ ნაცრად,
კაბების ნაცვლად ჩოხები,
ხმლები – საყურის ნაცვლად.

თვალს არ მიჭრელებს ფარჩები,
არ მწამს სიყალბე, ფარსი,
ასე „გოიმი” დავრჩები,
ასეთი შემრჩა მრწამსი.

გაზეთ „ლიტერატურული მესხეთის" რედაქტორს ბატონ ავთანდილ ბერიძეს
ბატონო ავთანდილ,
გთხოვთ, თქვენი გაზეთის საშუალებით უღრმესი მადლობა მოახსენოთ და დაუდას-

ტუროთ ჩემი ღრმა პატივისცემა ყველა იმ ადამიანს,  ვინც  გამოეხმაურა ჩემს 70 წლის-
თავს  პრესით,  სოციალური ქსელით თუ სატელეფონო მილოცვით. კიდევ ერთხელ უდი-
დეს მადლობას გიხდით პირადად თქვენ და თითოეულ მათგანს. 

პატივისცემით,
მერაბ ბერიძე

გაგრძელება მე-7 გვ. 

რეცენზია

ეკა კვანტალიანი
საქართველოს ეროვნულ გმირთა შესახებ ძირეული 

კვლევა-ძიება დიდმნიშვნელოვანი ამოცანაა თანამედ-
როვე მსოფლიო გლობალიზაციის პირობებში, მომავალი 
თაობების პატრიოტული აღზრდისათვის. ისტორიული  
წყაროების მოძიება არა მარტო სიძველითაა საინტე-
რესო, არამედ თავისი კულტურულ-ისტორიულ ღირე-
ბულებათა დატვირთვით და იმითაც, რომ აუცილებელ 
 საყრდენ სვეტს წარმოადგენს შემდგომი კვლევებისათ-
ვის.

ცნობილმა ქართველმა პოეტმა, საზოგადო მოღვა-
წემ, გიორგი სააკაძის ფენომენის კვლევის ცენტრის დი-
რექტორმა, თეოლოგიის დოქტორმა, ბატონმა ვაჟა ოთა-
რაშვილმა, წარმოგვიდგინა ბრწყინვალე ტრილოგიის  
„გიორგი სააკაძის ფენომენი და თარხან-მოურავების” 
I ტომი, რომლის მსგავსი აქამდე ქართულ ისტორიოგ-
რაფიაში არ ყოფილა. წიგნი ასახავს უძვირფასეს ფუნ-
დამენტურ კვლევას  საქართველოს ეროვნული გმირის, 
უბადლო მხედართმთავრის, ფიზიკური და პიროვნული 
ღირსებებით გამორჩეული, ტრაგიკული ბედის მქონე – 
დიდი მოურავის, იგივე გიორგი სააკაძის წარმომავლო-
ბისა  და ცხოვრება-მოღვაწეობის შესახებ 1620 წლის 20 
მაისის წავკისის შეთქმულებამდე, დიდი მოურავის იძუ-
ლებით ირანში გადახვეწამდე...

წიგნში მოთხრობილია უმდიდრეს და უნიკალურ 
ისტორიულ წყაროებსა და მასალებზე დაყრდნობით, 
XVI-XVII საუკუნეების მიჯნაზე, საქართველოს  გეო-
პოლიტიკური ვითარება  და ეთნო-რელიგიური ომების 
მიმდინარე პროცესები, როდესაც, ორი უზარმაზარი 
მუსულმანური, შიიტურ-სუნიტური სპარსეთისა და ოს-
მალეთის იმპერიები გააფთრებით იბრძოდნენ ივერიის 
დასამორჩილებლად, დასამონებლად, გასანადგურებ-
ლად... აღწერილია ქვეყნის შიდა პოლიტიკური ვითარე-
ბა, საზოგადოებრივი ცხოვრება თუ სახელმწიფოებრივი 
წყობილება... ნაშრომში გამოყენებულია ჟამთააღმწერ-
ლობითი თხზულებები, სიგელ-გუჯრები, უძველესი ნუს-
ხები, ჟამგულანების ჩანაწერები, XVII  საუკუნის ეპოქის 
დროინდელი  უცხოური თუ ქართული დოკუმენტური 
საბუთები... ავტორმა     ნამდვილად ფართომასშტაბიანი 
ძირეული კვლევა აწარმოა წლების მანძილზე არა მარ-
ტო იმდროინდელი საქართველოს, არამედ, სპარსეთის,  
ოსმალეთის, ევროპის  და  სხვ. მეზობელი ქვეყნების 
ისტორიის, კულტურის, სარწმუნოების, ეკონომიკის, 
მრეწველობის შესასწავლად.

ახალაღმოჩენილ, ევროპულ  თუ აზიურ საცავებში 
დაცული უძველესი უცხოური წყაროების საფუძველზე,  
მართლდება ბატონ ვაჟა ოთარაშვილის ისტორიული ჰი-
პოთეზები, რომლებიც არაერთხელ აისახა მის მრავალ-
რიცხოვან სამეცნიერო პუბლიკაციებში, რომ  გიორგი 
სააკაძე სიცოცხლის ბოლო წუთამდე ერთგული იყო 
სამშობლოს, მართლმადიდებლური სარწმუნოებისა  და 
საქართველოს სამეფო  კარისა. ამა თუ იმ ისტორიულ 
მოვლენათა შეპირისპირებით და შემთხვევებს შორის 
ლოგიკური კავშირით, მან  პირველად შემოგვთავაზა 
„ქართლის ცხოვრების” ფსიქოანალიზის ცდა… ღრმა 
მეცნიერული კვლევებით დადგინდა ისტორიული ჭეშმა-
რიტება, რომ დიდი მოურავი უდიდესი ფიგურა იყო  XVII 
საუკუნის საქართველოს პოლიტიკური პროცესების გა-
დაკვეთაზე სპარსეთისა და ოსმალეთის დამპყრობლური 
იმპერიების გასაყართან. ის გახლდათ მტკიცე პატრი-
ოტული მიმართულების  თავდაუზოგავი მებრძოლი ირა-
ნის შაჰის ინტრიგების წინააღმდეგ და სწორედ გიორგი 
სააკაძემ იხსნა ქართლ-კახეთის სამეფო ფიზიკური გა-
ნადგურებისაგან... იგი წარმოჩინდა, როგორც ევრო-
პული კულტურისაკენ ორიენტაციის მქონე პიროვნება, 
რომელიც რომის პაპს თუ ევროპის ქრისტიან მეფეებს, 
თავიანთ იმედად ეგულებოდათ კავკასიაში... ამაზე 
საუბრობენ ცნობილი უცხოელი მისიონერები და მკვლე-
ვარები, რომელთაგან ზოგიერთი სააკაძის თანამედრო-
ვე იყო და პირადად იცნობდა მას, მაგალითად: პიეტრო 
დელა ვალე, მამა ვინცენტი ჰორმუზელი, კონტარინი და 
ფოსკარინი, აგრეთვე ამას აღნიშნავენ მარი ბროსე და 
ლორან ბროსე  თავიანთ რაპორტებსა და ჩანაწერებში, 
ალენი, ლუსიენ-ლუი ბელანი, ჯიორჯიო როტა, როჯერ 
სავორი, კიტ ჰიჩინსი, პიოტრ ჩმიელი, მარია სზუპი, დო-
ნალდ რეიფილდი, რუდოლფ მათი, რონალდ გრიგორ 
სუნი და სხვანი, რომელთა შეხედულებები და მოსაზრე-
ბები მოყვანილია აღნიშნულ ნაშრომში...

წიგნში ბევრი სიახლეა... ახლებურადაა წარმოდგე-
ნილი გიორგი სააკაძის ფენომენის საინტერესო ბიოგ-

რაფიული შტრიხები, მაგალითად, მისი თავგანწირული 
ერთგულება მისსავე აღზრდილ მეფე ლუარსაბისად-
მი, ეს განსაკუთრებით ნათლად  ჩანს სხერტის ჭალის 
ბრძოლაში ოსმალოთა მოულოდნელი შემოსევის დროს, 
თუ როგორ უფრთხილდება ცხირეთში მყოფ ახალგაზ-
რდა მეფეს ომებში ნაცადი სააკაძე... აღწერილია დიდი 
მოურავის, როგორც უბადლო მხედართმთავრის სამ-
ხედრო ტაქტიკის შეუდარებელი ცოდნა, ამის დასტურია 
მისივე მეთაურობით, ივერიის დაუძინებელი მტრების 
ირან-ოსმალეთის წინააღმდეგ უთანასწორო ჭიდილში 
მოგებული უმნიშვნელოვანესი სხერტის ჭალის, ტაშის-
კარის, მარტყოფის, ქსნის და სხვ. ბრძოლები.  განხილუ-
ლია სააკაძის, ხოლო შემდგომში თარხან-მოურავების 
დიდებული გვარის წარმომავლობის ყველა არსებული 
ვერსიები და ასპექტები, აგრეთვე დიდი მოურავის წი-
ნაპრების, ოჯახისა და ნათესავების შესახებ უძველესი 
დოკუმენტური მასალები.

 მოთხრობილია, რომ  სწორედ გიორგი სააკაძემ, 
დავით აღმაშენებლის მსგავსად, შექმნა პირველი რე-
გულარული არმიის ჩანასახები XVII საუკუნის საქათ-
ველოში,  ე.წ.  „სპეცრაზმი”, რაც სამხედრო ძლიერების 
მაჩვენებელი იყო, რომლის მეომრები განსაკუთრებუ-
ლად იყვნენ გაწვრთნილნი და მისი რაზმი ძირითადად 
შედგებოდა სააკაძის უერთგულეს თანამებრძოლ „მოკი-
დებულ კაცთაგან”, რომელთა შორის განსაკუთრებული 
ერთგულებით გამოირჩეოდნენ: იოანე ინაშვილი, პაპუნა 
ვაშაყაშვილი, ლომა ჩრდილელი, დიასამიძე, ქვლივიძე, 
ქარციძე, ჩივაძე, გოგორიშვილი და სხვ.

 დავით აღმაშენებლისა და თამარ მეფის ეპოქის შემ-
დეგ, თურქთა წინააღმდეგ გიორგი სააკაძის  ხელმძღვა-
ნელობით  სხერტის ჭალისა და ტაშისკარის ბრძოლებში 
მოპოვებული გამარჯვებები ერთ-ერთი უმნიშვნელო-
ვანესია საქართველოს ისტორიაში, როდესაც მტრის 
60 000-იან, ზოგიერთი ცნობით – 80 000-იან არმიას, 
ქართველთა 10 000-მდე მეომრით, ლომური შემართე-
ბით შეება დიდი მხედართმთავარი 1609 წელს (რომლის 
გვერდითაც მისი უფროსი ვაჟიშვილი ავთანდილიც იბრ-
ძოდა) და ისეთი დამარცხება აგემა ოსმალოთ, რომ მხო-
ლოდ 12 კაცი გადარჩა ამბის მიმტანი, ტყვე-ნადავლი კი 
ხელთ იგდეს ქართველებმა... ამ მოვლენამ მორალურად 
გააკაჟა ქართველი ერი და საკუთარი თავისადმი რწმენა 
დაუბრუნა ხალხს, რომ კიდევ უჭრიდათ ხმალი ივერთ 
მოდგმას და რომ, ისევ შესწვდათ ძალა, თავად გამკლა-
ვებოდნენ მომხდურ ურჯულოთ... და, ძალზედ მნიშვ-
ნელოვანი ფაქტია ის, რომ გიორგი სააკაძემ ამ და სხვა 
ისტორიულ ბრძოლებისას, აღადგინა თამარისეული 
ძველი ჩვეულება ქართული ჯარის ევქარისტიული ერ-
თობისა, როდესაც ბრძოლის წინ ღამისთევითი წირვა-
ლოცვა აღესრულებოდა ერისა და ბერის ერთიანი ლოც-
ვა-ვედრებით უფლისადმი, დედა ღვთისმშობლისადმი, 

წმინდანებისადმი... ქრისტეს სისხლსა და ხორცს ნაზი-
არები და სულიერად გაძლიერებული ქართული ჯარი კი 
თავგანწირვით ეკვეთებოდა ხოლმე მოძალებულ დუშ-
მანს, რაც ივერიელთა არაერთი უდიდესი გამარჯვებით 
დასრულებულა...

სწორედ ქართლის  მკვიდრს, შესანიშნავ მკვლე-
ვარ-მეცნიერს, ჭეშმარიტ ქართველს და ქართლელს, 
კლდემაღალსა და სხვილოს ციხის ქონგურებზე თუ 
ერთაწმინდის წმ.ევსტათი პლაკიდას სახელობის ტა-
ძარში (სააკაძეთა, ანუ შემდგომ თარხან-მოურავთა 
საგვარეულო განსასვენებში), პაატა სააკაძის საფლავ-
თან, სამშობლოს ერთგულების მაგალითზე აღზრდილ  
ბ-ნ ვაჟა ოთარაშვილს შესწევდა ძალა თავის წიგნში 
„გიორგი სააკაძის ფენომენი და თარხან-მოურავები”, 
კვალდაკვალ მიჰყოლოდა გიორგი სააკაძის ცხოვრე-
ბისა და ბრძოლების ბილიკებს ნოსტესა და ერთაწ-
მინდაში, ფელსა და სხერტის ჭალაში, ტაშისკარსა და 
მარტყოფში, „ქრცხინვალსა” თუ დვალეთში... მოეთხ-
რო პაატას მამულისათვის თვითშეწირვის საინტერესო 
მომენტები, გიორგი სააკაძის და მისი მეუღლის, არაგ-
ვის ერისთავის ასულის (რომელთანაც 8 შვილი ჰყავ-
და), მთელს ოჯახთან ერთად მისტერიული ლოცვები 
სვეტიცხოვლის დაკეტილ კართან განთიადისას, რო-
დესაც შინაური თუ გარეშე მტრისაგან დევნილები და 
ღამენათევნი, მცხეთის კლდის კბოდეებზე ნაწამები და 
ფეხებ დახეთქილნი, ადიდებულ მტკვარს გადალახევენ 
მალულად, რათა პატივი მიაგონ სვეტიცხოვლის დედა-
ტაძარს და შესაწირს ტოვებენ კარიბჭესთან, რომ ირან-
ში გადახვეწისას არ მოაკლდებოდათ მადლი ქრისტესი... 
ავტორმა, აგრეთვე, სიზუსტით აღწერა თითქმის 400 
წლის შემდეგ წმინდა მღვდელი თევდორე  კველთელის 
მოწამეობრივი გოლგოთის გზა, ის ისტორიულ-გეოგრა-
ფიული არეალი ქართლის შუა გულის სანახებისა, რო-
მელიც მან გაიარა ცხირეთის გვერდის ავლით ქვენად-
რისისაკენ, როცა კბილებამდე შეიარღებული სასტიკი 
ოსმალო-თათარხანის 80 000-იანი ჯარი უგზო-უკვლო 
გზებზე ატარა და მოწამეობრივად დაასრულა სიცოცხ-
ლე... მისმა თავგანწირვამ  მეფე და სამშობლო განადგუ-
რებისაგან იხსნა... დიდ მოურავს კი დრო მისცა ლაშქარი 
შეეკრიბა და მტერს გამკლავებოდა, რაც შემდეგ ქართ-
ველთა არნახული გამარჯვებით დასრულდა... წიგნში 
საინტერესოდაა მოთხრობილი, ძალზედ მნიშვნელოვანი 
მომენტები თევდორე კველთელის მოწამეობრივი აღ-
სასრულისა... დაადგინა მისი საერო სახელი „სვიმეონი” 
და მიაკვლია 1904 წელს ქუთაისში გამოცემულ წიგნ-
ცნობარს, რომელშიდაც შესული იყო ქართული მართლ-
მადიდებლური „სათვეო” კალენდარი, სადაც  თევდორე 
კველთელის ხსენების დღე, ახ. სტილით 28, ძვ. სტილით 
კი 15 მაისია მითითებული, ანუ დასტურდება ბატონი 
ვაჟა ოთარაშვილის მიერ გამოთქმული აზრი, რომელიც  
მის არაერთ  სამეცნიერო ნაშრომშია გამოქვეყნებული, 
რომ ქართული მართლმადიდებლური ეკლესიის მიერ  
მღვდელი თევდორე მკველთელი ადრე უკვე შერაცხული 
იყო წმინდანთა დასში, სხვადასხვა მიზეზთა გამო კი, ამ 
მოვლენის ირგვლივ ცნობები არ არსებობდა და საქართ-
ველოს წმინდა სინოდმა ხელახლა შერაცხა  წმინდანად 
წმ. მოწამე თევდორე მღვდელი და მისი ხსენების დღე 
დადგინდა – 8 (21) ივნისი.  

ავტორი იმ საინტერესო ფაქტზეც საუბრობს, რომ 
ქართულ ისტორიოგრაფიაში მხოლოდ გაკვრით არის  
ნახსენები თავდადებული მღვდელი თევდორეს სახელი 
და რომ არა ტფილელი მიტროპოლიტის – იოსებ სააკა-
ძის ისტორიული პოემა „დიდმოურავიანი”, ინფორმაცია 
ამ დიდი ქართველი წმინდანის ღვაწლის შესახებ  უცნო-
ბი იქნებოდა, რადგან „ქართლის ცხოვრების”, როგორც 
ვახუშტისეული, ასევე ბერი ეგნატაშვილისეული რედაქ-
ციები, სწორედ მიტროპოლიტ იოსებ სააკაძის ცნობილ 
ნაწარმოებს „დიდმოურავიანს” ეყრდნობა, რომელიც 
გიორგი სააკაძის გმირულ ცხოვრებასა დ მოღვაწეობას 
ეძღვნება. თვით  ტფილელი მიტროპოლიტი იოსებ სა-
აკაძე, XVII საუკუნის გამოჩენილი სასულიერო და სა-
ხელმწიფო მოღვაწე იყო, რომელიც მეფე გიორგი XI-ის  
გვერდით ბრძოლაში, ღირსეულად აღესრულა 1688 
წელს. იგი, როგორც ბატონმა ვაჟა ოთარაშვილმა  გა-
მოიკვლია, გიორგი სააკაძის ძმის (რომელიც ბაღდადის 
ბრძოლაში 1623 წელს დაიღუპა), ქაიხოსროს შვილიშვი-
ლია, აქამდე იოსებ ტფილელს შეცდომით ან გიორგი სა-
აკაძის  შვილიშვილად, ან ძმისშვილად მოიხსენიებდნენ.

წიგნში საუბარია იმაზეც, რომ გიორგი სააკაძის 

   

ერთაწმინდის ზარები
(ვაჟა ოთარაშვილის ტრილოგიის I ტომისათვის – „გიორგი სააკაძის ფენომენი და თარხან-მოურავები”)

paemani sikvdilTan
ტერენტი გრანელი

რეზო ადამია
ქვეყნის, ერის და პლანეტის 

სიმდიდრე, შემოქმედებითი გენიის 
ღვთიურ-პირადული უკეთილშობი-
ლესი „მე” მის მარადიულ შედევრ 
ქმნილებებში უსაზღვროდ აღიბეჭ-
დება, ხოლო უბრალო ადმაიანისა 
სივრცეში ბუნებრივად განიბნევა. 
ჩვეულებრივ-გაურკვევლობით...

მართლაცდა საკვირველი გრა-
ნელის ზეციური სიმივით დაჭიმული 
სული კოსმოგენურ დროთა ჟამში 
უახლოეს პლანეტათა თუ ვარსკ-
ვლავთა უსასრულობაში თავისი 
კუთვნილი ადგილი ჰპოვა; უთუოდ, 
აქ, რასაც აღელვებით ვწერ, არაა 
პირადი ფანტაზია გამოგონილი, ყო-
ველივე, ჩვენთვის უკვე შორეული 
და უცნაური წარსულის მართალი 
მოვლენებია, რითაც თავის დროს 
მგოსნის განსხვავებულმა ნიჭიერე-
ბამ და მისტიკურმა სამყარომ წარ-
მოშვა. ყოველ გენიათა ხვედრიც ხომ 
მაგ სახისაა სხვადასხვა ფორმით და 
თვისება-განწყობილებით ქმნილი. 
ამ შემთხვევაში მოხდა მიწიერ კოს-
მოსური მარადისობის კავშირთა 
უმნიშვნელოვანესი მოვლენა, მაგ-
რამ ძალიან რთული ფორმით. რათა 
სივრცობრივ გზათა ზეციური შინ-
დისფერი ფრინველი, მგოსანს ვარს-
კვლავეთური განწყობილებით სავსე 
მუზის აღმძვრელად ეახლებოდა 
ხშირად.

ამავ დროს, უცნაური ხელოვანის 
სხეული უკეთურთა დაკვეთით მო-
ვარდნილმა გამეხებულმა სიკვდილმა 
დაუზოგავად და უდროოდ შეავიწ-
როვა, დაწურა, თითქმის საბოლოოდ 
დაწრიტა, მოუსვენარი უმდიდრესი 
სული უხეშად და გამეტებით ამოს-
ტყორცნა სხეულიდან და წრიული 
ტეხილი ხაზებით განწირულად, ირი-
ალა უსიცოცხლო სხეულის ირგვლივ, 
თითქოსდა უკვდავმა შვება იგრძ-
ნოო, მაგრამ ზედმეტი თავაშვებუ-
ლობით გამოუცდელი განმარტოება 
იგრძნო და უხილავ სევდად დაიღვა-
რა გაქვავებული სხეულის ირგვლივ 
მერმე განცვიფრებულმა მოინდომა 
უკანვე შებრუნება, მაგრამ ცივ ლო-
დად ქცეულმა არ მიიღო და  ისევ 
გამწარებული ეული სული სივრცის 
უსასრულობაში ნერვიულად გაიჭრა. 

„სული ღმერთია, ადამიანის 
სხეულში რომ უპოვნია თავშესაფა-
რი”. სენეკა. ყოველივე ეს ნათლად 
ხილული სუფთა კოსმოსური დრამა, 
წარმოუდგენელ ტრაგედიამდე გან-
წირულის მისვლაცაა. მაგრამ მგო-
სანთაგან გამორჩეულს შორეული 
კოსმოსი ამ სახის გზით მიელოდა. 
შემდგომ, პოეტის სულის მუდმივი 
სამყოფელი მხოლოდ ვარსკვლა-
ვეთმა თუ იცის და იშვიათ სამყა-
როთ მგრძნობელმა პიროვნებებ-
მა... ზემიწიერი უმძიმესი ფუნქცია 
დამთავრებული იყო, პირველი და 
შავბნელი დროისა. დანარჩენი შემ-
დეგი უხილავი მოვლენები ჩვენთვის 
მიუწვდომელია. შემოგვრჩა მგოს-
ნის მხოლოდ ნათელ ლექსად გოდე-
ბა უნიჭიერესი აღიარება ზეციურ 
და მიწიერ ჭეშმარიტებაზე. ირგვ-
ლივ კი შორეული ბნელეთი და ვარ-
სკვლავთ მისუსტებული ციმციმი 
ჩანდა. აქვე, საფლავებთან ახლოს, 
სიკვდილთან არასოდეს არმომხდა-
რი და პირველი ტრაგიკული პაემანი 
დამთავრებულიყო. მიუწვდომლო-
ბის და მარადიულობის უზარმაზარ 
მომავალს მუქი ცისფერი თვალი 
ფართოდ გაეხილა, საიდანაც სამყა-
როს უკიდეგანობა ანათებდა.

ქალაქში ცოტა ვინმეს თუ შეუმ-
ჩნევია ტერენტის იმქვეყნად გამცი-
ლებელ, უცნაურად შემფუთველი 
იდუმალი ზეწარი,  რომელიც სუ-
რამის ფსიქიატრიული ცენტრიდან 
წამოეღო, მოყვითალო-ცისფერ-
ვარდისფერებში რომ იყო ფერგა-
დაკრულ-შეფარული; მოვლენათა 
ყველაფრის შემდგომ შავხელთათ-
მანიანმა, საავადმყოფოს დამლა-
გებელმა ქალმა ზიზღით სანაგვეში 
რომ გადააგდო. მერმე შუაღამეს 
ვიღაცას შეუმჩნევია უდიერად დაჭ-
მუჭნული, კუთხეში მინაგავებული 
თეთრი მოფერადო მატერია, ცის-
ფერ-ყვითლებით ფოსფორივით ანა-
თებდაო...

„მოწამეებმა უფრო მეტი რწმენა 
შექმნეს, ვიდრე რწმენამ მოწამენი”. 
მიგელ დე უნამუნო.

გრანელი თითქოს ვიღაცას, გა-
მოკვეთილად განსხვავებულ უხილა-
ობას შეხვდა უმოკლეს დროში მკვა-
ხედ და მელანქოლიურ-წყვეტილად 
ელაპარაკა, თან მარტო იდგა ტანგა-
შეშებული. ბნელ უხილაობას აგრე 
დაძაბული ესაუბრებოდა, მაგრამ 
მისი პასუხი, ჩურჩულიც არ ისმო-

და. ამჟამად ფიზიკურად თითქოსდა 
სრულიად მარტო იყო ტერენტი ცის-
ქვეშეთში და მძაფრი იმედ-განცდები 
ეუფლებოდა იქაურობას. 

სურამის საგიჟეთიდან უკანასკ-
ნელად გამოიწვია ბნელეთურმა ზე-
ძალამ, ტერენტი გრანელი აღელვე-
ბული, თითქმის ნერვიულად უფრო 
გახელებული, მოიჩქარის თბილისი-
საკენ და ქვეცნობიერად გრძნობს, 
რომ უნდა შეხვდეს სიკვდილს, რათა 
გაექცეს აქაურობას და უკანასკნე-
ლად გაიჭრას ნანატრ ვარსკვლავეთ-
ში. 

„არც ერთ დიდ გონებას არ უარ-
სებია საგიჟეთთან შეხების გარეშე”. 
გოეთე. 

მდუმარედ ვიტყვით, როგორც 
ყველა მოკვდავი, გრანელის გარდა-
უვალი მიწვევა იდუმალებებით სავსე 
იყო, იმ ღამეს პოეტი უკანასკნელად 
შეიმოსა თეთრი ზეწრით და მოციქუ-
ლივით გამოეცხადა პლანეტარიუმს 
და მის იდუმალება დაუნდობლობას 
გულნაღვლიანი დაელოდა დროის და 
სივრცის უძლიერეს თანამგზავრს. 
შესრულდა გრანელის დიდი ხნის 
ფიქრ-ოცნებაც. მოხდა მიწიერ-კოს-

მიური მარადიულობის უმნიშვნე-
ლოვანესი მოვლენა, მაგრამ ძალიან 
მტკივნეული ფორმით, შეწირული 
ბოლომდე ვერ გრძნობდა ყველაფ-
რისგან გაღიზიანებული რომ უმთავ-
რესს კარგავდა, კოსმოსი ხომ თავისი 
იდუმალებებით სრულ ალბათობაშია 
მოქცეული და...

შორეულ მიუწვდომლობითი სირ-
თულეებიდან გამომდინარე, ხოლო 
მიწიერი სიცოცხლე და მისი თითქმის 
ხილული დიდება თუ დაცემა, უსას-
რულო სივრცისთვისაც ბოლომდე 
გაურკვეველია, ორმაგად ცეცხლის 
კორიანტელში მოქცეული ტერენ-
ტი იძულებული იყო, სიკვდილთან 
პაემანს გონიერი თანხმობით უნდა 
შეხვედროდა

დაღლილ-დაქანცული პოეტი 
მთელი დღე სიზმარეულივით ქუ-
ჩებში დაბორიალობდა და თუ სადმე 
ყვავილები იყიდებოდა, თავდაღუ-
ნული, მეყვავილეებს მორიდებით 
ეკითხებოდა – შავი ვარდი ხომ არა 
გაქვთო! ან სად შეიძლება შევიძი-
ნოო? ამ დილას, ალიონზე, სასაფ-
ლაოზე რომ გაიარა, სივრცის იდუ-
მალმა დამსჯელმა ძალამ შავი ვარ-
დი მოთხოვა, წალენჯიხელი მწირი 
მორჩილად ასრულებდა ამ ბრძანე-
ბას და ვერსად ქალაქში მაგდაგვარი 
ვარდის ნასახსაც ვერ მიაკვლია. ზე-
წარშემოხვეული, გაცვეთილი ფოს-
ტლებით დაიარებოდა, შემხვედრი 
ხალხი გაკვირვებული შეჰყურებდა. 
ყველა გრძნობდა, მათხოვარი არ 
იყო. გიჟი? მაგ დასკვნამდეც ვერ 
მიდიოდნენ. ბავშვები ახლოს არ 
ეკარებოდნენ. ნამდვილმა სულით 
ავადმყოფმა, წვერებგაბურძგვნილ-
მა შუახნის კაცმა, სახემოღრეცილ-
მა ჩაუარა და ისიც ემოციააყრილი 
ნერვიულ მზერას არ აშორებდა. 
ტერენტის გამოჩენის მერმე, რუს-
თაველზე მომრავლდა ყორნები და 
ბეღურები, უკვირდა პოეტს, ალბათ 
სურამიდან გამომყვნენო. 

სოლოლაკში, ძველ უბანში, სა-
დაც მდიდარი სომხები ცხოვრობენ, 
მორიდებით ეზოების დათვალიერე-
ბა დაიწყო, ეგებ შავი ვარდი სად-
მე, შემთხვევით შევნიშნოო. ქვისა 
და ქვითკირისგალავნიან კოხტად 
მოვლილ ეზოში რკინის დეკორა-
ტიული კარი გააღო, შეიხედა და 
დაინახა, ყვავილნარი იყო გამარ-

თული ულამაზესი, მრავალსახეობა 
ვარდებისა ჯგუფ-ჯგუფად რომ 
კეკლუცობდნენ. ამ დროს, მათში 
განაპირას შენიშნა საოცრება – ახ-
ლად კოკორგაშლილი შავი ვარდი. 
გახელებულივით კინაღამ დაუკით-
ხავად მივარდა, მაგრამ სადარბა-
ზოდან თეთრბერეტიანი შუა ხნის 
ულამაზესი შავგვრემანი ქალის გა-
მოჩენამ შეაჩერა, და გაისმა მკაცრი 
ხმა: აქ რას აკეთებ, კაცო! ვინ გინ-
და, ეზოში რაზე შემოხვედი? მაშინ 
უნებლიეთ წამოსცდა გრანელს: 
მე პოეტი ვარ. ემანდ შავი ვარდი 
რომაა, თუ შეიძლება, ერთი ცალი 
მაჩუქეთო! გაკვირვებულმა ქალბა-
ტონმა იფიქრა, ამ ფორმის და ასეთი 
შეხედულების უცნაური ადამიანი 
პირველად იხილა და ვარდს ით-
ხოვს, თანაც მხოლოდ შავს. მერმე 
უთუოდ დიასახლისმა მოსამსახუ-
რეს თუ მეზობელს შესძახა: სურენ, 
ემანდ შავი ვარდი, ამ კაცს აკურატ-
ნად მოუწყვიტე და მიეცი!

ტერენტიმ ნანატრი ვარდი სა-
თუთად უმალ გულის უბეში ჩაიდო, 
ქალბატონებს მადლობა გადაუხადა, 
მერმე ღიმილით ეუბნება მათ, მე ამ 

სილამაზეზე ლექსი შემიძლია მოგარ-
თვათ. არა! არ გვინდა, კარგად იყავი, 
მიუგეს! ეზოდან დუმილით გამოვიდა 
და ვიწრო ქვაფენილიან ქუჩას დაუყ-
ვა. სიხარული არ იყო, რაღაც უფე-
რული განწყობილება შეეპარა გრა-
ნელს და მძიმედ დაინისლა მგოსნის 
სულ-გული, გაურკვეველი სევდა და 
ძლიერი დეპრესია დაეწყო. მიდიოდა 
არეული ნაბიჯებით და ირგვლივ ვე-
რაფერს ვერ ამჩნევდა. 

„როცა უკან იხევ, სიკვდილი შენს 
უკანაა, ასე რომ, თქვენი შეხვედრა 
გარდაუვალია”. იბნ ანბუ თალიბი. 
ნეტავ მალე დაღამდებოდეს, დროზე 
მივიდე და ყოველგვარ სიცოცხლე 
პოეზიაზე განსხვავებულ, შემზარავ 
უხილაობასთან უნდა გამოვცხადდე, 
შავი ვარდი უკვე მაქვს. ვიღაცამ შო-
რიდან გახარებულმა, – ტერენტიო! 
– დაუძახა, – არა,  მე ტერენტი არა 
ვარო და სიარულს აუჩქარა, ამაღამ 
უფრო გაირკვევა, მე ვინცა ვარ და 
სად წავალ, კი არ გავიქცევი აქედან 
ისე: ზეკანონები ხომ ყველაფერს 
მოაგვარებენ და ცივი ცრემლით 
გაევსო თვალები. 

სამწუხაროდ პოეტისგან ლექსის 
წერა და ფიქრი შეწყდება სარწმუ-
ნოებაზე, სამშობლოზე, საფლავებ-
ზე-ვარსკვლავეთზე და დებზეც, იქ! 
არ ვიცი ვის ჩავბარდები, მაცხოვარი 
და ღვთისმშობელი რომელ მხარეს 
გამამგზავრებს, ხო! როგორი ზღვა 
– ოკეანე თუ უსასრულო გარემო 
სივრცე მრავალთვისებიანი ვარსკვ-
ლავებით მელოდება; ისე ამ ჯოჯოხე-
თად ქცეული ქვეყნის დატოვებაც მე-
ნანება. დიდი ხნის მერე თუ მეორედ 
მოვალ?! როგორ არ მინდა ამქვეყნად 
მეორედ მოსვლა, ალბათ მე კი არა, 
მაცხოვარსაც გაუჭირდებოდა ამათ-
გან მეორედ წამება-ჯვარცმა, მაგრამ 
უკიდეგანო სამყაროს მიუწვდომელ 
ნებას რა ან ვინ უდგას წინ, განმარ-
ტოებისას ხშირად ამდაგვარ აზრს 
ბუტბუტებდა მრავალ დარდშეჭმული 
გრანელი. მერმე, ვაიმე დედა!, უცებ 
წამოცდა გრანელს, რატომ გამიქრა 
აგრე უძიროდ სევდა, დარდი, სული-
ერი ფორიაქი და დამერთო ნერვი-
ული უკმარისობა და არაა ჟინი: მათ 
უმისოდ ხომ პოეტი არა ვარ, ეს უკვე 
გამოფიტვას ნიშნავს. არ მოველოდი 
ასეთ, დღის უკანასკნელ განაჩენს, 
ღმერთო ჩემო, დამაბრუნე, თუ არა, 
უკვე მათ დავემსგავსე, ყოველიე ეს 
უკვე, როგორც პოეტისა სიცოცხ-
ლეშივე სიკვდილია; თუმცა... უბნის 
უპატრონო ძაღლები ისევ აედევნა, 
საიდანღაც ხის კენწეროდან ყვავის 
ხმა – ჩახლეჩილ-გაგულისებული 
ღნავილი ისმოდა და მათი ხიდან-ხე-
ზე უთავბოლო გადაფრენაც შეინიშ-
ნებოდა...

უმთვარო ღამე იყო ვარსკვლა-
ვებმრავალი, მშვიდი. სამხრეთ-და-
სავლეთით სადღაც დიდმა კუდიანმა 
ვარსკვლავმა გაანათა, ზე-ვარსკვ-
ლავიანი ბნელეთი ხანჯალივით გაჭ-
რა; უფრო, სამხრეთით გაქანდა და 
ცის შორეულმა სივრცემ შთანთქა. 
უაზროდ გაეღიმა გრანელს და უსა-
ხელო საფლავის ქვას მოეფერა, შენ 
რაღა გიჭირს, მუდამ დადუმებულო! 
დიდი ხანია ეს ყველაფერი მოისტუმ-

რე, მაგრამ მჯერა, მე თანამიგრძ-
ნობ. ირგვლივ სრულიად უცხო რა-
ღაცის და ბოლომდე გაურკვეველის 
მოლოდინი საუკუნედ გაიწელა, მხო-
ლოდ წინიდან ელოდა მოულოდნე-
ლობას, ხოლო მგოსნის უკან მცხოვ-
რები მოფუსფუსე უახლოესი თუ 
შორეული ადამიანები თითქოს ასო-
ბით კილომეტრობით მოშორებით, 
მისთვის იმედმხსნელად არ ჩანდა და 
მათგან მრავალ განწყობილებითი 
სივრცის ხელოვნური უფსკრულის 
გაღმა უმწეოდ იდგა... მთაწმინდის 
კოფოს თავზე თვალისმომჭრელად 
კაკაფონობდა უღვთო შხამიანი წი-
თელი ფერის საბჭოური ვარსკვლა-
ვი. ჯერ არმომხდარი, შავიფონ-მო-
სასხამიანი უხილავსიბრტყობრივი 
ბნელეთური პაემანი კი იწყებოდა და 
ყოველმხრივ გაშიშვლებული გრანე-
ლი მხოლოდ ამდუღრებულ სულად 
ბარდებოდა იმქვეყნიურ ჯადოასხ-
მულ გაუთავებელი სიხარბით სულ-
აძიგძიგებულ ყოველთა გამანაწი-
ლებელს...

ნაცნობი საფლავის ჩაყვით-
ლებული ქვის განაპირას ამოსული 
თითქმის ლურჯი-მომწვანო მარტო 

ბალახი, რომელიც ირგვლივ ყველას-
გან განსხვავებული ფერისა იყო, ტე-
რენტიმ მოწყვიტა, მოეფერა და ისიც 
უბეში დააბინავა, სადაც უკვე დამძი-
მებულ შავ ვარდს ინახავდა...

მერმე: შენ რა გაქვს აქაურზე სა-
ფიქრალი შორეულო, თავად მიწავ, 
სულგაქცეული და შეუცნობად კოს-
მოსური ხარ მარადიული ფუნქციით 
– მიმართავს ნაცნობ საფლავს; მე ამ 
ღამეს ვისაც უნდა შევხვდე, შენთ-
ვის უკვე დავიწყებული წარსულია 
და მიუწვდომელი ფორმაა ზეციური 
მაღალი თვისებებიდან გამომდინარე. 

გაივლის ასეულობით წლები და 
ურთულეს-სახე სიკვდილის მთლიან 
არს-ბუნებას ადამიანები, ალბათ, ბო-
ლომდე ვერ ჩასწვდებიან. ამიტომაც 
სიძულვილი და შიში მისდამი ჯერ-
ჯერობით უწყვეტია, მაგრამ მოვა ის 
ზეაზრი, როდესაც მისი მნიშვნელობა 
მიახლოებით მაინც გაეგებოდეთ. 

მოღალატეთა განაჩენამდე თა-
ვად გადავწყვეტ ჩემსა და ვარსკვ-
ლავეთურ ალალ სიმართლეს... და 
როგორც ამ თხრობის ავტორმა, გრა-
ნელის მარადიულ სულს და თქვენც 
მინდა შემოგთავაზოთ „ყოველთა 
მკვლელის” მიახლოებითი ლიტერა-
ტურულ-ფილოსოფიურ-ფსიქოლო-
გიური პორტრეტი.

სიკვდილი! თავისი გაურკვევ-
ლად დეფორმირებული ფორმათა 
წყობით მუდმივად და უცვლელად 
ატარებს ქვეყნიერების მიუწვდომ-
ლობის ამაზრზენ ხმებს, ბგერებს 
თუ უბედურების მომასწავებელ დუ-
მილს; და სულთა მხუთავ ცვალებად 
უცხო ტემპერატურას: განურჩევ-
ლად ავრცელებს საშინელ სიბნელეს 
და ამკვიდრებს უკუნეთურ უხილა-
ობის უფსკრულს. იშვიათად, მაგ-
რამ სისხლის გამყინავ, ცივ, მიუღე-
ბელ სინათლესაც და, რომელიღაც 
მისეული, ჭაობისფერი უჯრედით 
უხვად გამოყოფს ტკივილს, წამე-
ბას, ტანჯვას, ვაებას და სადიზმს: 
როდესაც თავისი უსაშინლესი ფორ-
მის სხეულით ძალიან ამყრალდება, 
მისგან გაუბედურებულ ცოცხალთა 
სიმწრის ცრემლის აუზში ბანაობს. 
სისხლს ვერ იტანს, ურთიერთობს 
მხოლოდ მკვლელებთან და შხამიან 
არსებებთან, რომლებსაც მაინც 
კლავს. სულს ახლოსაც არ იკარებს 
და დევნის. აზრი და გონება თითქ-
მის არ სჭირდება, მუსიკა ბუნდოვ-
ნად უყვარს, უფრო სამგლოვიარო 
და, ზოგჯერ, სიზმარივით ეტანება 
უმძიმეს რექვიემებს, რადგანაც 
მხედველობა და სმენა ნაკლულია, 
ვერ ხედავს სილამაზეს, მშვენიერე-
ბას და სიყვარულს: საერთოდ, სი-
კეთეს, ბოროტებისაგან ვერ არჩევს: 
შედარებისთვის მზისა არ იყოს, მზე-
ღმერთი, ყველაფერს ერთნაირად 
რომ ასხივოსნებს, ანათებს, ათბობს 
და კვებავს; სიკვდილიც განურჩევ-
ლად ყველას კლავს და ანადგურებს. 
უცნაური პარალელია ამ დიდ ბო-
როტსა და სიკეთეს შორის.

აზრობრივად ულტრა სიურე-
ალიზმია, ლუციუს ანეუს სენეკას გა-
მონათქვამი „სიცოცხლის ერთი და-
ნიშნულებაა სიკვდილი”. აქედან გა-
მომდინარე უნდა ვირწმუნოთ, რომ 

სიკვდილს, მთავარ-მაცოცხლებელი 
მაინც ეზიზღება. თუმცა ქვეყნი-
ერების სიკვდილ-სიცოცხლის მოსვ-
ლა-წასვლაში მყარად ჩარეულია, 
მაგრამ საფლავებს, სარკოფაგებს, 
აკლდამებს, პირამიდებს, მუმიებს 
და წმინდანთა ძვლებს ახლოსაც არ 
ეახლება. მიცვალებულები? უკვდა-
ვებასავით ეჯავრება, სასტიკად ვერ 
იტანს მზეს და შუქ-სითბოს, ვარსკვ-
ლავებს, ცეცხლს, ჰაერს, წყალსა და 
მიწას. გამუდმებით ებრძვის ღმერ-
თებს, მაცხოვარს, ღვთისმშობელს, 
საოცრებაა და ანგელოზებს ვერ ეკა-
რება და არც რასა აკლებს. უსწორ-
დება მოციქულებს, წმიდანებს, ნიჭს, 
გენიათ, ხელოვნების ქმნილებებ-ცი-
ვილიზაციებს, ენებს და კულტურას, 
მოგონებებ-ისტორიას, წარსულთ და 
აწმყოს. მომავლისაკენ არცკი იხე-
დება, ეს უკვე სამყაროების საქმეაო. 
ხშირად თავისი უჯილაგო თავიც 
ეჯავრება, რათა ბრმა მსახურ-შემს-
რულებელია ქვეყნიერების კანონის 
და ზეძალა მას საერთო მიზნებისთ-
ვის დაუსრულებლად იყენებს. თვი-
თონაც რომ მოკვდეს, თავის თავს 
არ შეიბრალებს და არც იტირებს. 
სიკვდილს სუნი აქვს საშინელი, 
გულის ამრევ-სულთამხუთავი და 
შემტევ გონების დამბინდველი, წარ-
მოდგენით ისეთი, როგორც ღრმა, 
ვიწრო, ნესტიან, მილიონობით 
წლოვან მღვიმეში, დახოცილი ასო-
ბით ღამურების ლეში რომ ეყაროს, 
მერმე აყროლებულ-აქოთებული 
გველ-კობრების გახრწნილი გვამები 
შიგ შეათრიო, მერმე იქ, დატრიალე-
ბული სუნთქვის შემკვრელი სუნი, 
სიკვდილის მოსვლამდე რომ არ და-
გავიწყდება; აი მაგდაგვარია...

უსქესოა, უსისხლ-უხორცო-უძ-
ვალ-უსულო, უგულო და უჯიშოა, 
სასტიკი: თითქმის ბრმა და ყრუ. მან 
არ იცის სიცილი, ღიმილი, გაკვირვე-
ბა, აღშფოთება, ტირილი, სევდა და 
გულნაღველი, ფიქრი, დარდი, გაბ-
რაზება, ტკივილი, სიამოვნება; საერ-
თოდ დამახსოვრება უკიდურესად 
ინდიფერენტულია: და ხარობს თავის 
შედეგ-ბნელეთით... სიცოცხლის წი-
ნაშე? თვით ყოველმხრივ სრულყო-
ფილი მკვდარია. აი, ვისი მსხვერპლი 
ვხდებით საბოლოოდ... შურს კუბოში 
ჩასვენებული მკვდრის, პატარა ბავშ-
ვიც რომ იყოს; ძალიან ღიზიანდება 
ჭირისუფალთა მოთქმაზე და ირგვ-
ლივ დადუმებას მოითხოვს. მუდამ 
ბნელეთური უფსკრულის ბინადარია, 
თუმცა ღმერთივით ყველგანაა. გაივ-
ლის უსასრულო დრო ამ ქვეყნიერე-
ბისა ხილულ-უხილაობით და ის, თა-
ვის ქმედებით მარად უცვლელი დარ-
ჩება და არც დაიღლება არასოდეს.

თავისებურად, მისივე სიძულ-
ვილ-ბოროტი ბუნებით წამებულია. 
მას არასოდეს არ სძინავს და ისვე-
ნებს. სამყაროს და სივრცის მსგავ-
სად, ყველგან მოძრაობს უსასრუ-
ლობის მარადიულობით. პოეტები 
მასზე ლექსებს იშვიათად წერენ. 
უფრო პროზაში შეაღწევს ხოლ-
მე და ტრაგიკული ნაწარმოებების 
გმირთა უმძიმესი დასასრულის 
შემქმნელია. როგორც გითხარით, 
ის ყველგანაა – რელიგიაში, ხელოვ-
ნებაში, მეცნიერებაში. შეიძლება 
კითხვაც დაისვას: რა და ვინ ებრ-
ძვის მას, მხოლოდ სამყაროსეული 
უსასრულობის მთლიანი მარადი-
ული სიცოცხლე, მათგან სული, მზე 
და ვარსკვლავებიც, მაგრამ... კოს-
მიური ურთიერთბალანსი, უფრო 
თანაბარია. გამარჯვებული რომე-
ლიაო, იტყვიან, ურთულესი კითხ-
ვაა, პასუხი, თითქმის არცერთი: სი-
ცოცხლეს ხომ სიყვარული, სიკეთე, 
სიამოვნება, გამარჯვებები, დიდება, 
გენია, ნიჭი, შემოქმედება და ხშირად 
წვალებაც კი მოაქვს... სიკვდილს? 
გლოვა, უიმედობა, არსებათ ჩონჩ-
ხებად გარდაქმნა ახარებს, რექვიემი 
და მარადიული განშორებაა, მასთან 
უსაზღვრო დანაკარგები? მხოლოდ 
ჩვენშია. სრული გაგებით, ცხოვრე-
ბიდან გამომდინარე და სამყაროს 
წესრიგისათვის? აქ უკვე ჩვენ არა 
ვართ და ზეძალა – კანონ-საჭირო-
ებანი განაგებენ.

უხილავი-უძლიერესი და მრა-
ვალთვისობრივ-ფუნქციონერი, ყვე-
ლასთვის საძულველ-გარდუვალობა, 
ებრალებოდა მხოლოდ მისტიკოს 
მგოსანს, ტერენტი გრანელს და პო-
ეტის გავლენის მქონე ამ ესსე-ნაწარ-
მოების ავტორს...

სიკვდილის ყველა თვისებაზე 
და მოქმედებაზე რომ გავაგრძელო 
წერა, მრავალი ტომეულიც არ გვე-
ყოფა; ამიტომ გვიჯობს დავისვენოთ 
მისგან გარკვეული თუ დაუდგენელი 
დროით...

გაგრძელება იქნება

პოეზია

აშუღ შივღა (ლუკა ბერიძე) 
(1838-1906)

შოთა ლომსაძე
აშუღ შივღა დაიბადა 1838 წელს ახალ-

ქალაქის მაზრის სოფელ პრტენაში. მამა 
შივღასი შრომისმოყვარე გლეხი ყოფილა, 
რომელიც აგრეთვე აშუღობდა აშუღ ჰასა-
ნას ფსევდონიმით. შივღამ ყმაწვილკაცობა-
ში უშუალოდ თავის მამის იოსებ ივანეს ძე 
ბერიძის ზეგავლენა განიცადა. იოსებ ბე-
რიძე მომსწრე ყოფილა რუსეთ-თურქეთის 
1827-28 წწ. ომისა და ბოლოს მას ამ ომში 
მონაწილეობაც მიუღია ქრისტიან ქართ-
ველთა მიერ იმ დროის შედგენილ რაზმთან 
ერთად, რომელიც მაშინ პასკევიჩის არმიას 
უმაგრებდა ზურგს. აშუღური სახელი ჰა-
სანა მას დარჩენია თურქთა ბატონობის 
დროიდან, როცა წესად იყო  შემოღებული  
შინაურ (ქრისტიანულ) სახელთან ერთად 
აქაურ მაცხოვრებლებს უნდა ეტარებინათ 
მათი საგარეო სახელიც. ასეთ საგარეო სა-
ხელად ნებით თუ უნებლიეთ, იოსებ ბერი-
ძისათვის, გახდა ჰასანა.

იოსებ ბერიძეს ჰყოლია სამი ვაჟი: პავ-
ლე, ლუკა, ნიკო და ორი ქალი: ჯავაირა და 
მაია. მამის ზეგავლენის წყალობით, მის 
სამივე შვილს გამოუჩენია ლიტერატურის 
სიყვარული და აშუღად გახდომის სურვი-
ლი.

შივღას უფროს ძმას, პავლეს, საამისო 
ტალანტი უფრო ნაკლებად გამოუმჟღავნე-
ბია, მას გასჭირებია „თავისგან” თქმა, სამა-
გიეროდ, ხმა საკმაოდ კარგი ჰქონია, საზ-
ზე დაკვრა უსწავლია და ამგვარ აშუღად 
უფოჯოლავია ერთი ხანობა. მერე და მერე 
კი, თანდათან, ჩამოსცილებია ამ საქმეს 
და, ბოლოს, საშინლად შესჯავრებია ყველა 
აშუღი. ამ ნიადაგზე მას კარგა ხანს ჰქონია 
უსიამოვნება ძმებთან.

შივღას უმცროსი ძმა ნიკო (აშუღობაში 
ყარაგვეზას1 სახელის მატარებელი), დაბალ 
ნიჭიერი ლექსების ავტორი ყოფილა. სამა-
გიეროდ მას ჰქონია საკუთარ თავზე დიდი 
წარმოდგენა და დიდი პრეტენზიები აშუ-
ღურ თქმებში. „ყარაგვეზაი თავის ჭკუაში, 
ვითომ, ტონს არ უდებდა შივღას”, არაფრად 
სთვლიდა და შეუფასებლობას იჩენდა მისი 
შემოქმედებისადმი, მაგრამ „შივღაი, რო-
გორც უნდოდა, ისე დააბამდა ყარაგვეზას 
ყველა სიტყვაში”, ხალხმა კი კარგად იცოდა 
გარჩევა – „სად შივღაი და სად ყარაგვეზაი”, 
– ამბობდნენ და ყარაგვეზას უფრო მეტად 
აღელვებდა ეს. „ერთხანად სოფელში ჩა-
მოევლო აშუღ ჯივანს კარწახიდან, ორივე 
ძმის სიტყვები და სიმღერა  მოესმინა და 
ეთქვა, – „თუ ყვავს აჩხავლებდით, ბულბუ-
ლი რაღათ გინდოდათო”. შივღაი მართლაც 
ბულბულივით მომღერალი იყო.

ყარაგვეზას და შივღას უთანხმოება 
ბოლოს იქამდე მივიდა, რომ ძმებმა ერთი-
მეორეს სასიკვდილოდ დაუწყეს დევნა და 
ასეთ მწარე ცხოვრებაში შივღას ბევრი რამ 
დააკარგვინა.

მამას პირველად შივღა მენახირედ 
გაუგზავნია. მაშინ ის 8 წლის ყოფილა 
(მწყემსავდა ხბოებსა და სახედრებს). წა-
ვიდოდა მინდორში, წაიღებდა ერთ ჩანთას 
პურითა და ყველით სავსეს, ერთ ჯოხს და 
მთელი დღე დადიოდა ასე და მღეროდა. 
ჯოხსაც, ვითომ საზი იყო, საზივით დაიჭერ-
და თურმე და უკრავდა. ბოლოს და ბოლოს, 
ამასობაში, მან ისწავლა საზზე დაკვრაც. 
მას საზის დაკვრის შესწავლაში დახმარება 
გაუწია აშუღ მიშკვილმა (ეს აშუღ მიშკვილი 
ჩვენებური იყო, ზაქარია გვარამაძე. მიშკვი-
ლი მისი აშუღური ფსევდონიმია), რომელიც 
შივღას მამიდის ქმარი იყო და შივღას, რო-
გორც მომავალ აშუღს, ყურადღება მიაქცია 
მანვე.

შემდეგ მამას შივღასთვის უსწავლებია 
კალატოზობა და დურგლობა. ქვისა და ხის 
მოხელეობას ის ბოლომდე მისდევდა. მისი 
გათლილი ბუხრები დღესაც ბევრის ოდა-
დარბაზშია. ქვებზე მას განსაკუთრებით 
ფრთიანი გამოსახულებანი უყვარდა, ხეზე 
კი ათასნაირი დაკლაკნილი რთული ჩუქურ-
თმები. მან თვითონ იცოდა ჩუქურთმების 
მოგონება. ამიტომ მის ნახელავში ახლაც 
ბევრ ისეთ რამეს ნახავს კაცი, რომ სხვას 
არავის აქვს.

ბოლოს და ბოლოს, როცა ყველა მის 
საქმიანობაში აშუღობამ დასძლია, ძმებს 
გაყრილი შივღა საშინლად გაღარიბდა, ამის 

1 შავთვალება

მიზეზი ისიც იყო, რომ ცოლი ვერ შეხვდა 
მეოჯახე ქალი (მისი ცოლი იყო სოფელ სა-
როდან, სახელად ერქვა მარიამი).

შივღას ნახვა, შუახნის კაცი რომ იყო, 
განსაკუთრებით ზამთარში, შეუძლებელი 
გახდა, რადგან სოფელში არ ჩერდებოდა, 
სააშუღოდ დადიოდა და ატარებდა საღა-
მოებს, აწყურიდან ჩილდირამდე და არზრუ-
მამდე. შივღას აშუღობაში ტოლი არ ყავდა. 
მას იპატიჟებდნენ ყველა მხარეს. შივღას 

საღამოები, ბოლოს, ჩვეულებრივად, დიდ 
ბოსლებში ტარდებოდა, რადგან ოდა ბევრ 
ხალხს ვერ იტევდა. შივღას ასეთი საღამო-
ებიდან დიდი შემოსავალი ჰქონდა, მაგრამ 
ფული იმის ჯიბეში არ ჩერდებოდა, მხარჯა-
ვი და შემბრალებელი კაცი იყო, ბევრი ქო-
ნების შეძენის თავი კი არ ჰქონდა. ბოლოს, 
ლექსების მეტზე არაფერზე არ ფიქრობდა 
და სულ ლექსებად და სიმღერებად გადაიქ-
ცა. მამამისივით გრძელი ულვაშების დაყე-
ნება იცოდა, შავი თვალწარბი და ხორბლის 
ფერი სახე ჰქონდა, ხმელ-ხმელი და მაღალი 
იყო, იმის დანახვაზე ხალხს სიმღერის იშტა 
ეხსნებოდა.

ლექსების თქმა იცოდა უცბად, გაჩერ-
დებოდა ხოლმე უძრავად, ცალულვაშს 
თითებით წვალებას დაუწყებდა, ოდნავ 
გაიღიმებოდა და იმნაირ ლექსს გეტყოდა, 
გაგიჟდებოდი. იმის ლექსებს ხალხი ზეპი-
რად იხსომებდა. მან თვითონ წერა-კითხ-
ვა არ იცოდა, გვიან ისწავლა წერა, მაგრამ 
მაინც ვერ ახერხებდა თავისი ლექსების რი-
გიანად ჩაწერას. თავისი ნათქვამი ლექსები 
თითქმის ყველა ზეპირად იცოდა. ძალიან 
თავმდაბალი იყო და არასოდეს თავისი-
ლექსები თვითონვე არ უქია. იმის ლექსებს 
სხვა აქებდა. როცა ქებას პირში ეტყოდნენ, 
უხაროდა, იტყოდა ხოლმე, რა ვქნა, რომ არ 
ვთქვა, ყველაფერი დავკარგე და ეს შემრ-
ჩაო. ერთხანს დარდობდა, ოჯახი მენგრევა 
და ვერ ამიშენებია, გაძღოლა აღარ შემიძ-
ლიაო, ხეს ავიღებ, ნიჩაბს ვთლი და საზი 
გამომდისო. სინამდვილეში აშუღები, რომ-
ლებიც „თავეთგან ამბობდნენ”, შივღას პა-
ტივისმცემლები იყვნენ.

ერთხელ შივღამ მოინდომა წასული-
ყო აშუღების ბაშ-აშუღ შენიგთან. გზაზე 
გაუვლია კარწახელ სომეხ აშუღ ჯივანს და 
ეტყვის, – მე აშუღ შენიგთან მივდივარ და 
ხომ არ მოისურვებ, რომ შენც  წამოხვიდეო. 
ჯივანი მიუგებს: ჯერ ერთ გამოცანას გეტყ-
ვი, გამოიცან და მაგაზე მერე ვილაპარაკო-
თო. შივღა უცბად აუხსნის გამოცანას და 
ორივენი წავლენ აშუღ შენიგთან ჩილდირ-
ში. აშუღ შენიგიც ამნაირად გამოსცდის 
შივღას და იმდენად მოეწონება, რომ ნებას 
დართავს, იმ ზამთარს, საღამოებზე, მასთან 
ერთად ემღერა და ამის შემდეგ ჩილდირე-
ლი თუ ყარსელი კაციც ისევე მღეროდა 
შივღას ლექსებს, როგორც პრტენელი თუ 
ჩუნჩხელი კაცი.

ერთხელ, ჩუნჩხაში, შივღას ძმას, ყარაგ-
ვეზას, მოხვედროდა შეჯიბრება 6 თათარ 
აშუღთან, დამარცხებულიყო და თავქუდ-
მოგლეჯილი გამოქცეულიყო. ეს გაიგო თუ 
არა შივღამ, აიღო თავისი საზი და ჩუნჩხას, 
ქართლელაანთან გადავიდა, სადაც ქორწი-
ლი და აშუღების შეჯიბრი მიმდინარეობდა. 
მექორწილეებს შივღას დანახვა  გახარე-

ბიათ და ყიჟინი აუტეხიათ. იმ შეჯიბრში 
შივღას პირველად ის ამოცანა აეხსნა, რაც 
ყარაგვეზას ვერ ეთქვა (ვარძიაში ერთი 
თმის მსგავსი ბალახი რატომ ამოდისო). და 
მერე ექვსივე სასტიკად დაემარცხებინა და 
ექვსივესთვის საზები ჩამოურთმევია (მე-
ორე დღეს შეეცოდა და ისევ ისე გაატანა 
საზებიო).

ერთხელ შივღა პრტენიდან ვარევანში 
მაყრად წაუყვანიათ, ქალის მამას ვარევან-
ში წინდაწინ გაეგო, რომ მეფის მაყრები ასე 
და ასე, სულ მომღერალი ხალხი მოდის და 
ჩვენი მაყრების დაჩაგვრა უნდათ სიმღერა-
შიო. ადგება ესეც, ვარევნიდან წავა სულდა-
სა და კარწახში და ფულით ორ აშუღს მოიყ-
ვანს. რომ მივლენ ქორწილზე და სიმღერას 
დაიწყებენ, ჯერ ნათლია შეჰყვება სიმღერა-
ში ამ ორ დაქირავებულ აშუღს, მერე მეფე 
მიეშველება, მერე, შივღაც რომ დაიწყებს, 
ესენი ეტყვიან, – აქ, ამათთან, შეჯიბრი არ 
გამოგვადგება, რადგან ამათი მეფეც აშუღი 
ყოფილა, ნათლიაც და მაყრებიცო, ადგე-
ბიან და წავლენ თავიანთი გზით.

შივღას ეს გამარჯვებები განსაკუთ-
რებით არ მოსწონდათ მის ძმებს. შივღა 
ისე აიძულეს, რომ მის მამულშიც აღარ 
აყენებდნენ. როცა ყარაგვეზა საღამოს გა-
მართავდა, ყველას აფრთხილებდა, შივღას 
არ გააგებინოთო. რადგან არც შივღაი იყო 
მორიდებული, შევიდოდა მის საღამოზე 
საზით და ან ჩასჭრიდა ლექსებში ან სულ 
გამოაგდებდა პავლესა და ნიკოს (ყარაგვე-
ზას). ოჯახში ვინმეს რომ შივღას ლექსები 
ეთქვა, სტუმარიც რომ ყოფილიყო, სახლი-
დან დაითხოვდნენ. მათ შივღას სახელის 

გაგონებაც არ უნდოდათ. საქმე ამ ძმებმა 
ისე გაართულეს, რომ შივღა შეაჯავრეს მის 
ცოლსაც. ამ ჭკუამოკლე ქალმა, შივღაზე 
ცუდის ლაპარაკი დაიწყო.

შივღა ბოლოს ისე იძულებული გახდა, 
რომ გადაწყვიტა, საერთოდ, გასცლოდა 
სოფელს და, მართლაც, სოფ. პრტენიდან, 
ერთი კილომეტრის მოცილებით, დაბლა 
ხრამში, ერთ მივარდნილ და ყრუ ადგილას, 
დაიწყო სახლის მშენებლობა. მაგრამ მისი 
დამთავრება და იქ ცხოვრება აღარ დას-
ცალდა. ამ სახლის კედლები დღესაც ისევ 
დგას. 1906 წელს, ყველა ნათესავისაგან მი-
ვიწყებული, თავის ძველ სახლში გარდაიც-
ვალა. მან სიკვდილის წინ ლექსი უთხრა თა-
ვის სულის მესაიდუმლეს – საზს, საიდანაც 
ნათელი ხდება შივღას შეხედულება, საერ-
თოდ, ცხოვრებასა და ლიტერატურაზე. ეს 
არის ერთგვარი ახსნა მისი სევდიანი ტონი-
სა აშუღურ პოეზიაში.

შივღა – ლუკა ბერიძის ფსევდონიმია. 
შივღა ქართულად ნიშნავს გადაჭრილ ვე-
ნახზე ამოსულ ლერწს, ნორჩ ყლორტს. მას 
უთქვამს: „ჩვენი ძველების მოყოლამ, ჩვენი 

ქართველების თავგადასავლის თხრობამ, 
მე დამარწმუნა, რომ თურქების ტყვეობაში 
დიდხანს ნამყოფი ჩვენი მხარე თავს აკა-
ფულ ვენახს გავს და მეც ამ აკაფულ ვე-
ნახზე, აკაფულ ვაზის ფესვზე, ამოზრდილი 
შივღა, ე.ი. ლერწი, ყლორტი ვარო”.

როგორც მნახველები და ახლობლები 
გადმოგვცემენ, შივღას სიკვდილის დროს 
გულზე მიხუტებული ჰქონდა თავისი ხე-
ლით გათლილი საზი, რომლის დაკვრასაც  
მისუსტებული ხელებით ვეღარ ახერხებდა 
და თავთან ეკიდა თერთმეტი საზი, რომე-
ლიც იმის მაუწყებელი იყო, რომ ახლა ამ 
სულთმბორძავს თერთმეტი სხვადასხვა, 
აშუღისთვის წაურთმევია სიმღერის უფლე-
ბა და თვითონ ერთი მღეროდა თერთმეტის-
თვისაც და ათასებისთვისაც.

სამწუხაროდ, შივღას აღარც ერთი საზი 
აღარ არის შემორჩენილი. იმდაგვარ ოჯა-
ხურ სიტუაციაში, როგორშიც შივღა ცხოვ-
რობდა, ეს არც თუ გასაკვირია.

შივღას პოეტური მემკვიდრეობა უხვი 
და მრავალფეროვანია, იგი, ძირითადად, 
თურქულ ენაზეა, რადგან მას ბავშვობიდან 
ეს ენა უკეთესად ასწავლეს. შივღას აქვს 
ცდები  ქართული ლექსების თქმისაც. ჯერ-
ჯერობით ჩვენ გამოვლენილი და ჩაწერილი 
გვაქვს ერთი ასეთი ლექსი. როგორც მისი 
ლექსების თაყვანისმცემლები ამბობენ, შივ-
ღას ჰქონდა 2000-მდე ლექსი. ჩვენ მიერ ნაკ-
ლულევანად შედგენილი შივღას ლექსების 
რიცხვი 50-მდეა. დრო და საშუალება რომ 
იყოს, გაცილებით მეტი ლექსების შეკრება 
შეიძლება კიდევ, რომელიც 
ზეპირად იცის ხალხმა. რაც 

მიუთითებს იმაზეც, რომ 
დასტამბის გარეშე მე-19 
ს-ის მეორე ნახევარში ხალხ-

მა შეინახა მისი აშუღური პოეზიის ის მარ-
გალიტები, რომელსაც ამჟამად საჭიროდ 
ვთვლით გავაცნოთ ქართველ მკითხველს, 
მით უმეტეს, ყველა ეს ნაწარმოები ქართვე-
ლი კაცის ნამუშაკევია და მასში ქართული 
გული და სულია ჩადებული.

და, საერთოდ, შივღას შეხედულებე-
ბი ეროვნულ თუ სოციალურ საკითხებზე, 
დღესაც საინტერესოა. ეს არის იმდროინ-
დელი ჯავახელი გუთნის დედის ფიქრები 
და აზრები.

შივღას ბიოგრაფიული მონაცემების 
შედგენისთვის მადლობას მოვახსენებთ:

1.ზაქარია გვარამაძეს – ს. პრტენა;
2.ვლადიმერ გვარამაძეს – ს. პრტენა;
3.არჩილ ლომსაძეს – ქ.ახალქალაქი;
4.ლადო მელიქიძეს – ს.პრტენა;
5.ვასილ ლომსაძეს – ს.ჩუნჩხა;
6. ემელია ადვაძეს – ს. პრტენა;
შივღას მოწაფეებს და სხვებს...

შივღა (ლუკა ბერიძე)

***
(ბწკარედი)

ჰეი, აღებო, ჰეი მოთავენო,
თოვლიანი მთები იწყენენ,
გაზაფხული მოვა, ვარდი გაიშლება,
ვარდებიც იწყენენ...
ყველა გაზაფხული თავისებურად გვაწო-
ნებს თავს,
და ეს ხომ დარდია,
უდარდელია თოვლიანი მთა,
ეკალსაც არ სწყინს მისგან.
მედგარი ასპარეზზე რომ გამოვიდეს
არავის არ შეაწყენს,
გული სუფთა თუა, ყველა საყურებლად მიდის,
ყოჩაღი თუ თავის სიტყვაზე მაგარია,
შაჰინ-შაჰსაც უხარია ეს,
ჩარხი თუ წაღმა ტრიალებს,
ბოროტი თვალი შეიწყენს,
შივღაია წუხილში რომ ჩავარდეს
მაშინ ვინ შეწუხდება.
წუთისოფლის გზა თუ ხსნილია,
ეს გმირებს უხარიათ მხოლოდ,
თუ შენ ჯანს მეტყვი, მეც ჯანით გიპასუხებ
და ორივე გახარებული ვიქნებით.
ჯანზე ხელის აღება მაბეზღარობაა,
მაბეზღარა ყველაფერს იკადრებს.
გვ.58

***
(ბწკარედი)

ო, ცრუ სოფელო, მე ჯერ კიდევ მაქვს დრო,
ო, ცრუ სოფელო, შენ შემბოჭე მე...
დარდი მომცა და წამალი არ მომცა ამ 
 სოფელმა მე,
და არსოდეს გამახარა ამქვეყანაზე მე.
ის სინათლე ამ სოფელმა გამიქრო,
მე სხვანაირ ადგილზე გადამტყორცნა,
ცაში ჩიტები იწვიან ჩემის ცოდვით.
როცა თენდება
და ზღვაში თევზები ტირიან ჩემი დარდით,
როცა ღამდება.
დავრდომილთა მეფევ,

მომხედე და შვება მომეცი,
ექიმი არ არის, რომ ეს ჭრილობა დამიამოს,
მე ერთი შივღაი ვარ და
შვიდკეცი ჭრილობა მაქვს...
და დრო რომ შვიდად დაიკეცება
მაშინ დამიწყებენ ძებნას სამკურნალოდ.
(ე.ი.. როცა აღარ ვიქნები).

***
(ბწკარედი)

შენ გენაცვალე სამხრეთის ქარო,
შენს ნაშიერებს გადაეც, მოვიდნენ 
 (შეგვიერთდნენ)
სიცოცხლედ რომ
ერთი ხმელი ქვა დარჩათ,
ხიდრიელას2 სისწრაფით გადაეცი, 
 მოვიდნენ.
ბევრი მათგანი მშრალი ქვების ძირში წევს,

2  ხიდრიელა. აქ წმ. გიორგის სინონიმური თქმაა.
(აგრეთვე ხიდრიელას ეძახიან ე.წ. „სუფსარქისობას”)

დრომ რომ დახარჯა მათი წითელი სისხლი.
ნადირნი და ფრინველნი დაჰმზერენ 
 ახლა მათ,
ქარო, დარჩენილ ნათესავებს 
გადაეცი, მოვიდნენ.
ბევრი მათგანი მშრალი ქვების ძირში წევს,
დრომ რომ დახარჯა მათი წითელი სისხლი,
ნადირნი და ფრინველნი დაჰმზერენ 
 ახლა მათ.
ქარო, დარჩენილ ნათესავებს
 გადაეცი მოვიდნენ.
საწყალ შივღას თვალები გზაზე მაქვს,
 თუმც ეს თვალებიც
სულთა მღების ხელშია ჩავარდნილი.

არც უნდა დანებდეს და არც იცის, 
 რა ჰქნას...
ქარო, ჩვენიანებს ასწავლე გზა,
 აქეთ წამოვიდნენ.

***
(ბწკარედი)

მე გამჩენს გავუგზავნე ერთი არზა.
გამჩენო, განმკურნე ამ დარდისაგან,
ჩემს ფოლადივით მტკიცე სხეულზე
 ხელი ავიღე.
გამჩენის ხელიდან სიცოცხლე გამიმწარდა.
ერთ ხმელ ბალიშზე დამრჩება ერთ 
 დროს თავი
და ერთ დროს სამარეს ჩაბარდება ჩემი 
 სხეული.
სიკვდილის დღეს მშველელი გაწყდება 
 ჩემთვის,
დადგება მკაცრი ამინდი,
სიკვდილის შემდეგ კი,
თუნდაც ორმოცნი მომეშველნენ.

გაიშალოს ყაყაჩო,
გადიხსნეს ყვავილი,
თუნდაც მობრუნდნენ უკან კვირეები 
 და თვეები
და თუგინდ წლები,
თუნდ ბაიყუშებმა იმღერონ,
თუნდ ბულბულებმა,
ჩეჩარა შივღას სიკვდილის შემდეგ.

***
(ბწკარედი)

აგარაში მყოფი ერთ ქორწილში წავედი,
დიდ გრიგალს პატარა ნიავი სჯობია.
არავინ შემხვდა მხარზე რომ 
 საზი მქონდა,
ცხენის აღვირი ხელთ შემრჩა,
ყური არავინ მათხოვა,
გული შემიწუხდა, სიკვდილის 
 პირზე მივედი,
ასეთ ქორწილში ყალმაყალი კარგია.
ცხენი გავგზავნე მიხეილას სახელზე,
იმათ კი ჯიბრზე ილოსთან წაიყვანეს.
ასეთ ქორწილში ყალმაყალი კარგია,
ასე მოეთათბირათ თვითონ,
ცხენს კუდი მოვჭარით, საცერი გამოვაო,
ასეთ ქორწილში ყალმაყალი კარგია.
ეს გრძელი ღამე ასე გავათენე.
თავზე ხელი ავიღე და თავი კვახს დაემგვანა.
მასპინძელმა მითხრა: წადი, ცხენი ნახეო.
წაველ, ვნახე, ლურჯა ცხენი რა დღეშია.
ერთ ძელზე მიეკრათ წელიდან.
მითხრეს, მოღლილ ცხენისთვის ასე სჯობიაო.
ასეთ ქორწილში ყალმაყალი კარგია.
ხალხში ვითომ ტოფო კაცური კაცია.
იმისგან გამოსული ფარა არაფერში ვარგია.
ვინც რას ჩაიდენს, წინ მოეგებება,
ასეთ ქორწილში ესეც კიდევ კარგია.
არასოდეს აგარაში არ ვყოფილვარ
და არც ერთ ადგილზე ასეთი რამ 
 არ მენახა.
ბასილა რომ არ ყოფილიყო, 
 მე მოვკვდებოდი,
თუმც ოდაში ყალმაყალი კარგია.
ესენი ლურჯ ცხენს ჩაუდგნენ ჯიბრში,
თვალი დარჩათ ცხენის ტყავზე,
ალბათ, მამასახლის ჩამოაცმევენ თავზე.
მოადგინეს კი ტყავი, კი არა ჩული მოუხდება,
ამგვარ ქორწილში ხუმრობა და 
 აყალმაყალი კარგია.

მიერ ჩატარებულმა საფინანსო -ეკონომიურმა, აგრა-
რულმა, სამხედრო და საბაჟო რეფორმებმა გააძლიერა 
მეფის ცენტრალური ხელისუფლება და წელში გამარ-
თა ვაჭარ-ხელოსანთა ფენაც და გლეხობაც, ქვეყანა 
ძლიერდებოდა  და მასთან ერთად „ტფილისის, ქრცხინ-
ვალის და დვალეთის” დიდი მოურავის სახელი და დიდე-
ბაც იზრდებოდა... ანგარებიანი და მანკიერი ქართველ 
თავად-აზნაურთა ნაწილი, ყველანაირად ცდილობდა 
მოერყიათ მეფის ხელისუფლება, რათა თავად შესძლე-
ბოდათ  ერთპიროვნული მმართველები ყოფილიყვნენ 
თავიანთ მამულებში და ეწინააღმდეგებოდნენ ქვეყნის 
გაერთიანებასა და სიძლიერეს, რომლის მთავარ სუ-
ლისჩამდგმელად  ევლინებოდათ  სახელმოხვეჭილი და 
შეუდრეკელი მხედართმთავარი – გიორგი სააკაძე  და 
მის აღზევებას სამეფო კარზე პირად მტრობად აღიქ-
ვამდნენ... ეს ყველაფერი „ქვეყნის არევის მოყვარე და 
მეჩხუბარ კაცებს”, მოღალატე დიდებულ ფეოდალებს,  
მოსვენებას უკარგავდა, რომელთაც „ბეზღობა დაუწ-
ყეს” მეფეს საკაძეზე, რათა მტრობა ჩამოეგდოთ  მათ 
შორის და მოახერხეს, რომ ყმაწვილი მეფის გულში დიდი 
მოურავის პიროვნებისადმი ეჭვი დაეთესათ... ქვეყანა 
ორ ბანაკად დაიყო – ეროვნულ და ანტიეროვნულ ძალე-
ბად... ამ უკანასკნელთა შორის იყვნენ შურითა და ბოღ-
მით აღვსილნი, შაჰის ოქროს ქისებზე სულგაყიდულნი 
თავად-აზნაურები, მაგ.: ბარათაშვილ-ჯავახიშვილები 
და მისთანანი… გამოკვეთილადაა ნაჩვენები ბერუკა 
ჯავახიშვილის, როგორც ერთ-ერთი – იუდას მოღალა-
ტურ-გამცემლური საქციელი გიორგი სააკაძის მიმართ. 
მოყვანილია და გაანალიზებულია სააკაძისა და ქაიხოს-
რო ჯავახიშვილის 1620 წლის 15 აპრილის სასამართლო 

პროცესი, საიდანაც ცალსახად კეთდება დასკვნა, თუ რა 
მიზეზით მოხდა დიდი მოურავისადმი ღალატი. სასამარ-
თლო პროცესზე, როცა გიორგი სააკაძე კითხულობს, 
თუ რატომ იცრუა და უღალატა,  მის ოჯახში შვილივით  
გაზრდილმა ბერუკა ჯავახიშვილმა, ერთ-ერთმა შეთქ-
მულმა, თავადმა ქაიხოსრო ჯავახიშვილმა უპასუხა: 
„შენი მამული უქადეს და ამისთვის... გიყვესო”.

საქართველოს არაკეთილმოსურნე, შინაური თუ გა-
რეული მტრისაგან,  შური და ბოღმა ოდითგანვე თან 
სდევდა „მუდამ მტრიან” გიორგი სააკაძეს, ხოლო, რო-
დესაც მეფემ სააკაძის ულამაზესი და ცოლად შეირთო 
და საქართველოს დედოფალი გახდა, როგორც შემდეგ 
აღმოჩნდა, დიდგვაროვან თავადთა ბოღმის  ფიალა პირ-
თამდე აივსო და  ნათლად გაცხადდა მათი მზაკვრული  
ზრახვები... სამეფო ქორწინების ისტორია მათ გამოისო-
ბით ტრაგედიით დასრულდა და  სააკაძის ოჯახისადმი 
დაუნდობელი დევნა-ცილისწამება 1612 წლის  წავკისის 
შეთქმულებაში გადაიზარდა, რომლის მიზანი  გიორგი 
სააკაძის  მოკვდინება იყო... დიდი მოურავი იძულებული 
შეიქმნა   დედა-წულიანად  ირანში გადახვეწილიყო...

ვაჟა ოთარაშვილმა საკვლევი ეპოქის მრავალ-
წახნაგოვანი მიმართულების: დიპლომატიკის, წყა-
როთმცოდნეობის,  ქრონოლოგიის  და ა.შ. შესწავ-
ლით, ქართულ ისტორიოგრაფიაში ახალ მიმართუ-
ლებას – „სააკაძეოლოგიას” ჩაუყარა საფუძველი. 
ნაწარმოების ენა სამეცნიერო-მხატვრულია და ტკვილი-
ანი პოეტური ლაკონიზმებით აღსავსე... ავტორი საინტე-
რესო თხრობის მანერით, თითქოს გიორგი სააკაძის ში-
ნაგანი წვით და განცდებით, გვამოგზაურებს გარდასულ 
დროში, დიდებული მხედართმთავრის ფეხდაფეხ...ხან 
ხმალ-ფართა შერკინების ხმა და დიდი მოურავის ლომური 
შეძახილები  ისმის თითქოს, ბრძოლის დროს ივერიელთა 

გასამხნევებლად, ხან მარტყოფის ომში ქართველთა  გა-
მარჯვების ყიჟინა... რასაც ახშობს გულდაკოდილი მამის 
– გიორგი სააკაძის მწარე ამოგმინვა, როცა პაატას ნაწა-
მები და მოკვეთილი თავი მოუტანეს  ირანიდან... ხან ქვე-
ნადრისთან  თევდორე კველთელის უკანასკნელი ლოცვა 
ხმიანდება საქართველოსთვის... და ყველგან იდუმალ 
მოისმის ერთაწმინდის ტაძრის ზარების რეკვა, რომელ-
საც გულით ატარებდა სააკაძე ირან-თურქეთში დევნისას 
თუ ბრძოლებში გამრჯვებისას... დღესაც რეკენ ერთაწ-
მინდის  ზარები, ისევ ახმიანებენ უფლის სადიდებელს და 
ელოდებიან ქართველი ერისაგან პირუთვნელ სამართალს 
– შეწყდეს უსამართლო 400 წლიანი დევნა ქართველი 
ერის ბუმბერაზი შვილისა, შეუდრეკელი სულის ქართვე-
ლისა – გიორგი სააკაძისა, რომელიც, როგორც უამრავი 
ახლად აღმოჩენილი ევროპულ-აზიური წყაროები ადას-
ტურებენ, ჭეშმარიტი მართლმადიდებელი ქრისტიანი 
იყო ირანში გადახვეწამდეც, სპარსეთში დევნილობისას 
და ოსმალეთში გარდაცვალების ბოლო წუთამდე და ისე 
აღესრულა... დიდი მოურავი ივერიის ერთიანობისა და 
გაძლიერებისათვის ბრძოლას შეეწირა მთელი ოჯახით... 
დღემდე, ასეთი ღრმად მეცნიერული და ისტორიულ-დო-
კუმენტური წყაროებით დასაბუთებული წიგნი გიორ-
გი სააკაძეზე, არც საქართველოში და არც უცხოეთში 
არ შექმნილა. ვაჟა ოთარაშვილის  ეს  ნაშრომი უნიკალუ-
რია ქართული ისტორიოგრაფიის სივრცეში და  სწორედ 
ღირსეული პასუხია იმ ცილისწამებისა, რასაც გიორგი 
სააკაძის – დიდი მოურავის  დიდებული სახელი დაუმსა-
ხურებლად იტანდა წლების მანძილზე და მჯერა „გიორ-
გი სააკაძის ფენომენი და თარხან-მოურავები” სამაგიდო 
წიგნი გახდება როგორც მეცნიერთა, ასევე ყველა იმ პირ-
თათვის, ვინც ივერიის ჭეშმარიტი ისტორიით არის დაინ-
ტერესებული.

ერთაწმინდის ზარები
 დასაწყისი გვ. 4 

ასაკის მატებასთან ერთად, ადა-
მიანი სულ უფრო მეტად აკვირდება 
გარშემომყოფთა ქცევებს, ქმედე-
ბებს, სიტყვა-პასუხებს სიკეთით, 
უანგაროდ თუ სიავით, სიბოროტით 
გაკეთებულ თუ გაუკეთებელ საქ-
მეებს.

ასევე ვარ მეც, რომელსაც განვ-
ლილი ცხოვრების მანძილზე არც თუ 
ცოტა მიშრომია და შეიძლება ითქ-
ვას, ერთი პატარა აგური მაინც მაქვს 
დადებული ჩვენი ქვეყნის გაძლიერე-
ბის საქმეში.

ბავშვობიდან მოყოლებული 
თითქმის სიბერემდე, უფალმა ბევრ 
ადამიანს შემახვედრა, მათგან ბევრი 

ვისწავლე, ბევრი რამ გავიგე. ადა-
მიანს თვალი და ყური იმიტომ აქვს, 
რომ პირველ რიგში კარგი დაინახოს, 
კარგი მოისმინოს, დასკვნები გააკე-
თოს, სხვის შეცდომებზე ისწავლოს, 
მადლიერი იყოს იმის და იმათი, რაც 
აქვს, რაც უანგაროდ ვინმემ გაუკეთა.

ცუდსა და უარყოფითს კრიტი-
კული თვალით შეხედოს, დაგმოს ის, 
რაც დასაგმობია. მაგალითი მისცეს 
გარშემომყოფთ, განსაკუთრებით, 
მოზარდ თაობას, რომ კარგი ცხოვ-
რება მარტო ფულსა და სიმდიდრეში 
არ არის, ვულგარული ქცევები და 
სიბოროტე, უარყოფითი ზნე-ჩვე-
ულებები, უმადურობა ნებისმიერ 
ადამიანს, როგორც პიროვნებას, აკ-
ნინებს, უაზროს ხდის მის ქვეყანაზე 
არსებობას.

თუ არა და რატომ მოავლინა 
უფალმა ადამიანი ამ ქვეყანაზე? 
რატომ დგას (უფრო სწორად, უნდა 
იდგეს) ადამიანი განვითარების 
უფრო მაღალ დონეზე, ვიდრე ნე-
ბისმიერი ცხოველი? – ამ კითხვებს 
ხომ ცნობილმა ინგლისელმა მეც-
ნიერმა ჩ.დარვინმა გასცა ზუსტი და 
ამომწურავი პასუხი! – ჩვენ კი ისღა 
დაგვრჩენია, რომ ბავშვობიდან მო-
ყოლებული ვისწავლოთ ადამიანური  
ცხოვრება, ვისწავლოთ პირველ რიგ-
ში ადამიანის პატივისცემა, აზრიანი 

შრომა, გვქონდეს მადლიერების 
გრძნობა, არ დავუკარგოთ ადამი-
ანებს სიკეთის კეთების სურვილი.

ყოველივე ზემოთქმული იმის 
პრელუდიაა, რომ სურვილი ერთია, 
მაგრამ ცხოვრებაში პრაქტიკულად 
განსხვავებული ფაქტები გვხვდება 
და სწორედ ამ ხარვეზების გამოს-
წორებისათვის უნდა ზრუნავდეს 
ადამიანი.

აბა, კარგად დავაკვირდეთ 
ჩვენს ირგვლივ არსებულ რეალურ 
სიტუაციებს, რამდენ უმსგავსო-
ბებს ვხვდებით ჩვენს ყოველდღიურ  
ცხოვრებაში, რამდენი უმადური და-
დის ამ ქვეყანაზე?! რამდენი წამლავს 

თავისი ბილწსიტყვაობით სიკეთის 
მკეთებელ ადამიანს და ა.შ.

თუ არა და სიტყვა მადლიერება, 
მადლობა, წმინდა ქართულია. იგი 
ასეა განმარტებული „ქართული ენის 
განმარტებით ლექსიკონში”: „მადლი-
ერება – მადლობის გრძნობა გულწრ-
ფელი. მადლობა – დაფასება ვისიმე 
სასიკეთო ან სასურველი მოქმედე-
ბისა, კმაყოფილების განცდა ამის 
გამო”.

აქვე, ალბათ, საჭირო იქნება განვ-
მარტოთ სიტყვა უმადური. – ვინც ვი-
სიმე მადლს, სიკეთეს არ აფასებს, ვინც  
ვისიმე (რისიმე) მადლიერი არ არის.

თუ როგორი გზა უნდა აირჩიოს 
ადამიანმა, მკითხველისთვის მიმინ-
დვია, მაგრამ ჩემი არჩევანი ყოველ-
თვის მადლიერებისკენ იხრება და, 
ვფიქრობ, ჩემმა არჩევანმა რეალუ-
რად გაამართლა, რამეთუ ჩემში 
მადლიერების მომეტებულმა დოზამ 
მორალურად ძალზე მდიდარი გამ-
ხადა, – შევიძინე არაერთი ძვირფა-
სი ადამიანი, რომლებიც უანგაროდ 
მედგნენ გვერდში, გამოხატავდნენ 
კმაყოფილებას ჩემი ქცევის, კეთილ-
სინდისიერი შრომის თუ ცოდნის გა-
მომჟღავნების თაობაზე.

ცხონებულმა მამიდა-დეიდებმა, 
მშობლებმა, ბავშვობიდანვე ჩამინერ-
გეს მოყვასის პატივისცემა, სიკეთის 

დანახვის და დაფასების უნარი და, 
მიუხედავად იმისა, რომ ეკონომი-
ურად არც თუ ძლიერი ოჯახიდან ვი-
ყავი, მონდომებული სწავლით, უფ-
როსებისადმი პატივისცემის გრძნო-
ბით, სიკეთის, ამაგის დანახვით, გზა 
გავიკაფე და სხვაზე ნაკლები მდგო-
მარეობისთვის არ მიმიღწევია.

ყოველივე აღნიშნულს იმიტო-
მაც ვუსვამ ხაზს, რომ პირადად ჩემს 
მიმართაც ჰქონია ადგილი უმადუ-
რობის არაერთ ფაქტს, ჩემი სამსა-
ხურეობრივი მდგომარეობის გამო. 
არაერთი ადამიანისთვის გამიწევია 
თანადგომა, სამსახურში მოწყობა, 
ფინანსური თუ ფიზიკური  დახმა-

რება, მორალური მხარდაჭერა იქ-
ნება თუ სხვა რამ, მაგრამ „შეაყარე 
კედელს ცერცვი”, „კოკასა შიგან 
რაც არის, იგივე გადმოდინდება”. რა 
ვქნათ, არ უნდათ სიკეთის დანახვა, 
არ უნდათ ვინმეს მადლიერნი იყვ-
ნენ, იმას კი ვერ ხვდებიან, რომ ასე-
თი  ქცევით, თავისივე თავს აყენებენ 
ზიანს. ასეთ ადამიანებს არავინ ას-
წავლა არც ოჯახში, არც სკოლაში და 
უმაღლეს სასწავლებელში, რომ სი-
კეთეს სიკეთით უნდა უპასუხო. თუ 
ადეკვატურად გაიუმჯობესე შენი 
ცხოვრება, მადლობა მაინც თქვი, 
მადლიერი მაინც იყავი.

სამწუხაროა იმის აღნიშვნა, რომ 
ზემოაღნიშნული თვისებების  მა-
ტარებლები, უფრო მეტად ე/.წ. „გა-
ნათლება” მიღებულთა შორის უფრო 
მეტია, ვიდრე საზოგადოების იმ ფე-
ნებში, რომელთაც უმაღლესი სას-
წავლებლის კარი არც კი შეუღიათ.

საბჭოთა პერიოდში, საქართვე-
ლოში, ყველა სტატისტიკური მონა-
ცემებით, მთელ მსოფლიოში ერთ-
ერთ მოწინავე ქვეყნად ითვლებოდა 
ყველა დონის განათლების  მქონე 
მოქალაქეთა შორის. ასევე წარმო-
ჩენილი ვიყავით როგორც ყველაზე 
წიგნიერი ერი. რა თქმა უნდა, ყველა 
კმაყოფილი იყო ასეთი შეფასებების 
და სტატისტიკური მომაცემების 

გამო, მაგრამ მართლა ასე ვიყავით 
და ვართ? – რა თქმა უნდა, არა და 
ამის არაერთი მაგალითის მოყვანა 
შეიძლება.

პირველ რიგში უნდა ითქვას ის, 
რომ ამა თუ იმ სასწავლებელში მი-
ღებული დიპლომი ან შეძენილი მრა-
ვალი წიგნი, არ იძლევა იმის თქმის 
უფლებას, რომ ესა და ეს ადამიანი 
კულტურული და განათლებულია ან 
წიგნიერია.

მიმოვიხედოთ ირგვლივ, ობიექ-
ტურად შევაფასოთ რეალობა და და-
ვინახავთ, რომ დიპლომიანთა და ბევ-
რი წიგნის მფლობელთა შორის ძალზე 
ცოტა გვყავს ღრმად განათლებული 

და წიგნიერი, მოაზროვნე ადამიანი, 
რომელთაც შეუძლიათ მხარი აუბან 
თანამედროვეობის გამოწვევებს, აით-
ვისონ ახალი ტექნოლოგიები, შეეძ-
ლოს თავისი კომპეტენტური  აზრის 
ჩამოყალიბება, იმსჯელოს აქტუალუ-
რი საკითხების ირგვლივ და ა.შ.

სამწუხაროდ, ზემოაღნიშნული 
კატეგორიის ადამიანები კონკრე-
ტულ შემთხვევებში ვერ ავლენენ 
არამც თუ ვითომ მიღებულ „ცოდ-
ნას”, არამედ წერა-კითხვაც კი 
უჭირთ. ამის არაერთი მაგალითი 
მაქვს საჯარო სამსახურში რამდე-
ნიმე ათეული წლის გამოცდილების 
საფუძველზე, როცა ე.წ. „განათლე-
ბული” მოქალაქე, ელემენტარულად 
ვერ აზროვნებს, განცხადებას ვერ 
წერს და ა.შ.

ასეთ ადამიანებს როგორ უნდა 
მოსთხოვო მადლიერების გრძნობის 
ქონა, ისინი ხომ ყველას და ყველაფ-
რის მიმართ მხოლოდ მომთხოვნე-
ლობით, მომხვეჭველობით გამოირ-
ჩევიან და არაფრად მიაჩნიათ წესი-
ერება, უბრალოება, ადამიანებისად-
მი  ყურადღების გამოჩენა, სიკეთის 
დანახვა, სიკეთის მთესველთა და-
ფასება, რომ არაფერი ვთქვათ თვით 
მათ მიერ რაიმე სიკეთის კეთებაზე.

ანალოგიურ საკითხებზე საუბა-
რი უსასრულოდ  შეიძლება. თუმცა 

ერთი უთუოდ უნდა ითქვას, ადა-
მიანი პირველ რიგში, ოჯახში უნდა 
აღიზარდოს, პიროვნების ჩამოყა-
ლიბებაზე უთუოდ დიდ გავლენას 
ახდენს გარემოც, საზოგადოებაც, 
სკოლამდელი აღზრდის დაწესებუ-
ლებაც, სხვადასხვა ტიპის სასწავ-
ლებელიც, მაგრამ მარტო წვრთნაც 
არ იძლევა შედეგს თუ ბუნებამც არ 
მისცა მას პიროვნებად ჩამოყალიბე-
ბის საშუალება.

ერთი სიტყვით, სათაურში გა-
მოტანილ კითხვას „მადლიერება თუ 
უმადურობა” – ერთგვაროვან პა-
სუხს ვერ გასცემ, იგი მხოლოდ კომპ-
ლექსური განხილვის საგანია და თუ 

ვინმეს დააფიქრებს  ჩემი ნააზრევი 
და რაიმე სახით გამოხმაურება მოჰყ-
ვება, თუნდაც კრიტიკის სახით, მად-
ლობის მეტი რა მეთქმის.

საზოგადოებამ, თუ გვინდა, მისი 
რიგები სრულყოფილმა ადამიანებმა 
შეავსონ, თვითონვე უნდა იზრუნონ 
მათ აღზრდაზე, მათ კეთილგონიერე-
ბაზე, უმანკო, ნიჭიერ და უბრალო 
ადამიანების ჩამოყალიბებაზე, რომ 
განათლება თუ გაქვს, იმას არ ნიშ-
ნავს, ვინმეს ზემოდან უყურო, პირი-
ქით კი უნდა იყოს. თუ საკმარისი და 
კომპეტენტური ცოდნა გაქვს, თან 
კულტურული, წესიერი და წიგნიერი 
პიროვნება ხარ, ეცადე, შენს გარშე-
მო მყოფთ პირადი მაგალითი მისცე 
კეთილგონიერებისა, პატიოსნებისა, 
კულტურული  უნარჩვევებისა, მუდ-
მივი სწავლისადმი სწრაფვისა, მად-
ლიერების გრძნობის გაღვივებისა, 
უმადურობის უარყოფისა და ა.შ.

ბრძენ კაცს უთქვამს: „სიკეთე 
ჰქენ, ქვაზე დადე, გაივლი და წინ დაგხ-
ვდება” – ამ პრინციპებსა და სიბრძნეს 
თუ ვუზიარებთ ადამიანებს, მითუმე-
ტეს, მოზარდ თაობას, შედეგს აუცი-
ლებლად მივიღებთ, თუ არა და მერე 
გვიან იქნება თავში ხელის წაშენა და 
ვიშვიში, – „ეს რა თაობა მოდისო”. 

თემურ ხუხუნაიშვილი

მ ა დ ლ ი ე რ ე ბ ა  თ უ  უ მ ა დ უ რ ო ბ ა

ეს საკითხავი არც უნდა იყოს, მაგ-
რამ...

გასული საუკუნის 20-იან წლებ-
ში საქართველოს ძირძველი კუთხე 
– საინგილო (გარე კახეთი, ჰერეთი), 
ერთი ქართველის ბედოვლათობით, 
აზერბაიჯანის შემადგენელ ნაწილად 
იქცა, მაგრამ თუ საბჭოურ-კომუნის-
ტური თანაცხოვრების  ფონზე ეს 
მდგომარეობა, ასე თუ ისე, „ასატანი” 
იყო, სტალინის გარდაცვალებისა და, 
განსაკუთრებით, საბჭოთა კავშირის 
დაშლის შემდეგ, „აირია მონასტერი” 
– ყველამ მოიკითხა „თავისი ისტო-
რიული” მიწა-წყალი... საქართველოს 
ხარჯზე: რუსეთმა, რომელმაც არ 
იკმარა პატარა ქართული სამთავ-
რო  ჯიქეთი (სოჭი, ტუაფსე), 90-იან 
წლებში – აფხაზეთი და ე.წ. „სამხრეთ 
ოსეთი” (შიდა ქართლი, სამაჩაბლო) 
დვალეთიანად  გადაყლაპა, ხოლო 
2008 წლის  ომის შემდეგ ეს ორი სის-
ხლხორცეული ქართული რეგიონი 
„დამოუკიდებელ სახელმწიფოებად” 
გამოაცხადა; სომხეთ-საქართველოს 
1919 წლის შეაიარაღებულ კონფ-
ლიქტში საქართველომ გაიმარჯვა, 
მაგრამ გამარჯვების ნაყოფი – ქვემო 
ქართლის სამხრეთი ნაწილი – ლორე-
ტაშირი (ალავარდის რაიონი) სომ-
ხეთს დარჩა. ჩვენმა „ისტორიულმა მე-
გობარმა” თურქეთმა  ასი წლის წინათ 
მიიტაცა ტაო-კლარჯეთ-ლაზეთი და 
ახლა ბათუმს, ოზურგეთსა და ახალ-
ციხეს ეპოტინება; მეორე თურქულ 
სახელმწიფოს, აზერბაიჯანს, რომე-
ლიც ზემოთ ვახსენეთ და მასზე ქვე-
მოთაც ვისაუბრებთ, საინგილო „ეცო-
ტავა” და დღეს დავითგარეჯს უტევს. 
აზერბაიჯანელებს უკვე შეურქმე-
ვიათ თავიანთი სახელები ქართული 
ქალაქებისთვის (ბოლნისი, დმანისი, 

მარნეული), ხოლო აზერბაიჯანის 
მეჯლისის ერთმა მხცოვანმა დეპუ-
ტატმა ტელევიზიით ისიც კი იკადრა, 
რომ, თურმე, თბილისი აზერბაიჯანუ-
ლი ქალაქი ყოფილა! ამან მეზღაპრე 
თეოფილე ბაბუას სიტყვები გამახსე-
ნა: „რას არ გეიგებს კაცი”?

ბევრი ქართული ეკლესია-მონას-
ტერი. ციხესიმაგრე და დარან-გამოქ-
ვაბულია დღეისათვის გაჭირვებულ 
მდგომარეობაში, მაგრამ ყველაზე 

„ცხელი წერტილი” მაინც დავითგა-
რეჯია. მე-6 საუკუნის ეს უნიკალური 
სამონასტრო კომპლექსი, თავისი არ-
ქიტექტურით, ფრესკებით, წარწერე-
ბით, ქართულია, მეზობელი აზერბა-
იჯანელები კი, ადრე რომ თავი არაფ-
რით გამოუდვიათ და ხმა არ ამო-
უღიათ ამ ძეგლის კუთვნილების შესა-
ხებ, ახლა გაიძახიან, – დავითგარეჯი 
ჩვენი წინაპრების  – ალბანელების 
აშენებულიაო. სინამდვილეში, დავით-
გარეჯი არც ალბანელების აშენებუ-
ლია და არც აზერბაიჯანელები არიან 
მათი შთამომავალნი. მართალია, ალ-

ბანელები დღევანდელი აზერბაიჯა-
ნის ტერიტორიაზე სახლობდნენ, მაგ-
რამ ისინი სულ სხვა ხალხი იყო. ალბა-
ნელები განადგურდნენ არაბებთან, 
სპარსელებთან, თურქ-სელჯუკებთამ 
ხანგრძლივ ბრძოლებში, ხოლო შემ-
დეგში „გარედან” მოსულმა აზერბა-
იჯანელებმა მოახდინეს დარჩენილთა 
თუ გადარჩენილთა ასიმილაცია.

დავუშვათ, რომ აზერბაიჯანელე-
ბი მართალს ამბობენ, მაშინ, რა გამო-

დის? გამოდის ის, რომ ქრისტიანები 
ყოფილან ქრისტიანული დავითგარე-
ჯის „აღმშენებელი” ალბანელებიც და 
მათი „შთამომავალი” აზერბაიჯანე-
ლებიც. მაგრამ ისმის ლოგიკური კით-
ხვა: როდის, ვის მიერ, რა ვითარებაში 
უნდა მომხდარიყო „მაჰმადის სჯუ-
ლის მჭირავი” (რუსთ.) აზერბაიჯანე-
ლების გაქრიატიანება? ეს არც მომხ-
დარა და ამაზე ვერც აზერბაიჯანე-
ლებისგან მიიღებთ დადებით პასუხს.

მე-10 საუკუნიდან იკარგება ალ-
ბანელთა კვალი. აქვე იბადება მეორე 
ლოგიკური კითხვა: ვის უნდა მიეხატა 

დავითგარეჯის სამონასტრო კომპ-
ლექსში შემავალი ბერთუბნის ეკლე-
სიის ერთ-ერთ კედელზე სახელოვანი 
დედა-შვილის – თამარისა და ლაშა 
გიორგის ფრესკები – უკვე არსებულ 
ალბანელებს, თუ ასე არ არსებულ 
ალბანელთა ტერიტორიაზე  „გვიან 
მოსულ” აზერბაიჯანელებს? არც 
ერთს, არც მეორეს! ამ ფრესკების 
ავტორი, ბუნებრივია,  ქართველი იქ-
ნებოდა.

კიდევ ერთი კითხვა: მე-17 საუკუ-
ნეში შაჰ-აბასის ურდოებმა დავითგა-
რეჯში რომ 6 ათასი ბერი ამოწყვიტეს, 
ვინ უნდა ყოფილიყვნენ ეს ბერები – 
ქართველები თუ აზერბაიჯანელები? 
რა თქმა უნდა, ქართველები! აზერბა-
იჯანელთა ბერობა და მათი ქრისტი-
ანულ ტაძარში მოღვაწეობა ყოვლად 
წარმოუდგენელია!

და კიდევ: ვინმეს უნახავს ან გა-
უგონია, რომ აზერბაიჯანელი სალო-
ცავად მისულიყოს დავითგარეჯში? 
– არავის, არასდროს!

სწორედ ამის თაობაზე გააკეთა 
ცნობილი განცხადება საქართველო-
ში დაბადებულმა და ამჟამად რუ-
სეთში მცხოვრებმა აზერბაიჯანელმა 
ჟურნალისტმა ვიდადი აბასოვმა ამ 
ცოტა ხნის წინ: „ჩვენ, აზერბაიჯანე-
ლებს, ოდესმე იქ გვილოცია? ჩვენს 
ისტორიაში  მოიპოვება რაიმე ცნო-
ბები იმის შესახებ, რომ აზერბაიჯა-
ნელებს ამ კომპლექის მშენებლობაში 
ოდესმე მიუღიათ მონაწილეობა? – 
არა”!..

მინდა გავიხსენო ერთი ეპიზოდი 
ჩვენი მრავალწლიანი ურთიერთო-
ბიდან: საქართველოს პრეზიდენტმა 
ედუარდ შევარდნაძემ თავისი მომდევ-
ნო გაპრეზიდენტების წინ სტუმრად 
მოიწვია აზერბაიჯანის პრეზიდენტი 

ჰეიდარ ალიევი, რომელმაც თავი-
სი სათქმელი ასე დაიწყო: „თითქმის 
ნახევარი მილიონი აზერბაიჯანელი 
ცხოვრობს საქართველოში. ისინი 
ყველა აბორიგენები არიან”. ალიევის 
სიტყვებს, რა თქმა უნდა, ქვეყანა არ 
დაუქცევია, მაგრამ ეს მაინც უსიამოვ-
ნო მოსასმენი გახლდათ. მან ისე გა-
მოიყვანა, რომ ბოლნისში, დმანისსა და 
მარნეულში მცხოვრები აზერბაიჯანე-
ლები, სადაც  ისინი დიდ უმრავლესო-
ბას წარმოადგენენ, თურმე, ძველისძ-
ველი, მკვიდრი მოსახლეობა ყოფილა, 
ხოლო ქართველები მერე მოსულან ამ 
ჭეშმარიტად ქართულ ისტორიულ ქა-
ლაქებში. ტყუილი და ასეთი?! როგორი 
იყო მასპინძლის რეაქცია? მან უხმოდ, 
უაზროდ, თუ „მრავალმნიშვნელოვ-
ნად” გაიღიმა მხოლოდ! ისე კი, ამ ეპი-
ზოდის გარეშეც საინტერსო პარადოქ-
სულია ჩვენი და აზერბაიჯანელების 
ურთიერთობა: ჩვენ მათ პრეზიდენტს, 
ხსენებულ ჰეიდარ ალიევს, ძეგლები 
დავუდგით თბილისსა და რუსთავში, 
მტკვრის მარჯვენა სანაპიროს ზვიად 
გამსახურდიას სახელი წავართვით და 
„ჰეიდარ ალიევის სახელობის სანაპი-
რო” ვუწოდეთ, აზერბაიჯანელები კი 
ეროვნულ „მაზოლზე” გვაჭერენ ფეხს. 
ჩვენ, ქართველები, მოსალაპარაკებ-
ლად კი არ უნდა ჩავდიოდეთ ბაქოში, 
არამედ, ლექციების ჩასატარებლად, 
იქნებ, როგორმე, დავარწმუნოთ მე-
ზობელი აზერბაიჯანელები, რომ და-
ვითგარეჯი არ არის ალბანელების 
აშენებული და არც აზერბაიჯანელები 
არიან ალბანელთა შთამომავალნი, 
რომ დავითგარეჯი ისეთივე საქართ-
ველოა, როგორც საგარეჯო, მთელი 
კახეთი! 

ვაჟა სამსონიძე

ვისია დავითგარეჯი?

1
იქ, სადაც ოცხეს და ურცხანის 

მდინარენი შეერთვიან ერთმანეთს, 
მხარმარჯვნივ, ტყით შემოსილ მა-
ღალ კლდიან გორაზე, სდგას ნახევ-
რად მონგრეული ძველი ქართული 
მონასტერი, რომელსაც ცოტათი 
მთლად მხოლოდ ერთი კედელი-ღა 
შერჩენია აღმოსავლეთის მხრივ. ამ 
კედელზედ სხვადასხვაგვარი მხატვ-
რობა, რომელნიც თუმცა დროთა 
ვითარების გამო წაშლილან, მაგრამ 
მაინც ცხადათ აჩნევია ტრაპეზის 
ფანჯარასთან ლუკა მახარებლის და 
იოანეს სურათები ხუცურის ზედ-
წარწერით. ფანჯრის ზემოთ ძლივს-
ღა ატყვია ღვთის-მშობლის და ან-
გელოზების სურათები, დანარჩენი 
კედლები და თაღიც სულ ჩამონგრე-
ულია.

მონასტრის მხარ-მარჯვნივ ხუ-
თამდე ეკკლესიის მაგვარი პატარა 
შენობებია მთელ თაღიანები და შიგ 
მოფანტული ადამიანის ძვლები გვიმ-
ტკიცებენ, რომ ეს შენობები აკლ-
დამებათ ხმარებულან. ამგვარათვე 
ერთი აკლდამაც მონასტრის მხარ-
მარცხნივ დაბლობში ეტყობა, რომ-
ლის კედლებიც მიწის პირად მონგ-
რეულან და შუა ალაგი სულ ფხვი-
ერი მიწით არის ამოვსებული. აქვე 
აწყვია მრავალ ადამიანების ძვლებს 
შორის ოთხი ადამიანის თავი (კენჩ-
ხა) მთელები და როცა ამ ფხვიერ 
მიწას თხრას დაუწყებთ და კარგათ 
დააკვირდებით სიღრმისკენ, ერთი 
უშველებელი ორმო წარმოგიდგება, 
რომლიდგანაც თუნდ ოცი ურემი 
ადამიანის ძვლები ამოვა.

მონასტრის გარშემო შესანიშ-
ნავი სხვა აღარა არის-რა და ყველა 
შენობები, ნაშთენნი სულ გაუვალ 
ჯაგნარშია შთანთქმული.

2
ზემოხსენებულ მონასტრის გასწ-

ვრივ, მდ. ოცხეს ორთავ ნაპირებზე, 
გაფანტულია მრავალი ქვით-კირის 
ნასახლარები, რომელთა შორის 
უფრო შესანიშნავია მდინარეს მხარ-
მარცხნივ ის ალაგი, სადაც გავლილ 
1878 წელს, გზის გაყვანის დროს, 
ბერძნებმა ქვით-კირის კედელი ნაღ-
მით ააფეთქეს და ერთი ფრიად შესა-
ნიშნავი და საინტერესო სასაფლაო 
აღმოაჩინეს.

ამ სასაფლაოში მიცვალებული 
ქვის კუბოში სვენებულა, იმ გვარათ, 
თითქოს შიგ ჩაუკირამთო; ე.ი. ქვაში 
ყოველ სხეულის ნაწილისთვის ალა-
გია ამოჭრილი და შემდეგ მიცვალე-
ბულია ჩასვენებული. კუბოს სახუ-
რავათაც ქვაა, ბერძნებს ამ კუბოში 
ენახათ საშინელი დიდი ძვლები და 
თავი (კენჩხა).

რამდენათ არის მართალი არ 
ვიცი, მაგრამ ამბობენ კი, ვითომც 
მარჯვენა მკლავის ძვალზე ოქროს 
სალტე იპოვნეს ბერძნებმაო. აქვე 
აღმოჩნდა ორი ქვა ხუცურის ზედ-
წარწერით. ამ ალაგას აშკარათ ეტ-
ყობა ორი ადლის სისქე მაგარი ქვით-
კირის კედლები, რომელნიც ერთი-
ერთმანეთზე ცხრა ნაბიჯზედ არიან 
დაშორებული.

ეს საინტერესო ალაგი ერთს მა-
ღალ კლდიან მთის ძირშია და ამის 
გამო იმ კლდიდან ნიაღვრისაგან ჩა-
მონატან ქვით და მიწით არის სრუ-
ლებით წალეკილი და წარღვნილი.

ნასახლარები აქ მდინარეს მხარ-
მარჯვნივ უფრო მეტია, რადგან ვაკე 
ადგილიც მეტი ჰქონიათ. ამ ნაქა-
ლაქევის ანუ ნასოფლარის ორთავე 
ნაწილები ერთ თაღიანი კაი მაგარი 
ქვით-კირის ხიდით ყოფილან შეერ-
თებულნი. ხიდს ეხლაც ხმარობენ. 
ნასახლარების გარშემო ხილნარია 
გახშირებული; აქ იპოვით კარგს 
მსხალს, ქლიავს, პანტას, ტყემალს, 
შინდს, თხილს, კოწახურს და სხვ. ხი-
დიდგან ქვევით აღმოსავლეთისაკენ 
რო გაიხედამთ, კლდეში გამოქვაბულ 
სამ გვირაბს შენიშნამთ...

იმ შესანიშნავ სასაფლაოდგან 

გზა ვიწრო, ტყით შემოსილ ღელეში, 
მდინარის მხარ-მარცხნივ შესდევს 
და ასიოდე საჟენს რო გავივლით, 
წავადგებით ერთ დიდ ვაკე ალაგს, 
მდ. ოცხეს ორთავ ნაპირებზედ მდი-
ნარეს, რომელიც მოფენილია ათას 

გვარი ქვით-კირის შენობებით და 
ხილნარით. ამ ვაკობზედ, მდინარის 
მარცხენა ნაპირზედ, აშენებულია 
1875 წელში სამ ეტაჟიანი კაზარმა, 
სადაც ერთი როტა სალდათი გამუდ-
მებით სდგას.

კაზარმის უკან ჩრდილოეთის 
მხრივ ერთი დიდი ნამონასტრელი 
ეტყობა, რომლის გვერდზედაც, 
მთავარ მართებლის თ.ვარანცოვის 
ბრძანებით, აშენებულია ახალი ეკკ-
ლესია. ეს ეკკლესია კარგი და მშვე-
ნიერია. წირვა-ლოცვა აქ მხოლოთ 
ზამთრობით არის ზემოხსენებულ 
სალდათებისთვის, ზაფხულობით კი 
აბანოებთან გოსპიტლის ეკკლესიაში 
სწირავენ ხოლმე საბანაოთ მოსულ 
ხალხისთვის. ეკკლესიის გვერდზედ 
ერთი ბერძნის და ერთიც მაიორის 
სასაფლაოებია. ბერძნის სასაფლაოს 

კარგი ძეგლი ადგია ქართულის, 
ბერძნულის და რუსულის ზედ-წარ-
წერით, საიდგანაც სჩანს, რომ ეს 
ბერძენი 1876 წ. აჭარელ ავაზაკებს 
მოუკლამთ. ახალი შოსეს გზა კაზარ-
მის წინ არის გაყვანილი და ამ გზის 
თხრის დროს ბევრგან აღმოჩენილა 
მთელ-მთელი თონეები, ქვევრები, 
ორმოები, წყლის რუები და სხვა, 
რომელნიც ეხლაც ატყვია გზის ნა-
პირზედ.

აქვე ოცხეს მარჯვენა ნაპირზე 
პატარა ნასაყდრალი სდგას მთელ 
თაღიანი, რომლის გარშემოც  ორა-
სამდე ქვით-კირის ნასახლარები ეტ-
ყობა და გახშირებული ხილნარი, რო-
მელთა შორის მსხალს და კოწახურს 
პირველი ადგილი უჭირამთ.

4
ზემოხსენებულ კაზარმიდგან 

დასავლეთის მხრივ მდევივით გაწო-
ლილია ფიჭვნარით შემოსილი კარგა 
მაღალი მთა, რომლის ქედიდგანაც 
არწივივით ამაყად გადმოიყურება 
ესრედ წოდებული  თამარ მეფის 
ციხე. ამ ციხეში ასასვლელად, კაზარ-
მის პირდაპირ, მდინარის გაღმით, 
საურმე გზა აღმართით შესდევს, 
რომელიც თავის დროზედ მშვენი-
ერი ნაკეთი ყოფილა, მაგრამ დროთა 
ვითარების გამო, წვიმის ნიაღვრებს 
ზოგან ძრიელ გაუფუჭებიათ.

ახვალთ თუ არა ციხეში, მაში-
ნათვე წარმოგიდგებათ ორივე ხე-
ობა, მდ. ურცხანისა მარჯვნივ და 
ოცხისა მარცხნივ, თავისი ბუნებით 
მდიდრათ შემკულ სურათოვნებით. 
ციხე ზედ მთის ქედზეა აშენებული 
და გარშემო ვაკე ალაგი სრულებით 
არა აქვს, ყველა მხრიდგან ძნელი მი-

სადგომია და თავის დროზედ მტრის-
გან  შეუვალი ყოფილა. სიგრძით 25, 
სიგანით 3 და სიმაღლით ათ საჟენ-
ზედ მეტი იქნება, თავს და ბოლოს 
მაღალი კოშკები აქვს კედლებთან 
შეერთებული; კედლები მთელებია, 
მხოლოდ თავები აქვს ცოტათი მონგ-
რეული იმ ალაგამდე, სადაც თოფის 
სასროლი ფანჯრები აქვს დატანე-
ბული. შესავალი ციხეს მხარ-მარცხ-
ნივ აქვს და კარებთან კედელი მიწის 
პირამდეა დანგრეული, ციხე ორ-ეტა-
ჟიანი ყოფილა, რადგან კედლების 
შუა ალაგას კოჭების ალაგი ეხლაც 
ეტყობა.

შიგ ციხეში პატარა ეკკლესია ეტ-
ყობა, რომლის გარშემო თხილნარია 
გახშირებული. მხარ-მარჯვნივ დარ-
ბაზივით რაღაც დიდი თაღიანი შენო-
ბაა, რომლის კუთხეშიაც ქვითკირით 

ამოყვანილია ღრმა ორმო ბათქაშ 
შემოლესილი; ჩემის აზრით, ეს ორმო 
არის ფარული გზის კარები ციხის 
ქვეშ გაყვანილი თხრილისა წყლამ-
დე. მხარ-მარცხნივ კოშკის ერთს 
კუთხეში რაღაც დიდი მრგვალი 
ქვევრის მაგვარი შენობა, რომელსაც 
ჩამოსავალი ზევიდგან ჰქონია, ამ ჟა-
მად კი ძირი აქვს გამონგრეული და 
იქიდგან შევედით. შიგნიდგან მშვე-
ნიერად სუფთათ ყოფილა ბათქაშით 
გალესილი, ძირი ოთხკუთხი საჟენის 
სივრცეა და მერე ზევით და ზევით 
ვიწროთ ორ საჟენამდე შესდევს, ასე 
რომ პირიდგან კაცი ძლივს ჩამოძვ-
რება. უეჭველია, ეს  ქვევრის მსგავსი 
შენობა ფქვილის, ანუ წყლის  შესა-
ნახათ უხმარიათ ან არა და ტყვეებს 
ინახავდნენ შიგ.

ამის შიგნით კედლებზე ბლომად 
აწერია იმ ცნობის მოყვარეთ გვარე-
ბი, რომელნიც სწვევიან ამ საინტე-
რესო ციხეს, აფერუმ ქართველებო, 
რომ თქვენი წინაპრების გმირულ 
სისხლის ღვრის უტყვ სახსოვარზედ 
არც კი გიკადრიათ ნიშნათ თანაგრძ-
ნობისა თქვენი გვარების სამშობლოს 
ენაზედ დაწერა!.

მნახველებმა დამარწმუნეს, რომ 
ზემოხსენებულ ციხიდან ზედ მთის 
ქედზედ გზა პირ-დაპირ ჩასდევს 
იმ ალაგამდე, სადაც თამარ მეფის 
აკვანი, სარკე და კიდობანიაო. რო-
გორც იყო, მე ეს ბილიკი გავიგნე და, 
ჯაგნარით გაღობილი ბილიკით დაღ-
მართით ჩავყევი და ჩავედი კიდეც 
ზემოხსენებულ ფრიად საინტერესო 
ალაგამდე.

ძრიელ ბევრი ვეძებე ამ ალაგას 
სარკეც, აკვანიც და კიდობანიც, 

მაგრამ, ჩემდა სამწუხაროდ, დანგ-
რეული ქვითკირის შენობების მეტი 
ვერა ვპოვე-რა.

თამარ მეფის აკვანის, სარკის 
და კიდობნის შესახებ ხალხში ბევრი 
გარდმონაცემი სუფევს; მაგ, ამბო-
ბენ, რომ აკვნიდგან სარკემდე რკი-
ნის ვინჯილი (ჯაჭვი) იყო გაბმულიო 
და ისე დადიოდა ზედ თამარ დედო-
ფალიო. აკვანიც ჯერ ხისა იყო და 
მერმე ქვათ იქცაო და სხვა და სხვ.

ამ ჟამათ კი ამ ალაგს ეტყობა 
სამ-ოთხ ალაგას ქვითკირის შე-
ნობების ნაშთენნი. ერთი მათგანი 
აშენებულია ერთს მაღალ კლდიან 
გორაზე, რომელსაც მისადგომი გზა 
მხოლოდ ხსენებულ ციხის მხრივ 
აქვს; დანარჩენი გვერდები ზედ აყუ-
დებულ კლდეზე აქვს აშენებული და 
მართლათაც  ეს შენობა ნამდვილათ 

კიდობნის მაგვარის გამოდის. ეს შე-
ნობა დაჰყურებს ზედ თავზედ მდ. 
ოცხეს.

აქვე ერთი შენობაც ატყვია, ფურ-
ნესაებრ თაღი აქვს, მაგრამ კარგა 
დიდი კია და იქნება აკვნათ ეს იყოს 
მიღებული. აქვე ეტყობა დანარჩენი 
ქვითკირის შენობებიც და მათგან 
სარკე რომელი იყო, ვერ განირჩევა.

6
 ამ შენობების მარცხნივ ერთი 

ბილიკია ჩატანილი, რომელიც და-
ყუდებულ ქვიანი დაღმართით ჩადის 
ძირს და ძირს კი მშვენიერ ახლად აყ-
რილ ტყეში მიდის, სწორედ იმ დროს, 
როდესაც მე  ამ ტყეში ბუნების მშვე-
ნიერებით ვტკბებოდი, სრულებით 
მოულოდნელად, შემემთხვა ტყეში 
ჩამალულ დანგრეულ შენობის ნახვა. 
ეს შენობა სიგანით საჟენზედ მდინა-
რე ოცხის ნაპირამდე. ბევრ ალაგას 
თაღი ჩანგრეული აქვს. ჩავედით 
შიგ შენობაში და მაშინ ცხადათ აღ-
მოჩნდა, რომ ეს იყო ფარული გზა 
ციხიდგან გამოყვანილი წყლამდე. 
შენობის შუა გული სიმაღლით საჟენ-
ზედ მეტია,სიგანით საჟენ ნახევარი 
და სულ მშვენიერ თლილი ქვით კი-
ბე-კიბე ჩატანილია წყლამდე, რომე-
ლიც თავდება ზედ იმ ალაგას, სადაც 
ზემოხსენებული კიდობნის მაგვარი 
შენობა გადმოიყურება. ეს ალაგი კა-
ზარმის ქვემოდან ათიოდ საჟენზედ 
მდებარეობს და მცოდნე კაცს კაზარ-
მიდგან შეუძლიან დაინახოს.

7
ყველა ზემოხსენებულ ძველთა-

გან შთენილთ გარდა კაზარმიდგან 
ნახევარ ვერს ზევით, ხეობას რო შევ-
ყვებით, მდინარის მხარ მარჯვნივ, 

ერთს პატარა ტყით შემოსილ გორა-
კანაზე ატყვია ორმოცამდე სასაფ-
ლაო, რომლებიც ოთხსავ კუთხით 
თლილი ქვებით არიან შემოწყობილი 
და ზოგს მათგანს ზემო სახურავი 
ქვა მოგლეჯილი აქვს ნიაღვრებისა-
გან. ზედ ამ სასაფლაოზე ამ ჟამათ 
საურმე გზა შესდევს და ძრიელ შორს 
მთაში იკარგება. სასაფლაოს დაშო-
რებით ზემოთკენ ძველთაგან ნაბა-
ღარი ეტყობა, სადაც კარგი ვაშლისა 
და მსხლის ხეები დგას და საბანაოთ 
მოსული ავათმყოფები გაიგემრი-
ელებენ ხოლმე პირს.

კიდევ ზევით რო შევყვეთ, ასი-
ოდე საჟენის შემდეგ, წავადგებით 
იმ ალაგს, სადაც მდინარის მხარ 
მარცხნივ ერთს კლდიან გორაკანის 
გარშემო ამოჩუხჩუხებენ ცხელი აბა-
ნოებიც.

აბანოები სამ ალაგას ამოდიან და 
თვისებაც სხვა-და-სხვა გვარი აქვსთ, 
რომლებზედაც დაწვრილებით შემ-
დეგში ვილაპარაკებთ.

ვათავებ ოცხის ხეობის ძველთ 
შთენილთ აღწერას, მაგრამ დარწმუ-
ნებული კი ვარ, რომ უეჭველია, ბევ-
რი საინტერესო და ჩვენი ისტორიის-
თვის შესანიშნავი საგნები იქნებიან 
აქ ჩამალული გაუვალ ჯაგნარში და 
წარღვნილი მიწაში.

ზემო-მოყვანილ აღწერიდგან 
მკითხველი აშკარათ დაინახავს, რომ 
ოდესმე აქ ივერთ ცხოვრება დუღდა 
და კარგი ციხე-ქალაქიც ჰქონიათ ამ 
ბუნებით მდიდრათ და მშვენივრად 
შემკულ ოცხეს ხეობაში. ამას ჩვენი 
უკვდავი ისტორიკოსი აგვიწერს თა-
ვის „ქართლის ცხოვრებაში”.

ყურადღების მისაქცევი როგორ 
არ არის მაგალითად, თუნდ ის ფარუ-
ლი გზა, რომელსაც წყლის ნაპირიდ-
გან წაღებულს შიგ ციხის შუა გულ-
ში ამოუყვია თავი, და იმასაც კი ნუ 
დავივიწყებთ, რომ ეს ფარული გზა 
გათხრილია სამ ვერსზედ მეტს სიგრ-
ძით აყუდებულ მთის ფერდობში და 
იმ  გვარის მაგრის ქვით-კირის თა-
ღით და კიბეებით, როგორც ზემოთ 
მოვიხსენიე. სადაც თამარ მეფის 
სარკე, კიდობანი და აკვანია აშენებუ-
ლი, ამ გზის კარიც ამ შენობების ქვეშ 
გვერდზე გამოდის ასე, რომ აქ ეტყო-
ბა საყარაულო ყოფილა ამ აკვანთან, 
რომ წყალზე წამოსულ ხალხისთვის 
არა ევნო-რა მტერს.

გავლილ 1878 წელს იმ ქვების 
გარდა, რომელნიც იმ გამოჩენილ სა-
საფლაოსთან იპოვეს და რომლებიც, 
როგორც ამბობენ, ამ ჟამად თბილის-
ში  არხეოლოგიურ საზოგადოებაშია 
აღმოსაკითხათაო. მე ვნახე აბას-
თუმნის აბანოების ზედამხედველ-
თან სხვა არაუინტერესო საგნები, 
რომელნიც ძველათ აქ ქართველების 
ცხოვრებას შეეხებიან: აქ აწყვია: 
1) პატარა თიხის ქვევრი; 2) თიხის 
სურა; 3) რკინის ჩაჩქანი და 4) ზარ-
ბაზნის ყუმბარა. ქვევრი ზემოხსენე-
ბულ კაზარმის საძირკვლის თხრის 
დროს 1875 წელს, 17 ივლის, ქვიშიან 
ნიადაგში უპოვიათ, მაგრამ ცარიელი 
თუ სამსე, ის ღმერთმა უწყის. თი-
ხის სურაც იქვეა ნაპოვი და ეხლა ამ 
ქვევრში გდია. ხსენებულ ქვევრს ზედ 
აწერია ქართული მხედრული მოგრე-
ხილი ასოებით ერთი სიტყვა, რომე-
ლიც „ჯანგულში” გამოდის. რკინის 
ჩაჩქანი წაურთმევიათ აჭარელ ავა-
ზაკებისათვის ზეკარის ქედზედ, რო-
მელთაც აუხსნიათ, რომ მათ იმავე 
მთის ქედზედ ქვიშიან ნიადაგში უპო-
ვიათ 1876 წელს 4 აგვისტოს. ხსენე-
ბული ჩაჩქანი სრულებით მთელია. 
ზარბაზნის ყუმბარა ნაპოვნია იმ 
ალაგას, სადაც ეხლა რუსები „ალექ-
სანდრე მაკედონელის კარებს” უწო-
დებენ, რომელიც „ზმეინის” აბანოს-
თან კლდიან გორებს შუა შემოდის. 
ამ ალაგას ბერძნებს ნაღმით კლდე 
უნგრევიათ და იმ დროს საჟენ ნახე-
ვარზედ მიწის სიღრმეში უპოვიათ.

ყველა იმ ნაპოვნ ნივთებს ქაღალ-
დებით აქვსთ მიკრული რუსულის 
ზედ-წარწერით.

აი ესეც ნიმუშები ჩვენი წინაპრე-
ბის აქ ოდესმე გაძრიელებულ ცხოვ-
რებისა.

ილია ალხაზიშვილი,
„დროება”, 1879 წ. N191

აბასთუმანი, 3 სექტემბერი

ძველად ნაშთენნი ნაქალაქევი და 
ნასოფლარები ოცხეს (აბასთუმნის) 

ხეობაში
(თამარ მეფის აკვანი, სარკე და კიდობანი)

ასპინძის ომი

 
ზაქარია 
ედილაშვილი 
(ედილი)

მთელ საქართველოში მხიარუ-
ლობაა და დღესასწაული. ასპინ-
ძიდან დაბრუნებულმა ომის მონა-
წილეებმა მთელს საქართველოს 
მოჰფინეს ამ შესანიშნავი და არა 
თქმული გამარჯვების ამბავი. სო-
ფელი სოფელს ულოცავს, უბანი 
უბანს, მამა შვილს, შვილი მამას. 
მოშაირენი ლექსებს სთხზავენ, 
ქება-დიდებას ასხამენ ერეკლე-
სა და მის მხედრობას. ხალხი ამ 
ლექსებს ფანდურზედ დამღერს 
და უზომო სიხარულს ეძლევა. ყველგან 
ლხენა, სიმღერა, ღრეობაა.

ერეკლე ცდილობს, ეს სასიხარულო 
ამბავი ჩქარა იმპერატრიცას გააგები-
ნოს, ასიამოვნოს და გაახაროს. ეხლა 
ის მთელ ხალხსა ჰგზავნის იმპერატრი-
ცასთან დიდის სარდლის დავით ორბე-
ლიანის მეთაურობით. ეს ორბელიანი, 
ხომ თითონაც იყო მონაწილე ასპინძის 
გამარჯვებისა და დიდი ვაჟკაცურობა 
და გმირობა გამოიჩინა. ერეკლე ორბე-
ლიანს თან ატანს სამს ტყვეს, რომელ-
თაგანაც ორი ოსმალოა, ხოლო ერთი 
ლეკი, შვილი კოხტა ბელადისა. ნადავ-
ლიდან კიდევ უგზავნის 25 დროშას, 8 
ვერცხლის კვერთხს, 9 ჩეკანს, 2 კარა-
ბინს და ორ ხმალს. თან ატანს ეგრეთვე 
მოხსენებასაც ასპინძის ბრძოლის შე-
სახებ, სადაც ხაზ გასმით აღნიშნულია 
ღალატის ამბავიც.

ადვილი წარმოსადგენია რა გუნე-
ბაზედ დააყენებდა ტოტლებენს გამარ-
ჯვება. ის მთლიანად დარწმუნებული 
იყო, რომ ერეკლე ოსმალეთთან უთა-
ნასწორო ბრძოლაში დაიღუპებოდა და 
განადგურდებოდა, მაგრამ უცებ, მო-
ულოდნელი რამ მოხდა, სრულიად წი-
ნააღმდეგი იმისი, რასაც ტოტლებენი 
მოელოდა, ერეკლემ გაიმარჯვა და ისე 
სასახელოდ გაიმარჯვა, რომ მისი სა-
ხელი შარავანდედით შეიმოსა და შორს 
დასავლეთ ევროპაშიც გავარდა მისი 
ხმლის ამბავი. ქართველთა მხიარულო-
ბა და დღესასწაული მისთვის გულში 
ჩასობილი ლახვარი იყო, უაღრესად გა-
ბოროტებული ტოვებს, შურს, ვეღარ ის-
ვენებს, აღარ იცის, რა ჰქნას, რა წყალში 
ჩავარდეს, გაექცეს ერეკლეს, ეს იქნება 
სირცხვილი და სიმხდალე. შური იძიოს, 
ის სჯობიან და ისე იმით, რომ ერეკლეს 
ბედი აწყევლინოს. იმას კიდევ ვერ და-
უჯერებია, ვერ წარმოუდგენია, რომ 
ერეკლეს გაემარჯოს.

– როგორ შეიძლება, რომ ერეკლეს 
გაემარჯვნა, ეს ხომ ყოვლად შეუძლე-
ბელია, იმ გაუწვრთნელი, შეუიარაღებე-
ლი, მშიერი, ერთი ბეწო ჯარით, როგორ 
გაიმარჯვებდა, ჭორია ქართველებისა-
გან, განგებ გამოგონილი და მეტი არა-
ფერი, – გაიძახოდა გაცოფებული და 
ბრაზით დორბლებს ჰყრიდა.

ჰბორგავს, ვეღარ მოუსვენია, სუ-
რამში იყრება და საჩქაროდ ანანური-
საკენ მიემგზავრება. გზაზედ  დუშეთ-
ში შეივლის, იქაურ ციხე-სიმაგრიდან 
მოხსნის ერეკლეს მეციხოვნეებს და 
თავის ჯარის კაცებს ჩააყენებს. ციხეში 
შენახულ 200 ფუთ ტყვია-წამალსა და 
ზარბაზნებს გაიტაცებს, მივა ანანურ-

ში და იქ დაიბანაკებს. ამ ზარბაზნებს 
შემდეგში მიანტვრ-მოანტვრევს და ისე 
დაჰყრის.

რა იყო მიზეზი, რომ ასე საჩქაროდ 
მოშორდა ტოტლებენი სურამს და რათ 
დაიბანაკა ანანურსა და არა სხვა ადგი-
ლას. შესაძლებელია ასპინძის გამარჯ-
ვების შემდეგ, სადაც უსირცხვილოდ 
უღალატა ტოტლებენმა ერეკლეს, აღარ 
ედგომებოდა საქართველოში, იფიქრა, 
ერეკლე აუცილებლივ შურს იძიებდა და 
იმანაც გზა მოიმოკლა. თუ ერეკლე ამ-
გვარ რამის ჩადენას დაიწყებდა, მაშინ 
გაექცეოდა და აქედან უფრო მოკლე 
გზა ეძებნა სამშვიდობოში გასავლე-
ლად, მაგრამ ჩქარა დარწმუნდა, რომ 
ერეკლე ამგვარს არაფერს ჩაიდენდა, 
სრულიად დამშვიდდა და სამაგიეროდ 
ერეკლეს ყოველ მხრივ უსიამოვნების 
მიყენება და ჩხუბი დაუწყო. თავის ბო-
როტი მოქმედება იქიდან დაიწყო, რომ 
არაგვის ერისთავს ვერაგულად მიუსია 
ასაკლებად თავისი ჯარი. ეს ერისთავი 
რუსეთის ერთგულ მეგობრად ითვლ-

ბოდა, რუსეთიდან მომავალი მის გზას 
ვერ ასცდებოდა და ამ ერისთავის სახ-
ლიც ყველა მათთვის მუდამ ღია იყო. 
თვით ტოტლებენსაც საქართველოში 
შემოსვლაზედ დიდი პატივი სცა და ყო-
ველ მხრივ დახმარება გაუწია გზაში თუ 
ადგილობრივ. აი სწორედ ამ ერისთავს, 
რომელსაც სიკეთის მეტი არაფერი უქ-
ნია რუსებისთვის, ტოტლებენმა მიუსია 
ჯარის კაცები. იმათ აიკლეს მისი სახლ-
კარი, მიანგრიეს და მოანგრიეს კარმი-
დამო, გაიტაცეს მისი ქონება და თითო-
ნაც  თავის ცოლ-შვილით ძლივ უშველა 
თავს გაქცევით. მის სახლში ამ დროს 
მყოფი თავადიშვილი შალიკაშვილი იმ-
დენი სცემეს, რომ სიკვდილის პირამდე 
მიიყვანეს. ამ პირველი სანაქებო თარე-
შის შემდეგ, მისი ჯარი რეგულარულ 
თარეშს აწყობს ქართველთა სოფლებში. 
მუდამ-დღე 20-20 კაცისაგან შემდგარი 
რაზმები ეცემიან სოფლებს, ართმევენ 
სარჩო-საბადებელს და სტაცენებ ქონე-
ბას. ეს რაზმები თანდათან ისე გაკად-
ნიერდნენ, რომ ეკლესიებსაც კი აღარ 
ინდობდნენ. სოფელ მუხრანში გაცარც-
ვეს ეკლესია და მისი ქონება მიითვისეს, 
ბაღები და ვენახები ხომ სულ აკლებუ-
ლი იყო მათის ცხენებით, გაუშვებდნენ 
უპატრონოდ და ანადგურებდნენ ყვე-
ლაფერს. ხმის ამომღები და დამშლელი 
არავინ იყო, წინააღმდეგობას ვერავინ 
უბედავდა, ყველას სცემდნენ, იჭერდ-
ნენ და ბორკილებს უბამდნენ ფეხებში, 
არავის ინდობდნენ დიდს თუ პატარას, 
ქალსა თუ კაცსა, თავადსა თუ გლეხს. 
ერთი თავადიშვილი ზარბაზანს მიაბეს 
და დახვრეტას უპირებდნენ. დღე-მუდამ 
ერეკლესთან აუარებელი საჩივრები შე-
მოდიოდა მცხოვრებთაგან ყმათა აკლე-
ბა- თარეშის შესახებ.

მაგრამ ერეკლე პირდაპირ უსიამოვ-
ნებას ერიდებოდა და სხვანაირად ცდი-
ლობდა საქმის მოგვარებას. ის მრავალ 
გზივ წერილობით მიმართავს ტოტლე-
ბენს, რომ მანდ მთა ადგილს გაჩერება-
დაბანაკება არ ივარგებს. მანდ მთიელე-
ბი სცხოვრობენ, იმათ თავიანთვისაც 
არაფერი აბადიათ და შენს ჯარს რით-
ღა გამოკვებავენო. ურჩევდა, წამოსუ-
ლიყო დიღომში, ლილოში, ავჭალაში, 
მუხრანში, თბილისის სიახლოვეს. აქ 
ჯარისთვისაც სურსათიც ადვილი სა-
შოვნელია და ცხენებისთვისაც მრავა-
ლი საძოვარი ადგილებია. მაგრამ ტოტ-
ლებენი არაფერს პასუხობდა ერეკლეს 
და  თავგასულების ჯგუფს უმატებდა.

ერეკლემ რა ჰქნას, რუსეთთან ბევ-
რი სადაო საქმე აქვს, მაგრამ გაჩუმებუ-
ლია, არ უნდა აწყენინოს. ერეკლე ძლივს 

მოესწრო რუსეთის მხედრობის თავის 
ქვეყანაში მოსვლას და ეხლა როგორ აწ-
ყენინოს მათ. ამით სარგებლობს ტოტ-
ლებენი და მის თავგასულობას საზღ-
ვარი არა აქვს. აღარა კმარობს ქვეყნის 
აკლებას და რუსეთის ქვეშევრდომობა-
ცა მოუნდომა და ანანურიდან ცხინვა-
ლამდე და ყველგან ხალხს სოფლად და 
ქალაქად რუსეთის ქვეშევრდომობაზედ 
ფიცს ადებინებდა. ერეკლე ჰკვირობდა, 
თუ ასეთი განკარგულებაა თვით იმპა-
რატრიცისაგან, რატომ მე არავინ მაც-
ნობაო, მაშინ ხომ პირველივე მე ჩემს 
სახლობით და წარჩინებულის თავადიშ-
ვილებით მივიღებდი რუსეთის ქვეშევრ-
დომობაზედ გადაწყვეტილებას და მერე 
კიდითკიდემდე მთელს ჩემს სამეფოში 
ყველას მივაღებინებდიო, მაგრამ, ალ-
ბათ, საქმე ასე არ არის და ტოტლებენი 
თვითნებობსო. ერეკლე სთხოვდა ტოტ-
ლებენს, შეეტყობინებინა, ჰქონდა იმპე-

რატრიცისაგან რამე ბრძანება ფიცის 
მიღებაზედ და თუ არა, რისთვის სჩადის 
ამ საქმეს მის დაუკითხავად. ტოტლებე-
ნი მდუმარებს, არაფერს პასუხობს.

ტოტლებენი განაგრძობს თვითნე-
ბობას, ერეკლეს აღარაფერს ეკითხება, 
თითქოს ის არც კი არსებობს საქართვე-
ლოში, ციხეს ციხეზედ იჭერს, სიმაგრეს 
სიმაგრეზედ, შიგ თავის მეციხოვნეებს 
აყენებს და ამას ბოლოს და ბოლოს და-
სასრული არ უჩანს. დაიჭირა რა დუშე-
თისა და ანანურის ციხე, ეხლა ხდება 
გორის ციხისკენ გადანაცვლება, ეს კი 
ვეღარ მოითმინა ერეკლემ, ასე რომ 
ევლო ტოტლებენს, ყველა სიმაგრეებს 
ის დაიჭერდა და ცარიელზედ დასვამ-
და. ამიტომ ძალზედ განაწყენებული 
ერეკლე ფიცხლად შეკითხვას აძლევს 
შუაკაცს კნიაზ მოურავოვს, – როგორც 
თქვენ თითონაც უწყით, ტოტლებენი 
განაგრძობს ჩემს ციხე-სიმაგრეების და-
ჭერას, ტყვია-წამლის და ზარბაზნების 
მოთავსებას, მაგრამ სასტიკად გააფრ-
თხილეთ, ტყუილად თავს ნუ იწუხებს 
და ყველაფერს ნუ ეპოტინება, თუ არა-
ვითარი განკარგულება არ აქვს თვით 
იმპერატრიცისაგან. თუ იმპერატრიცი-
საგან აქვს რაიმე წერილობითი ბძანება, 
კეთილი ინებოს, მაჩვენოს, თუ არა და, 
უკაცრავად, ტოტლებენს მაგ ციხეში არ 
გავაჩერებ.

შუაკაცი კნ. მოურავოვი ამბობს, ცი-
ხეების წართმევამ და ხალხის ძალით 
ფიცის მიღებამ, ერეკლეზედ საშინელი 
შთაბეჭდილება მოახდინა და დიდს სა-
გონებელში ჩააგდო. დიდს მოუსვენრო-

ბასა გრძნობდა, ერთ ხანს სახლში იყო 
ჩაკეტილი და გარეთ არ გამოდიოდაო. 
ვცდილობდი დამემშვიდებინა და ცუდი 
არაფერი მეფიქრებინაო, მაგრამ ამაო 
იყო ყველაფერი, ის უზომოდ იყო აღელ-
ვებული და ვეღარ მოესვენა. ბოლოს სა-
იდუმლო კრება მოიწვია და მთელს კვი-
რის განმავლობაში თათბირი ჰქონდათ, 
თუ რას ნიშნავდა ტოტლებენისაგან 
ციხეების წართმევა და ხალხის დაფი-
ცება. ერთი რამ აშკარა იყო, იმპერატ-
რიცისაგან რომ ყოფილიყო ამგვარი 
განკარგულება, ერეკლესაც აუცილებ-
ლად აცნობებდნენ, მაგრამ ის მხოლოდ 
და მხოლოდ ტოტლებენის ნამოქმედა-
რი, ოინები იყო. ის ეხლა შურს იძიებდა,   
ერეკლე ასპინძაში რომ პირში მისცა ოს-
მალებს, ის იქ კი არ დაიღუპა, როგორც 
ტოტლებენს წარმოდგენილი ჰქონდა 
და ეწადა, არამედ გამარჯვებული გა-
მოვიდა. ამგვარად ტოტლებენს თავისი 

წადილი საქართველოს ხელში 
ჩაგდებისა და იქ გამეფებისა, 
ვერ აუსრულდა. მისი განზრახვა 
სრულიად მარცხით დამთავრდა. 
ერეკლემ სახელოვნად გაიმარჯ-
ვა, ტოტლებენს კი ხალხმა მო-
ღალატის მარკა მიაკერა შუბლ-

ზედ. ტოტლებენიც, ამის გამო, 
როგორც შეეძლო, შურს იძიებ-
და და ზიანს აძლევდა ერეკლეს. 
ტოტლებენი... მთაზედ შეჩერდა. 
ის როგორც მოადგა, წამოსულა 

ზვავი, თან-თან ქვევით, უფსკრულისა-
კენ მიექანება, რათა მეტი ვნება მიაყე-
ნოს ერეკლეს და უფრო დიდათ გააბო-
როტოს და ზიანი მიაყენოს მის პატარა 
სახელმწიფოს. ის ეხლა იქამდისაც კი 
თავხედობს და კადნირდება, რომ იმპე-
რატრიცას სახელით მანიფესტს სცემს 
საქართველოში ერეკლეს დაუკითხა-
ვათ და ამასთანავე ისეთს მანიფესტს, 
რომელიც თვით ერეკლესაც შეეხება. 
აი თვით მანიფესტიც: „ის ვინც მოღა-
ლატეებს ჩოგლოკოვს, რატიევს და 
დეგრალის ცოცხლებს მამიყვანს, 1000 
ჩერვონეცი საჩუქრად, ვინც მკვდრებს, 
1000 მანეთი ფულად, რადგან ისინი 
აღმოჩნდნენ, როგორც რუსეთის, ეგ-
რეთვე მეფე ერეკლეს ყმის სახლობის 
მოღალატენი და მეამბოხენი. ვინც იმათ 
მიემხრობა და ხელს გაუმართავს რამე-
ში, ისინიც გამოცხადებულნი იქნებიან 
მოღალატეებათ, კუთვნილ სასჯელს მი-
იღებენ”. პროკლამაციას ზედ აჯდა ბე-
ჭედი და ხელი ეწერა თვით ტოტლებენს. 
ეს პროკლამაცია მრავლათ იქნა გაფან-
ტილი მთელ ქართლ-კახეთის დაბა-სოფ-
ლებში. გამოსცა თუ არა ეს მანიფესტი 
ტოტლებენმა, მაშინვე ასეთი ცილისწა-
მების წერილი აფრინა პეტერბურგში: 
„მათ (აღნიშნულ სამ პიროვნებას) საერ-
თოდ სურდათ გაემტყუნებინათ მეფე 
ერეკლე. ტოტლებენი კი დაეღუპნათ და 
მთელი კორპუსის უსაფრთხობაც თი-
თონ მიეთვისებინათ”. ამის იქით თავაშ-
ვებული თავხედობაც ვეღარ წავა.

მაგრამ ვინ იყვნენ ეს ჩოგლოკოვი, 
რატიევი და დეგრალი და რა დანაშაული 
ჩაიდინეს, რომ მათ შესახებ ასეთი მრის-
ხანე მანიფესტის გამოცემა დასჭირდა 
ტოტლებენს. აქ საჭიროა ცოტა ხანს შევ-
ჩერდეთ და მოუთხროთ მთელი ხლართი 
იმ ამბისა, რომელსაც ტოტლებენმა შეთ-
ქმულება უწოდა და რომელსაც ეს სამნივ 
თუ ოთხნი მეთაურობდნენ.

რუსეთში, როცა საქართველოში გა-
მოსაგზავნი კორპუსი სდგებოდა და მის 
უფროსად ტოტლებენი დანიშნეს, მა-
შინვე უკმაყოფილება გაისმა ჯარის უმ-
რავლესობის შემადგენლობაში, ყველამ 
კარგად იცოდა ტოტლებენის  წარსული 
და მთელი უმთავრესი შემადგენლობა 
უნდობლად უცქეროდა. ის გარემოებაც, 
რომ ტოტლებენი მთავარ მომქმედ 
უბანზეც არ გაჰგზავნეს, იმის მაჩვენე-
ბელი იყო, რომ მთავრობა ჯერ კიდევ 
სავსებით არ ენდობოდა. აწყურიდამ გა-
მობრუნებამ და ერეკლეს მარტოთ-მარ-
ტო მიტოვებამ ხომ სრულიად შეამოკლა 
მისი ავტორიტეტი. თვით 
მეფე ერეკლე ამბობს, 

(დამოკიდებულების გამწვავება  
ერეკლე მეფესა და ტოტლებენს შორის)

ასპინძის ომის 250 წლისთავისათვის

ედილი

 რომ ჯარის უმთავრესი 
შემადგენლობა ძალზე 
უკმაყოფილო და აღშფო-
თებული იყო ტოტლებე-

ნის ამ საქციელით.
თვით ხასიათი და ქცევა ტოტლებე-

ნისა, ხელს უწყობდა ამ უკმაყოფილების 
გაღრმავებას ჯარში. ის საშინელი, ფიც-
ხი, გულმოსული, ბრაზიანი და მკაცრი 
იყო. თითონვე კარგად გრძნობდა ამას 
და ერთხელ, სადილის დროს, ბაღდადის 
აღების შემდეგ, სოლომონ მეფესთან 
ასე თქვა: – დიდ უბედურებათ მიმაჩნია, 
რომ ასეთი გულფიცხი კაცი, ვინ იცის, 
რას არ მივცემდი, რომ სალტიკოვისა-
ვით და ვოლკინსკისავით დინჯი, წყნარი 
ხასიათი მქონდეს.

მისი ანგარების მოყვარეობა ხომ 
განთქმული იყო. ჯარის კაცებს ძალზე 
აშიმშილებდა, ერეკლე თუ გაუგზავნი-
და რასმეს, ისიც მუქთად, თორემ ნახე-
ვარად მშიერ-მწყურვალნი იყვნენ ჯა-
რისკაცები.

ჯარის კაცისთვის სურსათის შესაძე-
ნად კი რუსეთიდგან აუარებელი ფული 
ჰქონდათ გამოტანებული. მშიერი ჯა-
რისკაცები ხშირად სოფლად დაძრწოდ-
ნენ, მცხოვრებლებს ეშველებოდნენ 
შეშის მოტანაში, ყანის მოჭრაში, ბალა-
ხის მოთიბვაში და ამ რიგათ იოლად მი-
დიოდნენ.

ამ უკმაყოფილების გაღრმავებას 
ხელი შეუწყო კიდევ ერთმა გარემო-
ებამ. ჯარის შემადგენლობაში არაერთი 
და ორი ქართველი ერია. ტოტლებენმა 
შეიძულა ქართველები, ვითომ იმიტომ, 
რომ ყველა მათგანს საქართველოში 
აღმოაჩნდა ნაცნობ-ნათესავები და მათ-
თან მისვლა-მოსვლა ჰქონდათ. ამიტომ 
საკმარისი იყო სრულიად უმნიშვნელო 
დანაშაული ჩაედინა ქართველ აფი-
ცერს, რომ ის საჩქაროდ მოეშორებინათ 
თავიდან. მაგრამ ვისაც კი ვერაფერი 
მოუხერხა, მათ შესახებ შუამდგომლო-
ბა აღძრა, რომ ყველა ქართველი უმთავ-
რეს შემადგენლობისა და მათ შორის კნ. 
მოურავოვიც უკანვე წაეყვანათ რუსეთ-
ში, რადგან მათი აქ ყოფნა მიზანშეწო-
ნილად არ მიმაჩნიაო (ც.199), – სწერდა 
ტოტლებენი. ასეთი უსამართლო დევნა 
ქართველებისა, სამართლიან გულისწყ-
რომას იწვევდა ჯარში.

მრავალი ამ გვარი და უმთავრესი 
ამბებიც ხდებოდა ჯარში ტოტლებენის 
წყალობით, მაგრამ ყველას ჩამოთვლით 
მკითხველს არ მოვაწყენთ, ვიტყვით 
მხოლოდ ყრუ, ჩუმ უკმაყოფილებაზე, 
რომელიც, თავდაპირველად, სუფევდა 
კორპუსში, რაც დრო გადიოდა, უფრო 
მწვავდებოდა და გამოსავალს ეძებდა. 
სწორედ ამ დროს, საიდანღაც გაჩნდა, 
თითქოს ზეციდან ჩამოვარდა, ვინმე 
პოლკოვნიკი ჩოგლოკოვი, მახლობელი 
ნათესავი მეფის სახლისა. ჩოგლოკოვს 
ჩამოსვლისთანავე ხშირი მიმოსვლა 
ჰქონდა მეფე ერეკლესთან და ქართ-
ველთა დიდებულებთან. მათგან გაეცნო 
ტოტლებენის ნამოქმედარს და ძალიანა 
სწუხდა, რომ ტოტლებენი ასე საძაგ-
ლად ექცეოდა საქართველოს. მას ემხ-
რობოდა მაიორი რემენიკოვი, კაცი რო-
მელიც თავდაპირველადვე მსახურობდა 
ტოტლებენის კორპუსში და ყოველივე 
მისი საქმენი საუგონი ზედმიწევნით 
იცოდა, მაგრამ ვერავის ეთქვა და გაემ-
ხილა დღემდე. ამ დროს ჰორიზონტზე 
გამოჩნდა კაპიტანი მატიევი, რომელიც 
მცირედის ჯარით იყო გამოგზავნილი 
ტოტლებენის დასახმარებლად. ის პირ-
დაპირ ერეკლეს ეახლა თავისი ჯარით 
თბილისში და რა გაიგო ტოტლებენის 
საქმენი საგმირონი, აღარც კი უნდოდა 
ტოტლებენს წასვლა. ეს გარემოება არ 
ესიამოვნა ტოტლებენს, მატიევი სამ-
ხედრო  წესისამებრ მოვალე იყო პირვე-
ლადვე ტოტლებენს გამოცხადებოდა და 
შემდეგ თუ ის ნებას დართავდა, წასუ-
ლიყო ერეკლესთან. აქედან დაიწყო მათ 
შორის უსიამოვნება. რატიევი ისე იყო 
გულმოსული ტოტლებენზედ, რომ აშკა-
რად ამბობდა ტოტლებენზე, მაგისთანა 
არამზადა ადამიანი ჩქარა უნდა მოშორ-
დეს, ვიდრე ბევრი საქმე არ წაუხდენია 
და უარესი არ ჩაუდენიაო. თვით ეკატე-
რინესაც უსიამოვნოთ არ დარჩება ამ 

გვარი კაცის საქმიდან მოშორებაო. მათ 
ბანი მისცა ვინმე პარუჩიკმა დეგრალიმ. 
ეს დეგრალი, თავდაპირველად, რო-
გორც ეტყობა, პირადი მდივანი უნდა 
ყოფილიყო ტოტლებენისა და ყოველივე 
წვრილმანი მისი ცხოვრებისა, იცოდა, 
შემდეგში კი ცილი დაუწამებია მისთ-
ვის, ვითომ მას განგანკარგულებით კი 
არა, არამედ თავისით სწერდა ერეკლეს  
და სხვებს ცუდის შინააარსის წერი-
ლებს. აი ეს დეგლიარია გამწარებული 
ტოტლებენის ასეთის უსვინდისო ცი-
ლის წამებით. მოურიდებლად ამბობდა, 
რომ შემოდგა თუ არა ფეხი ტოტლებენ-
მა საქართველოში, მაშინვე ერეკლესა 
და საქართველოს წინააღმდეგ დაიწყო 
მოქმედება. სწერდა გამუდმებით რუ-
სეთის პირველ მინისტრებს პანინსა 
და ჩერნიშოვს, რომ იხელთებს თუ არა 
დროს, საქართველოს დაიპყრობს და 
რუსეთს შემოუერთებს სხვა მრავალ 
მისთანებსო.

ერთის სიტყვით, უკმაყოფილონი 
ბევრნი იყვნენ როგორც უფროს შე-
მადგენლობაში, ეგრეთვე ჯარიკაცებ-
შიც. ვერავინ უძლებდა ტოტლებენის 
ბარბაროსობას და უადამიანობას და 
ჯარისკაცებმა იწყეს სამსახურის თვით-
ნებობით თავის მინებება და დეზერტი-
რობა. ბევრი გაბრუნდა თვით რუსეთში, 
ბევრზე ბევრი კიდევ უილაჯობის გამო 
საქართელოსავე ეკედლებოდა და თავს 
იცავდა ტოტლებენისაგან.

ამ საერთო უკმაყოფილებამ ჩქარა 
ჰპოვა გამოხმაურება ზემოხსენებულის 
პიროვნებაში. პირველმა მათგანმა შევ-
ლოკოვმა საჩქაროდ წერილი აფრინა 
პეტროგრადში, რომლის შინაარსიც აქ 
სავსებით მოგვყავს: „ტოტლებენი ან 
ჭკუაზედ შეიშალა ან რაიმე ღალატის 
ჩადენა სურს, რადგან რუსეთის სახელ-
მწიფო სახლის ინტერესების წინააღმ-
დეგ იქცევა: საქართველოს მეფეები 
ერთმანეთს წაჰკიდა, თავადიშვილებს 
ძალზე ცუდათ ექცევა, ბევრს მათგანს 
სცემა, ბევრს ფეხებზედ ბორკილებიც 
კი დაადო, სოფლებს სძარცვავს, უსას-

ყიდლოდ სტაცებს საქონელსა და პურს, 
ახალციხის ფაშასთან მოლაპარაკება 
გამართა, რუსეთში უკანვე ჰგზავნის 12 
საუკეთესო ოფიცერს. იტოვებს თავის-
თან მარტო გერმანელებს და სრულიად  
უვარგისი ყოფაქცევის რუსებს”.

ამ წერილის გაგზავნისთანავე შეით-
ქვნენ ოთხივე:  რუმენკოვი, ჩოგლოკო-
ვი, რატიევი და დეგრალი, რათა დაეპა-
ტიმრებინათ ტოტლებენი და ჯარის უფ-
როსობა მაიორისთვის –  რუმენკოვისთ-
ვის ჩაებარებინათ, ვიდრე პეტერბურგი-
დან განკარგულება მოვიდოდა. ამ ოთხ 
კაცს გარდა, ჯარობა მხარს უჭერდა 
და დახმარებას უწევდა მრავალი ქარ-
თველი თავადიშვილი, უკმაყოფილონი 
ტოტლებენის საქციელით (ცაგ. 199). 
ტოტლებენმა, ვიდრე ამ შეთქმულებას 
განახორციელებდნენ და რეალურ სახეს 
მისცემდნენ, ყველაფერი დროზედ გა-
იგო და საჩქარო ზომების მიღება დაიწ-
ყო. უპირველეს ყოვლისა, გასცა ზემოთ 
მოყვანილი პროკლამაცია და სასწრა-
ფოდ გაგზავნა პეტერბურგშიც. აი რა 
მისწერა: „იმათ (პროკლამაციაში აღნიშ-
ნულ სამ პიროვნებას) უნდოდათ მოეტ-
ყუებინათ მეფე ერეკლე, ტოტლებენი კი 
დაეღუპათ და მთელის კორპუსის უფ-
როსობაც თვითონ ჩაეგდოთ ხელში”.

აი მოკლეთ მთელი ისტორია ამ შეთ-
ქმულების შესახებ. ერეკლე საშინლად 
გაცეცხლდა და გააბრაზა ამ მანიფეს-
ტმა. ის საჩქაროდ სწერს შუაკაცს კნ. 

მოურავოვს: „ტოტლებენს არ უნდა 
გამოეცა ამგვარი მანიფესტი ჩემს და-
უკითხავათ, ამიტომ ვაცხადებ, რომ 
აღარ შემიძლიან მაგისთანა ადამიანის 
მოთმენა ჩემს ქვეყანაში... და თუ მაგის-
თანა საზიზღარ ადამიანს მომაშორებთ, 
პირობას გაძლევთ, თქვენს ჯარს კარგა-
დაც შევინახავ, აღარავითარი გაჭირვე-

ბა სურსათ-სანოვაგით აღარ გექნება და 
მტრის წინააღმდეგაც  გაგიერთიანებ  
მოქმედებასო” (ცაგ. 109).

ამდენად, ერეკლე სამართლიანად 
ცხარობს და ვეღარ ისვენებს. განა ამა-
ზედ მეტი თავხედობა კიდევ შეიძლება? 
მანიფესტში სწერია, ესა და ეს პირები, 
ერეკლე და მისი სახლის მოღალატენი და 
მეამბოხენი არიანო და ერთი სიტყვითაც 
კი არ ეკითხება თვით ერეკლეს. ისიცა 
სთვლის მოღალატეთ აღნიშნულ პირებს 
და ისიც თანახმაა მანიფესტისა თუ არა. 
გაგონილა და თქმულა ასეთი თავხედობა 
და შეუპოვრობა? ერეკლე, რამდენადაც 
ვიცი, არც ერთ მათგანს არა სცნობდა მო-
ღალატედ, პირიქით, ყველას მასთან ახლო 
დამოკიდებულება ჰქონდა. უმეტესად, 

პირველ მათგანს, ჩოგლოკოვიც ხშირი 
სტუმარი იყო ერეკლესი. ვის ნებართვით 
გამოსცა საქართველოში ეს მანიფესტი 
ტოტლებენმა? ასეთის მანიფესტის გაცე-
მა იმის დაუკითხავათ. ვინც სამეფოს სა-
თავედ სდგას, იმის მაჩვენებელი იყო, რომ 
ტოტლებენი თვითონ ააშკარავებს თავის 
პირად ძრახვებს. ის უკვე აღარაფრად აგ-
დებს ერეკლეს და ისე იქცევა, როგორც 
დაპყრობილ ქვეყანაში, როცა ბურთი და 
მოედანი მას დარჩენია და რასაც უნდა 
იმას სჩადის. მის შემდეგ მოდი და ნუ 
დაეთანხმები ჩოგლოკოვს, რომელიც პე-
ტერბურგში სწერდა ტოტლებენზედ, რომ 
გრაფი, ალბათ, ჭკუაზედ შესცდა.

პეტერბურგმაც, რასაკვირველია, 
იცის ყველა ეს ამბები, როგორც ოფი-
ციალურ მიწერ-მოწერიდან, ისე კერძო 
წერილებიდან. აქაც ერეკლეც და ტოტ-
ლებენიც დაწვრილებით აცნობებენ პე-
ტერბურგს ყოველივეს აქაურ ამბებს, 
ორივეს შიკრიკისგან პეტერბურგ- თბი-
ლისის გზები  გათელილია. ერეკლემ 
ხომ ასპინძის ტრაგედიის (!) გაგზავნის-
თვის დიდი მოხსენება გაუგზავნა ეკა-
ტერინეს ამ ბრძოლის შესახებ და თან 
დაწვრილებით აღნიშნა ტოტლებენის 
არა საკადრისი საქციელი. ამ ბრძოლის 
დროს გრაფის საქციელს ღალატი უწო-
და. იმპერატრიცაც და გრაფი პანინიც 
პასუხობენ მეფე ერეკლეს, ცდილობენ 
გაათეთრონ ტოტლებენი და მთელი 
ბრალდება ერეკლეს მოახვიონ თავზედ. 

ამ მხრივ მეტად საყურადღებოა პანინის 
წერილი. ის მეტის-მეტად ნაწყენია, რომ 
ერეკლემ მოღალატე უწოდა ტოტლე-
ბენს. ეს ღალატი არ არისო, გაიძახის ის 
პირაღებით, არამედ ეს მოქმედება სურ-
სათის ნაკლებობით იყო გამოწვეული, 
თქვენი ბრალია, რომ დროზედ არ უშოვ-
ნეთ და არ მივეცითო. „სიმშილი ჯარში 
ეს საშინელებაა, წარმოდგენაც კი მისი 
ძნელიაო, თქვენ რომ დაგშორდით აწ-
ყურში ტოტლებენმა, მშივრის ჯარით 
ძლივს მიახწია სურამამდისაო და აბა 
ბრძოლას როგორღა შესძლებდა დამ-
შეული ჯარიო. გარდა ამისა, აწყურთან 
თქვენ ხელი არ შეუწყეთ ტოტლებენ-
საო, როცა ის იერიშით მიდიოდა ციხე-
ზე, თქვენ გულზედ ხელდაკრეფილები 
იდექით და შესცქეროდითო. გამოდი-
ოდა, რომ მარტო რუსებს ეომნათ, მი-
უხედავად იმისა, რომ საქმე ქართველ-
თა სარგებლიანობაზედ და მიცემაზედ 
იყო და არა რუსეთისზედო”. 

აი ასეთს შენიშვნებს იღებს პეტერ-
ბურგიდან, მაგრამ ლაპარაკი არ უნდა 
ერეკლეზედ. კიდევ უკეთ პეტერბურგ-
მა იცის, რაცა შვილია ტოტლებენი და 
ათას შენიშვნას უყენებს თვით იმპერატ-
რიცა: „მე გადავათვალიერე სახელდა-
ხელოდ ტოტლებენის წერილები და არ 
მომწონს მისი საეჭვო მოქმედებანი, მე 
მგონია საქართველოში ჩვენს საქმეებს 
უფრო წაახდენს, ვიდრე ჩვენთვის რამე 
სასარგებლოს გააკეთებს. საჭიროა იქ 
სხვა კაცი გაიგზავნოს”.

ტოტლებენი ამის შემდეგ აღარ-
აფერს ერიდება და შესაბამისად გამო-
დის ერეკლეს წინააღმდეგ... ტოტლებე-
ნი არ ჩერდება, როგორც აგორებულს 
მთიდან წამოსულის ზვავს, რომელსაც 
ვერაფერი გააჩერებს, ვიდრე ძირს, 
ხევამდის არ ჩავა, ისე ტოტლებენის 
მტრობა და შურის ძიებას, ვიდრე საბო-
ლოოთ დასკვნამდე არ მივა.

ანანურში კრებას ახდენს თავის კორ-
პუსში და ასეთი დასკვნა გამოაქვს: „მოგ-
ვივა თუ არა რუსეთიდან ტომსკის დამხ-
მარე პოლკი, მაშინვე შევიპყროთ მეფე 
ერეკლე, წავართვათ ანდრია პირველწო-
დებულის ორდენი და ისე გავაგზავნოთ 
პეტერბურგში, თან გავაყოლოთ მისი 
მომხრე თავადიშვილები. მაშინვე მთელ 
საქართველოს ფიცი მივაღებინოთ რუ-
სეთის ქვეშევრდომობაზედ. ამისთვის 
საკმარისი იქნება ის 3000 ჯარისკაციც, 
რომელიცა ჩვენა გვყავს. შემდეგ გავი-
დეთ იმერეთში და ისიც დავიჭიროთ და 
შავის ზღვის სანაპიროებამდე გავაფარ-
თოვოთ რუსეთის საზღვრები.

ამ დადგენილების გამოტანისთანა-
ვე კაცს აფრენს პეტერბურგში და საჩ-
ქაროდ ატყობინებს: „მე გადავწყვიტე 
თბილისი ჯარებით ავიღო, საქართველო 
რუსეთს შემოუერთო, ერეკლეს ავყარო 
ანდრია პირველწოდებულის ორდენი და 
პეტერბურგში გამოვგზავნო ან და შავს 
ზღვაში შევაგდო”. მაგრამ ტოტლებენის 
ეს სასწრაფოდ გაგზავნილი წერილი ჯერ 
შუა გზაზედ არ იქნებოდა, რომ ერეკ-
ლემაც სამაგიერო დადგენილება გამო-
იტანა. ანანურში კრებაზედ მომხდარი 
ამბავი, რასაკვირველია, არ დაიმალა. იგი 
მეხისავით გავარდა საქართველოში და 
მთელი ხალხი შეაძრწუნა და აიღო შფო-
თი. ერეკლე მიხვდა, რომ ტოტლებენი 
აღარა ხუმრობდა და ამიტომ სასწრაფოდ 
იწვევს დიდ კრებას, რომელსაც ქართლ-
კახელ თავადიშვილებს გარდა ესწრებიან 
თბილისში მყოფი რუსებიც.

კრებაზედ აჯამებდნენ ტოტლებენის 
ნამოქმედარს საქართველოში. იხსენი-
ებენ, რომ ტოტლებენი მთელი ერთი წე-
ლიწადია საქართველოშია და არაფერს 
არ აკეთებს, სდგას უმოქმედოთ, არც 
იმპერატრიცას ბრძანებას ასრულებს 
და ზარალობა და ვნების მეტი არაფე-
რი მოაქვს მის სარდლობას საქართვე-
ლოსთვის. გაიხსენეს ასპინძის ღალატი, 
ხალხის ცარცვა-გლეჯვა, უკანასკნელი 
მისი დადგენილების გამოტანა და გა-
დაწყვიტეს დააპატიმრონ ტოტლებენი 
და ამ დადგენილების სისრულეში მოყ-
ვანა მიანდო კაპიტან რატიევს.

გორის ეთნოგრაფიული მუზეუმის 
ფონდი, (გსიემ - 8102/188), გვ. 1-33

გაგრძელება შემდეგ ნომერში

ტოტლებენი

ფიზიკური პირი ავთანდილ ბერიძე

სსიპ სამცხე-ჯავახეთის სახელმწიფო უნივერსიტეტი

მერაბ ბერიძე,

გაზეთ „ლიტერატურული მესხეთის” ელექტრონული ვერსია შეგიძლიათ  იხილოთ შემდეგ მისამართზე: www.scri.co; fcoo: ლიტერატურული მესხეთი

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

კომპიუტერული 
უზრუნველყოფა 

ირმა ჯიშკარიანის

დამფუძნებლები: დამფუძნებლები: 

lit.meskheti@gmail.com 
lit–meskheti@yahoo.com

–  შენი მეზობელი შენი მიჭვრიტინე-
აო;
–  ჯავახელის საათი მამალიაო;
– ანდრიაწმინდელებს მზითვისთვის 
ვერ აუსწრიათო;
– უგზოდ მავალი დაიღლებაო;
– მოქურდულს ბინა არ აქვსო;
– ვირის მჭედელი წიხლს ვერ აიცდენ-
სო;
– ქარმა თქვა: ერკოტას რომ არ ვიყო, 
საროს ვიქნებოდიო;
– თავმჯდომრის საყვედურს რქაწი-
თელი მოჰბანსო;
– კოკამ წყალი ააყროლა, ლიტრას 
სცემესო;
– ამხანაგის სიმდიდრე მეგობრის წი-
ლიც არისო;
– ბავშვი კოკაა – ერთი დაიცლება, 

ერთი გაივსება;
– უჩუმარი ცხენის წიხლი მწარეაო;
– წყევლამ იარა, იარა და გზა ვერ 
გაიგნოო;
– იმერელების ერბი ნიგოზიაო;
– ყველა ხარი ერთი სახრით არ გაირე-
კებაო;
– ვისაც ერკოტა უქია, იმის კარებზე 
ბუქია;
– კარგი ცოლის პატრონს, რათ უნდა 
ლხინიო;
– ავი ცოლის პატრონს, რათ უნდა ჭი-
რიო;
– ტყე უყურო ნუ გგონია და მინდორი 
უთვალო.
მთქმელი მიხეილ ინასარიძე, ჩაწე-

რილია სოფ. ანდრიაწმინდაში   
შოთა ლომსაძის მიერ

ფოლკლორი

***
მითამ რად გინდა ანტონავ,
ჩემი ამბების კითხვაო?
 გორგალათ ბიჭი გახლავარ,
 არაყს ვსვამ თითო ლიტრასო!
 ხვანას მაქვს სახნავ-სათიბი,   
მთელი ერთისა თვისაო,
ამბარშიც ქერი მიყრია,
ოდაში – ერბო მთისაო,
თახჩაშიც ხილი ბლომად მაქვს,
განა მაჟალო,  ტყისაო.
       

***
ხილი  დამწიფდა ბუზმარეთს, –
მაჟალო და პანტა მსხალი,
სიკომ  ცოლად მოიყვანა,
ასლან ბეგის  შავი ქალი.
  

***
ნუ მიეჩვევით ხვანელნო,
ყაჩაღობასა, ძარცვასა,
ალალი ლუკმა გერჩიოთ,
ნუ იმკით სხვისა ყანასა.
ეხსენით არმის ჭამასა,
მოდით ქრისტესა რჯულზედა,
თორემ, გლახ მოგიგონებენ,
გაჯავრებულის გულზედა,
ეშმაკნი მოგესევიან,
შეგაწუხებენ სულზედა.

***
ჭანჭახებში ვაშლი ვკრიფე,
ორჭოსანში  –  კარტოფილი,
სამი საყვარელი მყვანდა,
ცოლიც იყო კმაყოფილი.

***
ხვანას რად  მიხვალ თერეჯან,1

ცალად რად დაიარები?
საითაც გასწევ ყირმიზო,2

მეც იქით მრჩება თვალები.

ანიკო ტოტამ 3  გაგზარდა,
მწვავს სიყვარულის ალები,
ეხ,  ერთხელ, მაინც გაკოცო,
რა ტყვილა დაიარები!

ჰოდა, ნუ წახვალ თერეჯან,
ნურც სოფელს მოეფარები,
სახით დილისვარდს გამსგავსე,
ხმით ბულბულს დაედარები.

ალბათ,  მთის წყარომ გიმღერა,
ტყემ გიჩურჩულა ნანაო,
ქვეყნად ნეტავი ვინაა,
თერეჯან  შენისთანაო?!

1. თერე - ქალის სახელია, – კნინობითი 
ფორმაა, თებროლესი;

2. ყირმიზი  – თურქულია, ნიშნავს თეთრს;
3. ტოტა - დამახინჯებული რუსულია, ნიშ-

ნავას-დეიდას (ჩამწ.)

 ***
ანტონა, ბუზმარელი ვარ, 
ხორბლის ყანების მთიბელი,
მთელ სოფელს  ზამთრად ეყოფა,
კალო გავლეწე იმდენი.

თუ ფქვილი გაგვითავდება,
ღვინო მაინც გვაქვს წითელი,
ვუყვარვარ ჩემსა სოფლელებს,
პერანგი მამცეს მგლისფერი.

***
მღვდელმა დამწყევლა ოხერმა,
– გგონია არ გყავს ბადალი?
საყდარი რისთვინ გაქურდე,
ღმერთი გაგიწყრეს მაღალი!

– ტყვილებს რათ ამბობ მღდელოჯან,
მე გამეტეხოს საყდარი?
ეგ საქმე თათრებს უქნიათ,
კაცი მე მამკალ მართალი.

აივსე ჩემი ცოდვითა,
მუცელს დაიკარ ხანჯალი!
შენ თვითონ ობლებს აწვალებ,
ქალებთანა ხარ  შამძვრალი.

ღვნოსაც ბლომად ჩახეთქამ,
თავი გგონია მართალი?
ცოდვას მე ნუ მდებ, ოხერო,
კაცი ვარ, ალალ - მართალი!

 ***
პურ-მარილი გადვიხადეთ,
გვქონდა დიდი კამპანია,
 წავაქციეთ ძროხა, ცხვარი,
ვაქეთ მამა-პაპანია.

ღმერთს  ვლოცამდით,
ღვინოს ვსვამდით,
სუფრა იყო ხმიანია.
ქალ-ვაჟებიც მრავლად იყვნენ,
გვედგა ერთი ხარხარია.

მაგრამ,  უცებ გავიგონე,
ჩემ  გარშემო ყაყანია,
დამეტაკა ცოლყოფილი,
– მე ჯინი მაქვს რა ხანია.

თავზე ღვინის ბოთლი დამკრა,
გამადინა ჭახანია,
არ მინახამს ქალის ჩხუბი, –
ქეიფს დავალ რა ხანია!

***
მოგესალმებით ხვანელნო,
მაღლიდან შაშვის წვერითა,
ნეტავი გამაგებინა,
სალამურივით თქვენი ხმა.

უგალობებდეთ ღვთისმშობელს,
დილა-საღამოს მღერითა.
წინ წაგიძღვებათ ვაჟკაცნი,
ტკბილი მესხურის ჟღერითა.
უკან მოგყვებათ ქალ-რძალნი,
მოხუცნი-თეთრის წვერითა.

ყველა გულდაგულ ლოცულობს,
მალი-მალ პირჯვრის წერითა,
ამოხვალთ ბუზმარეთშია,
 ქვრივ-ობოლთ შეეწევითა.

  მთქმელი ოსიკო (იოსებ)   
გიქოშვილი,   85 წლის, 

  ახალციხე, სოფ. ივლიტა.  
ჩაიწერა   სოსო  გიქოშვილმა 

